
MƏLƏKLƏR DƏ GÜNAHSIZ OLMUR,  TƏKCƏ  

QUMRULAR   MƏHƏBBƏTLƏRĠ   ĠLƏ  SAFDIR,  

YAXUD DAN ÜZÜNÜN SEVGĠSĠNƏ BƏLƏNMĠġ 

  ġ E Ġ R L Ə R 

 

Spesifik təfəkkür hadisəsi olan ədəbi yaradıcılıqda, yazılan 

hər bir bədii əsərdə, xüsusilə şeirdə nəsə bir özünəməxsusluq, 

orijinallıq, heç kimə bənzəməmək var və bu, tamamilə təbii, 

qanunauyğun haldır.  Çünki  şeir bir qəlbin döyüntüləri, pıçıltıları, 

bəzən də insanın (müəllifin) özü-özü ilə söhbətidir. 

Qarşımda illər boyu şeirlərini  özü-özünə pıçıldayan, onları 

ortaya çıxarmayan, amma bir ədib, ədəbiyyatşünas, tənqidçi kimi 

imzası, şəxsiyyəti hamıya bəlli olan bir müəllifin şeirlərindən ibarət 

qovluq var... Öz hissi, duyğuları, dünyagörüşü, həyatabaxışı olan bir 

müəllifin keçən əsrin – XX əsrin 70-ci illərinin əvvəllərindən gizli-

gizli, ufaq-ufaq kağıza pıçıldadığı, qələmə aldığı şeirləri vərəq-vərəq 

oxuyuram – duyğulanıram, həyəcanlanıram, özümün də içindən baş 

qaldıran xatirələr burulğanının tüstü-dumanında təntiyirəm, nostalji 

hisslər məni qanadlarına alıb keçmişlərə aparır... 

 

O ötən günlərim bir iztirabdır, 

Saçıma ələnən qırovdur, qardır. 

O qədər intizar çəkmiĢəm ki, mən, 

Ürəyim həsrətdən qabar-qabardır. 

     

Çünki bu “qırovdan, qardan”, bu iztirablı günlərdən, ürəyi 

qabar-qabar edən bu illərdən mənim də payıma nəsə düşür! Çünki bu 

illərdən mən də keçmişəm!.. Görünür, illər doğma olanda hisslər də, 

duyğular da doğmalaşarmış... Həməsr, həmnəsil – elə həmduyğu, 

həmhiss olarmuş! 

Qovluqdakı şeirləri oxuyarkən həqiqi poeziyanın başqa bir 

sehrini, gücünü, möcüzəsini bir daha hiss etdim və bu qeydlərimdə 

onların bir qismini  dilə gətirirəm. Qarşımdakı şeirləri mənim 

həməsrim, həmnəslim yazıb və bu şeirlərdəki hiss və duyğuların, 

düşüncələrin mənim üçün doğmalığının psixoloji mənbəyi aydındır. 

Bəs, Füzulinin, Nəsiminin, Vaqifin, Sabirin, Vurğunun, Bayronun, 

Lermontovun, Puşkinin şeirlərindən keçib gələn hiss və duyğuların 

bizlərə doğmalığının, mərhəmliyinin sirri-xudası nədəndir?! Bu artıq 

sənətin, sənətkarın, sözün, şeirin, şairin sehrindən gələn bir güc, bir 

qüvvədir! Şeirin cövhərində, mayasında həyat olanda belə olur! 

Yoxsa elə bilməyin ki, həmişə belədir!.. 

Qarşımdakı qovluqdakı şeirlərin mayası da, cövhəri də 

həyatdan gəlir! Əsildən gəlir! Keçirdiyi, yaşadığı, qanında-canında 

gəzdirdiyi həyat cövhərindən gəlir və ona görə də təsirlidir, 

doğmadır, elə bil ki, öz hisslərindir, öz duyğularındır: 

 

Bir cüt göz boylanır ĢüĢüə dalından, 

Sökülür qəlbimdə dan yavaĢ-yavaĢ. 

Sanki günəĢ doğur, dağlılr duman, 

Silinir qəlbimdən çən yavaĢ-yavaĢ. 

 

Pəncərə önündə o gülümsər qız, 

ġahanə duruĢla dayanıb yalqız, 

Od düĢür qəlbimə, səssiz-səmirsiz 

Gözlər pıçıldayır: yan yavaĢ-yavaĢ. 

 

BaxıĢlar mənalı, gözlər bir ümman, 

Hecə də qənirsiz olarmıĢ insan, 

Bir fikir dolaĢır beynimdə bu an, 

Öpəm o gözlərdən mən yavaĢ-yavaĢ. 

 

“Söylə, ürəyincəmi, tellərindən incəmi?!” – bu hissləri, bu 

romantik əhval-ruhiyyəni, duyğuları cavanlığımızda, ilk gənclik 

illərimizdə hansımız keçirməmişik?! Bu poetik vəziyyətin, faktın 

görümlü-duyumlu şeiriyyəti deyilmi?! Bu, hissləri ancaq taleyinə 

şairlik yazılan, duyğulananda sözə tapınmaqdan, şeirə sığınmaqdan 

başqa heç bir çarəsi olmayan bir insan oğlu  söz adamına çevrilərək 



 5 

keçirə bilər... Elə bu cür hisslər, duyğular onu həm də bir şair taleyi 

yaşamağa “məhkum” edibdir! 

Əziz oxucum, deyəsən, sizləri bir az intizarda saxladım! Bəs, 

sevgisi də, məhəbbəti də “İsmi pünhan” olan bu ismi-pünhan şair 

kimdir? Kimdir bu alimliyi, ədəbiyyatşünaslığı, tənqidçiliyi ilə imzası 

məşhur olan, amma şairliyini pünhan saxlayan bu qələm sahibi, söz 

adamı?! 

Bu şeirlər – 40 ildən çox bir müddətdə şeir yazan, ilk 

şeirlərini (tələbəlik illərinin) APU-nin “Gənc müəllim” qəzetində nəşr 

etdirən və sonralar bir daha şeir nəşri məsələsinə qayıtmayan, yazı-

pozuya yaxından bələd olan, imzası imzalar içində tanınan bir alimin, 

bir hadişünasın, tekstoloqun, publisistin, bir tənqidçi-

ədəbiyyatşünasın, şeirə-sənətə qiymət verən, ədəbi-estetik təhlilini 

verən tanınmış bir şəxsiyyətin – filologiya elmlər doktoru İslam 

Qəriblinin şeirləridir!! İki-üç hal  istisna olmaqla,   heç bir yerdə, heç 

vədə nəşr olunmayan, amma İslam Qəriblinin ürək kitabında çin-çin 

yığılan şeirləridir...  

Belə çıxır ki, İslam Qəribli bu kitabı ilə poeziya aləmində həm 

debütantdır, həm qocaman! Həm oxuculara ilk təqdim olunan 

şeirləridir, həm də elə bil “min il bundan əqdəm” yazılmış məlum-

məşhur şeirlərdir! Elə qoy belə olsun! Neçə-neçə klassiklərimizin, 

istedadlı sənət adamlarımızın, alim-fəqih kimi tanıdıqlarımızın 

cünglərdən, gülçinlərdən, müxtəlif əlyazmaları arasından, arxivlərdən 

şeirlərini tapıb oxuculara kəşf təki sevinə-sevinə, fəxarətlə təqdim 

eləmirikmi?! 

Bu da  bizim uzun illər tanıdığımız, çiyin-çiyinə çalışdığımız, 

imzasını min yöndən tanıdığımız bir qələm dostumuzun, 

həmkarımızın urək gülçinində çinləyib saxladığı, ürək arxivində 

qoruduğu şeirləridir, özü də dəyərli, qiymətli şeirləridir ki, xeyli 

müddət üz vurandan, xahiş-minnətdən, Üzeyir bəy demiş, “Babalı 

Sərvərin, yəni,bizim boynumuza!” soyləyəndən - inandırandan sonra 

üzə çıxarıb oxuculara təqdim edirik! “İsmi pünhan”ını pünhanlıqdan 

aşkarlığa çıxarırıq! İslam Qəriblinin poeziya mələyini bütün hüsnü ilə 

gərdəkdən çıxarıb hüzura gətiririk! Boygörümü isə bizlərdən – 

oxuculardandır!.. Bu “boygörümü” isə ümiddir, inamdır, poeziyanın-

şeirin oxucularına bəxş elədiyi, oxucuların qəlbindən qopub şairin 

üstünə doğru pərvazlanan “bir içim sevincdir, bir qətrə gülüş”! 

Müəllif də elə bizdən onu istəmirmi: 

 

Bir içim sevinc ver, bir qətrə ümid, 

Həkk edim mən onu bəbəklərimə. 

Sən ümid ver mənə, bir ovuc ümid, 

Bir ovuc ömrümə bir ümman olsun. 

Bağlayım bir dəstə gül çələngitək,  

Asım yatağımın baĢ tərəfindən. 

Qoy həmin çələngdən yuxularıma 

GülüĢ çilənsin, 

Ümidsiz günümə ümid ələnsin! 

 

İslam Qəriblinin şeirlərini sırası ilə oxuduqca oxucusunun 

qəlbinə, duyğularına ümid çilənir, həyata, insana, sevgiyə qarşı inam 

yaranır, xoş gələcəyə ümid oyanır... 

Bütün hallarda alim, tədqiqatçı, tanınmış filoloq, zərif 

duyğulu şair İslam Qəribli ğözünü qələminə dikib, ruhunu və ürəyini 

sözə bağlayıb. Bu dünyada onun qələmindən və sözündən savayı 

umacağı və ümidgahı yoxdur. Qələm və söz onun üçün mənəviyyat 

mehrabıdır ki, bu mehrab önündə o, dünyaya, ətrafına, sevdiklərinə 

poeziya dualarını, elm və irfan dualarını uzun illərdir ki, pıçıldayır və 

qoy onun bu duaları müstəcəb olsun! 

Yaxşı, bu tanınmış ziyalımız, elm və irfan sahibi İslam 

Qəribli müqəddəs sənət mehrabına hansı yollardan keçib gəlibdir?  

Yazıçı, ədəbiyyatşünas, “Qızıl Qələm” mükafatı laureatı 

İslam Eynəli oğlu Qəribli O5 may 1954- cü ildə Lerik rayonunun 

Mulalan kəndində anadan olmuşdur. İbtidai təhsilini doğulduğu 

kənddə almış, orta təhsilini isə qonşu Şingədulan kənd orta 

məktəbində tamamlamışdır. Bu yerləri – doğulub, boya-başa çatdığı 

yerləri “Mənim doğulduğum kənd” şeirində müşahidənin zənginliyi 

və orijinal obrzlı ifadələrlə  belə təsvir eləyir: 

Duman meĢələrlə qolboyun olub, 

Üfüq zirvələrlə öpüĢən yerdə 

Evlər yamaclardan asılı qalıb, 

Qopmurlar, görsələr tufan da, qar da. 

 

Quzeylər qar altda, günə tamarzı, 

Güneylər gül açmıĢ cənnət bağıtək. 

Qıvrılıb açılan ilan cığırlar, 

Dolanır boynuna boyunbağıtək. 

 

ġəfəqdən örpəyi, günəĢ bənizli, 

Onun ayağını AlaĢar yuyar. 

Çəmənlər rəngbərəng, bulaqlar sözlü, 

Yaz, payız bu kəndi duman, çən döyər. 

 

GünəĢ qürub edib qaĢ qaralanda, 

Ulduzlar göylərdən kəndə enərlər. 

ġirin bir yuxuda kənd uyuyanda 

Sərkərdə dağlarla əsgər qayalar, 

Onun keĢiyində möhkəm durarlar. 

 

1971-1975- ci illərdə ADPU-nun filologiya fakültəsində 

oxumuş, ali məktəbi fərqlənmə diplomu ilə bitirmişdir. 1975-1979-cu 

illərdə Biləsuvar rayonunun Əmənkənd kəndində müəllim və tədris 

işləri üzrə direktor müavini vəzifələrində çalışmış,  1979-1990-cı 

illərdə Lerik payonunun Murya, Kaqoy, Mulalan kəndlərində 

müəllim və məktəb direktoru olmuşdur. 1988-ci ildə Azərbaycan 

SSR Maarif Nazirliyinin 175 saylı əmri ilə “Baş müəllim” adına layiq 

görülmüş, 1985-1990-cı illərdə AMEA Nizami adına Ədəbiyyat 

İnstitutunun dissertantı olmuş, 1990-cı ilin sentyabrında “Məhəmməd 

Hadinin “İnsanların tarixi faciələri, yaxud əlvahi-intibah” poeması” 

mövzusunda namizədlik dissertasiyası müdafiə etmişdir.  1990 – cı 

ilin dekabrında  Azərbaycan Milli Elmlər Akademiyası Nizami adına  

Ədəbiyyat İnstitutuna dəvət olunmuş, hazırda həmin İnstitutun 

Cənubi Azərbaycan Ədəbiyyatı şöbəsinin aparıcı elmi işçisidir. 2011-

ci ilin oktyabrında “M. Hadinin ədəbi-bədii irsi Azərbaycan dövri 

mətbuatında(1905-1920)”  adlı doktorluq dissertasiyası müzakirə 

olunaraq müdafiəyə buraxılmışdır. 2003-2007-ci illərdə paralel olaraq 

AMEA akad. Z. Bünyadov adına Şərqşünaslıq İnstitutunda çalışmış, 

1997-2004-cü illərdə Azərbaycan Müəllimlər İnstitutunda, “Odlar 

Yurdu” Universitetində dərs demişdir. 

İlk yazısı 1975-ci ildə “Gənc müəllim” qəzetində çap 

olunmuş, sonrakı illərdə mütəmadi olaraq bədii, elmi və publisistik 

yazılarla müxtəlif mətbuat orqanlarında çıxış etmiş, Respublika və 

xarici ölkə mətbuatında yüzdən artıq əsəri dərc olunmuşdur. 

İslam Qəribli geniş diapazona malik ədəbiyyatşünas alimdir. 

Onun klassik və müasir ədəbiyyatımızın müxtəlif problemlərinə dair 

onlarca sanballı əsəri olsa da, elmi yaradıcılığının əsas istiqamətini 

ədəbiyyat tarixçiliyi və mətnşünaslıq təşkil edir. Müəllifi olduğu 

“Ağçaydan başlanan yol” (1997), “Sönməyən ocaq” (1997), 

“Məhəmməd Hadinin “İnsanın tarixi faciələri və yaxud əhvali-

intibah” poeması” (2001), “Azərbaycan dili” – orta təhsil, orta ixtisas 

məktəbləri və abituriyentlər üçün dərs vəsaiti (2002, 2003, 2006, 

2009), “Məhəmməd Hadi yaradıcılığının “Həyat” və “Füyuzat” 

mərhələsi” (2009), “Məhəmməd Hadi və mətbuat (1905-1920), 

(2011) adlı kitabları, tərtib etdiyi, müqqəddimə, şərh və lüğətlər 

yazdığı “Necə qan ağlamasın..”(1993), M. Şəhriyar. Seçilmiş 

əsərləri-müştərək (2000;2005), Ş. S. Ərdəbili. “Qara məcmuə”(2004), 

M. Hadi. Seçilmiş əsərləri-lüğət hissəsi (2005), Ə. Nəbati, Heyran 

xanım, X. Natəvan. Seçilmiş əsərləri (2005), A. Bakıxanov. Seçilmiş 

əsərləri (2007), Ə. N. Oxtay. Əsərləri (2010), M. Biriya. Əsərləri 

(2010) kitabları çap olunmuşdur. 

İslam Qəriblinin yüzdən çox məqaləsi xarici mətbuatda və 

respublikamızın sanballı qəzet və jurnallarında, elmi məcmuələrdə 

dərc edilmişdir. On iki bədii və elmi kitabın redaktoru olmaqla, 

onların bir neçəsinə ön söz yazmışdır. M. Hadinin kiril və latın 

əlifbaları ilə çap olunmayan ərəb qrafikalı 50 çap vərəqi həcmində 

şeir, nəsr, tərcümə, məqalə, elmi əsər və məktublarını müxtəlif 

mətbuat orqanlarından və arxivlərdən toplayarq müasir əlifbaya 

köçürmüş, geniş müqəddimə, şərh və lüğətlər yazmaqla nəşrə 

hazırlamışdır. 

Onun elmi-publisist yaradıcılığı, pedaqoji və hadişünas 

failiyyəti, “iynə ilə gor qazmaq” işi adlandırdığım, Sizif zəhməti olan 

tekstoloji əməyi barədə dövrümüzün ünlü ədəbiyyatşünaslarından 

akademiklər Əziz Mirəhmədov, Bəkir Nəbiyev, akademiyanın 

müxbir üzvü Teymur Kərimli, professorlar,  elmlər və fəlsəfə 

doktorlarından Xeyrulla Məmmədov, Vəli Osmanlı, Qəzənfər 

Kazımov, Mürsəl Həkimov, Aydın Hacıyev, Sabir Əliyev, Rəhim 

Əliyev, Alxan Bayramoğlu, Sabir Nəbioğlu, İsmayıl Kazımov, 

Tehran Əlişanoğlu,  İsmayıl Məmmədov, Sevil Mehdiyeva, Qurban 

Bayramov, Əsgər Quliyev, Asif Rüstəmli, Aslan Salmansoy, 

Cavanşir Yusifli, Nəzakət Qafqazlı, Məsiağa Məhəmmədi, Elmira 

Qasımova, Solmaz Fərzəliyeva, Güldəniz .Qocayeva, Dilarə 

Məmmədova, qələm dostlarından Allahverdi Məmmədli, İdris 

Şükürov, Əli Rza Xələfli, oxucularından  Pərviz Mahmudov, Səadət 

Rüstəmova, Həbibə Eldarova və başqaları məqalə və rəylər yazmış, 

fikir və münasibət bildirmişlər, bir sözlə, İslam Qəriblinin 

yaradıcılığına yüksək qiymət vermişlər.   

Lakin fəxarətlə deyə bilərəm ki, onun poeziyası haqqında, 

lirik yaradıcılığı barədə ilk dəfə mən özüm – tənqidçi-ədəbiyyatşünas 

Qurban Bayramov yazır!.. 

Məlum bir həqiqəti bir daha təsdiq edirəm ki, istedad bütün 

janrlarda istedad olaraq qalır!! İslam Qəribli alim kimi istedadlı 

olduğu qədər də, şair kimi də istedadlı imiş! Papaq altda “şairlər” 

yatırmış, xəbərimiz yox imiş! O, bu kitabı ilə istedadının gizlilik 

haləsindən çıxdı, tərənnüm etdiyi ilk məhəbbətinin ismini pünhan 

saxlasa da, pünhan saxladığı şairlik istedadının üzərindən tül pərdəni 

götürə bildi... 

Hər bir şeir ürəyin kəşfidir! Daxili dünyadan aşkar dünyaya 

açılan pəncərədir. Bu pəncərədən dünyaya uçan kəpənək duyğulardır, 

zərif hisslərdir şeir!.. İslam Qəriblinin də şeirləri belədir – duyğulu, 

hissli, təsirli, ağıllı, lap elə ölçülü-biçili! Ədəb-ərkanlı – özü də 

klassikadan gələn ədəb-ərkan!! 

Şair İslam Qəribli müşahidə etdiyi vizual aləmi sözün və təbii 

süjetin gücü ilə virtual şəkildə göstərə bilir. Onun süjetli şeirlərində 

gerçəkliyin görüntüləri sinema təsiri gücündə göz önündən keçir, 

vəziyyət, hadisə tam ekranlaşır, dinamik hal kəsb edir... Təbiət və 

məhəbbətlə bağlı (vəziyyət və hal) bütün duyğular poetik olaylar 

səviyyəsində təqdim edilir. “Dalğa – Sən, Sahil – Mən” şeirində 

olduğu təkin. Şeir remarka ilə başlayır: 

Oktyabrın 22-də günəĢ doğmamıĢ Yevlax rayonunun 

Varvara kəndinin yanından axıb keçən Kür çayının sahilinə 

çıxdım. Tək olsam da, “Ġsmi  pünhan”ın xəyalı mənimlə idi. 

 

Ayın batmasına hələ bir az var, 

Kürün yaxasıyla duman sürünür. 

Otların üstündə sübhün göz yaĢı, 

Dord yanım, elə bil, zərlə bürünüb. 

Dayanıb sahilin qırağında tək, 

Seyrinə dalmıĢam yaĢıl çəmənin. 

Hələ yuxudadır torağaylar da, 

Xəyalın yanımda, daha nə qəmim. 

BaĢımın üstündə buludsuz səma, 

Gözümün önündə ağ sinəli Kür. 

GünəĢ Yer üzünü salama gəlir, 

Kürün sularına nur ələnir, nur. 

Çəmən əlvanlığı, Kür parlaqlığı, 

Qaynayıb-qarıĢıb bir olub burda. 

Ruha sığal çəkir su Ģırıltısı, 

Özgə bir cəlal var göy ləpələrdə. 

Sular dalğalanır, körpə  ləpələr, 

Qısılıb yan-yana pıçıldaĢırlar. 

Sonra da nazlı bir qız ədasıyla, 

Sahilə göz vurub pıqqıldaĢırlar. 

 **** 

Sahil sevən oğlan, dalğa naz edir, 

Sahil qollarını açır, çağırır. 

Çağırır, çağırır, dalğa tələsmir, 

Sahilsə həsrətdən qovrulub-yanır 

Səhrada su gəzən bir insan kimi. 

Dalğa yavaĢ-yavaĢ, naz edə-edə 

Üzür sahilə! 

ġaqraq bir gülüĢılə, həm də qəflətən, 

Atılır sahilin isti qoynuna. 

Həsrətdən dodağı çatlayan sahil 

Bu nazlı dalğanı qucmaq istəyir. 

Dalğasa qıvrılır bir ilan kimi, 

SürüĢür, sahilin boĢalır qolu. 

Bir ovuc su qalır qumun üstündə, 

Bir ovuc gülüĢ, bir qətrə sevinc. 

Sahil səma ilə mübarizədə, 

Qorumaq istəyir bir ovuc suyu. 

       **** 

Mənə elə gəlir, elə gəlir ki, 

Ġnsan da belədir, yanır, qovrulur, 

Bir udum gülüĢçün, xoĢ bir ümüdçün. 

Mən sahil, sən isə dalğa kimisən, 

Mən dözür, sən isə hey naz satırsan. 

Dalğa insaflıdır, küsür, barıĢır, 

Sən isə biryolluq küsüb gedirsən. 

Bir içim sevinc ver, bir qətrə ümid, 

Həkk edim mən onu bəbəklərimə. 

Sən ümid ver mənə, bir ovuc ümid, 

O ümid ömrümə bir ümman olsun. 

Bağlayım bir dəstə  gül çələngitək,  

Asım yatağımın baĢ tərəfindən. 

Qoy həmin çələngdən yuxularıma 

GülüĢ çilənsin, 

Ümidsiz günümə ümid ələnsin! 

 **** 

Kür – dünya, 

Sahil – mən, 

Dalğa – sən, 

Sən naz et, yanım, 

Gözümün önündən uzağa getmə. 

Vəfada sahiləm, eĢqdə dalğa ol, 

Könlümün evindən irağa getmə! 

 

İrəlidə bir parçasını sitat kimi verdiyim bu şeiri sındırıb misal 

gətirə bilmədim, buna insafım yol vermədi. Buradakı poetik təhkiyə, 

ovqatın və hissin süjeti, duyğunun dinamik və dramatik axarı elədir 

ki, bu şeir mənə “mini poema” təsiri bağışladı. Süjetli lirikanın gözəl 

nümunəsi olan bu əsərdə epizm elementləri aşkar görsənir və müəllif  

lirik hissi, duyğunu əyaniləşdirərək oxucuya təqdim edir. Poemanın 

“Kür-Dünya”, “Sahil-Mən”, “Dalğa-Sən” adında qəhrəmanları da öz 

xarakterləri ilə fərqlənən, bənzərsiz, təsirli və yaddaqalan 

obrazlardır!.. 

 İslam Qəribli ənənəni təzələyərək romantik üslubun vasitəsilə 

adi təbiət detallarını canlandıraraq şəxsləndirib, insaniləşdirib, poetik 

qəhrəmana çevirə bilibdir! Bu cəhət İslam Qəriblinin əksər 

şeirlərində müşahidə edilir. Bu isə müasir poeziyamızda, təəssüf ki, 

az-az təsadüf edilən, getdikcə unudulan dəyərli poetik vasitədir... 

Bu şeirlərdə maraqlı cəhətlərdən biri də odur ki, sosial-

toplumsal məna və mahiyyət də yaddan çıxmır, fərdi, intim kədər, 

subyektiv əhval motivi sosial-toplumsal kədər, düşüncə, istək 

elementləri ilə çulğalaşaraq təqdim edilir. Əlbəttə, bütün lirik şairlər 

kimi o da fərdiyyətçidir, özünü yazır, şeirlərinin lirik qəhrəmanı da 

lirik “mən” də təzahür edən özüdür. Amma bu özgürlükdə aşkar bir 

toplumsallıq var və bu cəhət İ. Qəriblinin şeirlərini daha da təsirli və 

məzmunlu edir. Beləliklə, şairin lirik “mən”i – deyək ki, “alter 

eqo”su sosial şəxsiyyət tipində lirik xarakter qazanır. Hər iki qütb 

birləşərək zərif, duyğusal “sosial fərd” yaradır – cəmiyyətdə, həyatda 

yaxşı nə varsa onun yiyəsi kimi çıxış edir. Bu lirik qəhrəman 

cəmiyyətə, insanlığa, hər bir insanın taleyini düşünməyə özünü 

borclu bilir. Bu, əslində cəmiyyətin, insanlığın taleyinə qovuşan şair 

taleyidir. Görünür, şair taleyinə həyatın bədbəxt və xoşbəxt tərəflərini 

yaşamaq düşübdür. Amma xoşbəxtliyi yaşamaq da əzabdır, 

bədbəxtliyi yaşamaq da! Şairlər həyatın bu dilemmalarını həll edə-

edə söz ucalığına sığınır, sözün ruhuna çevrilərək ömürlərini sözün 

əbədiyyətinə xərcləyirlər... Çünki söz əbədi olandan yaranıb. 

Mövlanə şairimiz İmadəddin Nəsimi demiş:  

 

...Nazilü münzil anla kim, birdir, 

 Kəndi kəndiyə tərcümandır söz. 

 

Beytin mənası budur ki, sözü endirənlə (Allah) enən (söz) 

birdir, onllar bir-birinin tərcümanıdırlar, başqa mənada, “SÖZ” 

Allahın yerdəki tərcümanıdır! Nəsimi müasirimiz olsaydı belə bir 

konsepsiya  irəli sürərdi: “Şairin, sənətkarın taleyi sözə olan 

münasibətindən asılıdır. Sözə olan münasibət Allaha və onun 

səltənətinə olan münasibətdir. Şairin sözə məhəbbətli olmalıdır.”  

Sözə məhəbbət olanda həyata, ətrafa da yüksək məhəbbət olur və 

İslam Qəriblinin gözündə məhəbbət sahili görünməz, yəni sahilsiz 

adaya çevrilir, iki can bir canda birləşir: 

 

Məhəbbət sahili görünməz ada, 

Kimlər baĢ əyməmiĢ bu böyük ada? 

Gözlərin gözümdə, qəlbin qəlbimdə, 

Sən mənsən, mən isə sənəm dünyada. 

      

İslam Qəriblinin şeirlərində Cəlilabadın, Astaranın, 

Lənkəranın, Lerikin, Masallının - bir sözlə, Azərbaycanın cənub 

bölgəsinin subtropik təbiətinə məzsus bir gözəllik, təravət, 

cəlbedicilik, rəngarənglik var. Onun şeirləri yolsuzluqda Lerik 

qızlarının toxuduğu həsirə çevrilir, sehirli əllə (burada qələmlə) 

qarşında açılır və ürəkdən-ürəyə gedən yollara dönür!! –  

Yamaclar yamyaĢıl, çəmənlər xalı, 

Qaynayan çeĢmələr hallı, havalı, 

Gəldim bir də aĢam çiskinli yalı, 

Qol-boyun dolanım yazla bu eldə. 

 

Səsimə səs versin dağda Ģəlalə, 

BaĢımın üstündə ay olsun halə, 

Mənim qismətimdi döĢdəki lalə, 

Ovunnam bir Ģirin sözlə bu eldə. 

 

Nola keçən günlər geriyə dönə, 

Ürəyim od tuta, sinəm göynəyə, 

O torpaq ətirli gözəllər mənə, 

SataĢa iĢvəylə, nazla bu eldə. 

 

Bu kövrək ürəyim bir kaman simi, 

Bilməm gəliĢimdən el sevindimi? 

Bu görüĢ ömrümə qənimət kimi, 

Üyuyum söhbətlə, sazla bu eldə. 

                           

Dağlarla görüş ömrün qənimətinə çevrilir, Lerik dağlarının 

zirvələrinə səsləyir, dərələrin dərinliyində dumana-çənə salır, 

qayaların, sıldırımların eyvanında leysandan qoruyur, bulaqlar 

qarşısında diz çökürsən, İsmi pünhanla Kür sahillərindən başlanan 

məhəbbət cığırı –  

 

Bir gün idi... 

Kür qırağı... Səma yerə, 

Yer səmaya yaxın idi. 

Təbəssümün mən azmıĢa bir bələdçi, 

Biləklərin əllərimdə, 

Ürəyin də ürəyimdın ürəyimə yaxın idi.  

Nar ağacı...  

Budağında yanağıntək nar qızarır, 

Bir qayanın gölgəsinə sığınmıĢdıq... 

...Yad gözlərdən uzaqlaĢıb,  

Ġkiliyin təkliyində birləĢmiĢdik,  

...Onda sular quzu kimi, 

Dəli Kür də həzin idi, 

Oxuyurdu elə bil ki, bir az əvvəl oxuduğun 

Bir mahnının son bəndini, 

Dirijoru nazın idi. 

...Bu görüĢə sular Ģahid, Ay gözətçi. 

Nə sən dindin, nə mən dindim, 

Dinən ürək, dinləyən də ürək idi, –  

 

həsrət dolu məhəbbətlə döyünən, məhəbbətlə dinən, dinləyən ürək 

səni Araz qırağındakı sərhəd dirəklərinə dirəyir, tikanlı məftillərin 

tikanları baxışlarına sancılır, Savalan dağlarına boylanırsan... 

Lacivərd üfüqdlərdə bərq vuran Fatma nənənin hanasının – qövsü-

qüzehin altından keçib Təbrizli, Urmiyalı, Ərdəbilli, Gilanlı – 

Qaradağlı, indi isə Qarabağlı arzularına qovuşmaq istəyirsən, 

Əlincədən Ərkə qədər yol getmək istəyirsən: 

 

Əlincədən Ərkə qədər uzanan yolun 

Sağı, solu gül xırmanı... Torpağım, anam –  

Ey gözəllər yığnağında ən gözəl sonam, 

Yaz doluna, qıĢ qarına qurbanın olum! 

 

Ağsaqqalım, ağbirçəyim, sinəsi dağlım, 

Sərt tarixin sərt tarixi göz qabağında. 

Bic siyasət meydanında uduzub oğlun, 

Döz, döz, anam, bu möhnətin döz qabağında! 

 

Bölünmüsən, bu tarixin cəbri, ya qəsdi, 

Qəbul etdik biz bu qəsdi olacaq kimi. 

Dözdün ana, dözdük ana, vüsal həsrəti 

Qalansa da hər ürəkdə gur ocaq kimi. 

Sevinc, kədər! 

QoĢa çığır bət-bənizində, 

Bu tarixdi, bu yazıdı, hökmü zamandı. 

Gəncə, Bakı nur içində, nur dənizində, 

Təbrizdəki hava hələ çəndi, dumandı. 

 

Bir torpaqsan, hər bir təpən yad gözündə dağ, 

Nə gizlədim, hələ səndə ilan, çayan var. 

Bu ikilik bəs etməyib, Bakı, Qarabağ.... 

Hələ səni neçə yerə parçalayan var. 

 

Bütövlüklə misal gətirdiyim bu şeir 1983-cü ildə qələmə 

alınsa da, elə bil günü bügün yazılıb, İran İslam Respublikası 

dövlətinin tərkibindəki Cənubi Azərbaycanımızın – qırx milyonluq 

azərbaycanlıların dərdi-sərini bütün reallıqları ilə canlandırır. İslam 

Qəriblinin vaxtilə “cənub şeirləri”, “cənub mövzusu” 

adlandırdığımız, XXI əsrin ilk onilliklərində demək olar ki, unudulan 

bu mühüm mövzu (dərd dərdi unutdurar, dərd – dərdi ovundurar, 

amma belə də yox!!) İslam Qəriblinin poetik yaradıcılığında olduqca 

qüvvətlidir, yanğılıdır, təsirli və kövrəkdir. Çünki İslamın gənclik 

illəri sərhəd dirəklərinin dibində keçdiyindən, ayrılığın ayazlı küləyi 

həmişə onun şair ürəyinin divarlarını döyəcləmiş, onu üşütmüş, onu 

göynətmişdir, “Əlincədən Ərkə qədər”(1983), “Arazın qırağında 

düşüncələr”(1981), “Arazın sahilində” (1982), “Qardaşım ”(1981), 

“Sərhəddə düşüncələr” (1977) qəbildən olan şeirlərində olduğu kimi: 

 

Yenə qəlbim dalğalanır bir ümman kimi 

Ürəyimdə fırtına var nə vaxtdan bəri. 

Yamaclarda nərgiz, mixək, lalə, kəkotu, 

Zirvələrdə külək əsir dəli, sərsəri. 

 

Bu gədikdən o bərəyə yüz əlli addım, 

Nə keçilməz bir sədd olub bu dağ dərəsi? 

Gözlərimin giləsinə sancılır tellər, 

Qulağımda Köroğlunun dəli nərəsi. 

 

Burda mənim gülüĢlərim qəhqəhəli qəm, 

O tay, bu tay – yal-yamaclar əlvan görünür. 

Həsrət odu cəhənnəmin istisi kimi, 

Ayağımın altındasa duman sürünür. 

 

Bir qayanın sinəsinə söykənib durdum, 

Belə məhzun duruĢuma dözmədi qaya. 

Od püskürdü sinəsindən, coĢdu buz bulaq, 

Qəzəbimi çatdırdı o, axar bir çaya. 

 

Eh, sərhədsiz göylərə də baxdım doyunca, 

Səmalardan ümidimə nur da çiləndi. 

Ürəyimi didim-didim diddi min sual, 

Yanağımın selovunda yaĢ gilələndi. 

 

Yamacların sərt döĢündə gəzdi əllərim, 

XoĢ, ümidli sabahlarçün çələng də hördüm. 

Buludların çevrəsindən boylandı günəĢ, 

Mən günəĢin saflığında Təbrizi gördüm! 

 

Məlumdur ki, Azərbaycan poeziyasında Cənub mövzusu XX 

əsrin əvvəllərindən – M.Ə.Sabir, M.Ə.Möcüzlə başlamış, sonralar – 

Sovet dövrü ədəbiyyatında isə Səməd Vurğun və Süleyman Rüstəmlə 

qüvvətlənmiş, Əli Tudə, Balaş Azəroğlu, Həkimə Billuri, Söhrab 

Tahir kimi cənublu şairlərin başlıca mövzuları olmuş, 80-ci illərin 

sonlarına qədər isə elə bir şair tapılmaz ki, həmişə, mütamədən bu 

ağrılı, düşündürücü, xalqımızın taleyi ilə bağlı bu mövzuda şeirlər 

yazmasınlar. Müstəqillik dövründəki poeziyamızın Qarabağ 

münaqişələri, ermənilərin fitvalara uyub işğalçı-şovinist hərəkətləri, 

keçid dövrünün çətinlikləri xalqımızın tale işi olan bu mühüm 

mövzudan uzaq düşməsinə səbəb olmuşdur.  

İslam Qəriblinin yaradıcılığının əsas istiqamətlərindən olan, 

vətənpərvərlik hissləri ilə zəngin poetik yaradıcılığının Cənub 

mövzusuna həsr edilmiş şeirləri yenə də 70-80-ci illərdə qələmə 

alınmasına baxmayaraq, bu günümüzdə oxuculara təqdim 

edildiyindən olduqca müasir səslənir, vacib bir boşluğu doldurmağın 

vacibliyini yada saldığına görə xüsusi əhəmiyyət kəsb edir!.. Onun bu 

sıradan olan şeirlərində, məsələn: “Arazın sahilində” (1988) şeirində 

olduğu kimi, yüksək vətənpərvərlik ruhunda, tarixiliklə müasirliyin 

qovuşuğunda çözələnən hisslərin qürür doğuran şeiriyyəti aşkar 

müşahidə edilir: 

 

Boynubükük, lal-mükəddər durmuĢdu dağalar, 

Üfüqlər də boyanmıĢdı gümüĢü rəngə. 

Sıxıb göylər gözlərini sanki qan ağlar, 

Al günəĢ də buludlarla girmiĢdi cəngə. 

 

Xudafərin qolu bağlaı igid ər kimi, 

Araz boyda bir ağrıya gərmiĢdi sinə. 

Bu vadiyə həsrət yağmıĢ soyuq qar kimi, 

Bu yerlərin dağı-daĢı çətin isinə. 

 

Zədələnən, ovuq-ovuq tağlar elə bil, 

Xəcil olmuĢ ərənlərdi sinəsi Ģan-Ģan. 

Dözürdülər bu ağrıya yüz əlli beĢ il, 

Dözəmməzdi bi nisgilə Pamir, TyanĢan. 

 

Kürəyimi qarsıyırdı söykəndiyim daĢ, 

Səma tutqun, Araz boyu qartal süzürdü. 

O tay, bu tay yamacların sinəsi xal-xal, 

Təpələr də qocalartək qurmuĢdu bardaĢ. 

Nə çəpəri, nə qanunu almaz eyninə, 

Çör-çöp yığıb yuva qurur bir cüt sağsağan. 

Ġntizardan əyilirdi o yan, bu yana, 

Sərhəd üstə icazəsiz bitən dağdağan. 

 

Bir yaz günü, ürəyimdə Təbriz həsrəti, 

GünəĢ batmır, ləngiyirdi axĢam da  bir az. 

O tay, bu tay selovlardan axan suları, 

Ana kimi ağuĢuna sıxırdı Araz. 

                                             

Bu şeirdəki hissin həzinliyi, sözlə çəkilən lövhənin canlılığı 

və yaratdığı yanğı, o taylı, bu taylı vətən övladlarının “sağsağan 

qədər azad olmaması”, “sərhəd üzərində icazəsiz bitən dağdağanın 

budaqlarının o taya, bu taya əyilərək intizarlı könülləri birləşdirmək 

cəhdi”, lakin bütün bunlara baxmayaraq “o tay, bu tay selovlarından 

axan suların Arazda birləşməsi” elə təbii, poetik detallardır, elə 

orjinal obrazlardır, elə həssas müşahidələrdir ki, oxucunu ehtizaza 

gətirir.  

Və ən yaxşısı budur ki, İslam Qəribli taleyin bizim xalqa 

qarğışının bir gün yox olacağına inanır, ümid bəsləyir və gənclərin, 

bizim gələcəyimizin yiyələrinin qəlbində ümid qığılcımlarının 

sönməsinə imkan vermir! Bu onun Cənub motivlərindəki şeirlərinin 

canıdır, mayasıdır, ruhudur, gələcəyə bağlı poetik pafosudur. 

“Köksümdə ümid...” (1982) şeirində olduğu kimi: 

 

Üfüq qızarıb, gün dayanıb zirvə qaĢında, 

Könlümdə tufan, öz halıma baxdım utandım. 

Təbriz muradı, Ərk görüĢü, qovğa baĢımdan, 

Əksilmədi, əksilməyəcək odlara yandım. 

 

QarĢımda Araz, qəm qoxuyan ayna suların, 

Arzum qədəri dalğası var, sahilə çatmaz. 

Mən səsləyirəm, gözləyirəm nurlu səhəri, 

Gəlmir, gələ bilməzmi? Gələr, gün daha batmaz. 

Batmaz, gələcək, gəlməlidir, bəs bu nə halət? 

Qaldı gözümün nuru donub boz qayalarda. 

Getdim, ana torpaq, ürəyim qaldı əmanət, 

Qaldı, göyərər, boy atacaq yaz qayalarda. 

 

Qəlbim göyərər! Vaxt dolanar mən də ki, bir gün, 

Silləm ürəyimdən acını, qüssə-qübarı. 

Yurdum, sənə qurban, sənə heyran, sənə vurğun - 

Köksümdə ümid, üz tuturam sahilə sarı. 

 

Bir mətləbə, elə buradaca toxunmaq istərdim! Adətən 

tənqidçi, fikirini təsdiq üçün şeirin mətnindən “bir yağlı” yeri seçib 

misal gətirir. Diqqət yetirirsinizmi, mən İslamın şeirlərini bütöv 

şəkildə təqdim edirəm və buna məcburam! Çünki İslam Qəriblinin 

şeirlərində poetik-bədii məntiq o qədər güclüdür ki, onu qırmaq 

olmur! Aradan bir misra və ya bir bənd götürəndə şeirin məna və 

mahiyyəti itir, təsbehin sapı qırılanda dənələri dağılan kimi, burada 

da hər şey – şeirin strukturu dağılır. İslam Qəribli poetik fikrini söz-

söz, misra-misra hörməyi bacarır və aradan bir “kərpic” çıxsa,  bədii 

mətn dağılır... 

             

                                    ****   

Şairlərin dərdi ilə mücadiləsi yoxdur! Şairlər istinasız olaraq 

ətraf mühitin – ictimai-sosial aləmin bütün cəhətləri ilə ixtilafda, 

mücadilədə, müxalifətdə olurlar! Barışmazlıq şair təbiətinin, şair 

mənəviyyatının ən ümdə, bariz mənəvi keyfiyyətlərindəndir! Şeirdəki 

mübarizlik, vətənpərvərlik, inqilabilik, satirik ruh və s. və i. hamısı 

buradan irəli gəlir! Şair dünyada “əyilməz vicdandır” (Səməd 

Vurğun), lakin bircə məqamdan başqa! Nər buğralar sarbanın 

qarşısında diz çökdüyü kimi şair də dərdin, eşqin, məhəbbətin 

qarşısında diz çökür, əli-qolu bağlı, ruhu isə pərli-pərvazlı olur!.. 

Həmçinin şairlərin dərdinin müalicəsi yoxdur! Onların xilası 

məhəbbətin, özü də itirilmiş məhəbbətin qövründədir, cəfasındadır, 

intizarın, hicranın yaratdığı məsafənin yanğısındadır. Dərd çəkmək, 

kədərə düçar olmaq şair qəlbinin məlhəmidir!.. İslam Qəriblini də şair 

edən, qəlbinin tellərini qopuza çevirən belə bir müqəddəs kədərdir, 

müqəddəs dərddir, ilk məhəbbətin qövrüdür, çəfasıdır...  

İslam Qəriblinin düçar olduğu dərddən xilası isə poeziyanın 

zümrüd quşunun qanadlarında ömrünün arxada – uzaqlarda qalan 

içıqlı, nurlu çağlarına bu qaranlıq dünyadan uçmasındadır... 

Yəqinimdir ki, şairlər elə bu cür “uçmağı” bacardıqlarına görə 

sevilir...  

Şairi sevməyə nə var?! Şairi sevəndə günahlı da günahsız 

olur! Şair sevəndə isə dərd olur, kədər olur! Dərdi ilə baş-başa qalıb 

söz olur, şeir olur! Məcnun olur, Leyli olur! Əsli olur, Kərəm olur! 

Cəlal olur, Humay olur! İslam Qəribli olur, İsmi pünhan olur... 

Allahı sevməyə nə var ki?! Allahı sevəndə, o sənə hər şeyi əta 

eləyir, günahları bağışlayır, Cənnətin qapılarını qarşında taybatay 

açır!.. İnsanı sevmək dəhşətdir! İnsanı sevəndə sənə dərd verir, ələm 

verir!.. Necə Məcnun, necə Kərəm, necə Cəlal, necə İslam Qəribli... 

İslam Qəriblinin bu kitabı, əslində məhəbbət dastanıdır, İsmi 

pünhana həsr edilmiş ülvi, təmiz məhəbbət dastanı... İslam Qəribli 

klassik aşıq şeirindən aldığı (“İsmi pünhan, məndən niyə küsübsən”- 

Mövlanə xislətli Molla Cuma) İsmi pünhanı müasir şeirə gətirir, XX 

əsrin sevdalısına çevirir! “İsmi pünhan” İslamın özünəməxsus 

məhəbbət dastanının lirik qəhrəmanı, baş obrazıdır. 

Bu ad-obraz şifrələnmiş, kodlaşdırılmış addır! Abır-həyadan, 

əxlaqdan, kişiyanə mənəviyyatdan mayalanmış gizli saxlanılan addır, 

İsmi pünhandır! Onun içində yaşayan, qəlbinin dərinliyində olan, 

“eşqin hayı-harayı, ahı-zarı, tarı-kamanı içində sızıldayan” İsmi 

pünhandır! Elə “İsmi pünhan üçün” yazılmış “İçimdə” (1977) rədifli 

qoşmasında olduğu təki: 

 

Mən yönü bahara dayanan qıĢam, 

Soyuğum, sazağım, qarım içimdə. 

Sinəmdə bir eĢqin harayı, hayı, 

DözmüĢəm öz ahım, zarım içimdə. 

Bəxtimdə gurhagur ildırım çaxır, 

Üstümə qəm seli hayqırıb axır, 

Ruhumu bir nəğmə yandırıb-yaxır, 

Kamanım, həm neyim, tarım içimdə. 

 

YanmıĢam gün nədi, ay, ya il nədi, 

Sinəm naxıĢ-naxıĢ, ilmə-ilmədi, 

Nə əkdim, nə biçdim, kimsə bilmədi, 

Əkdiyim, biçdiyim, barım içimdə. 

 

BeləymiĢ qismətim, neynəmək: - Görək  

Mən nə qazanmıĢam ömrümə gərək, 

Sən mənim sinəmdə döyünən ürək, 

Dövlətim, qazancım, varım içimdə. 

 

Bütün məhəbbət dünyasında olduğu təki, İslamın planetar 

məhəbbətinin də iki qütbü var. Qütbün bir tərəfində İsmi pünhandır! 

Tərəfin digər qütbündə isə ünvan məlumdur – şairdir, aşiqdir, şeirin 

müəllifidir, bizim variantda isə İslam Qəriblidir! İslam Qəribli bu 

kodun, gizli şifrənin açarıdır! Bizə - oxucuya gizli qalan İsmi pünhan  

şeiri oxuyanda özünü tanıyacaq, daşın kimin bostanına atıldığını 

biləcək! Sevə bilən adamların hansının həyatında belə “İsmi pünhan” 

olmayıb?! İslam Qəriblinin bu şeirlərinin bizə doğmalığı, əzizliyinin 

bir xətti də elə buradan gəlmirmi?! 

Sevmək ülvidir, bəşəridir! Sevmək özü də istedaddır, özü də 

böyük istedad! Füzuli babamız bica yerə deməyib ki: “Məndə 

Məcnundan füzun aşiqlik istedadı var!” Elə buna görə də sevmək 

hamıya qismət olmur! İstedad hamıya verilmədiyi kimi, məhəbbət də, 

sevmək də hamıya verilmir! İstək başqa şeydir, məhəbbət, sevgi 

başqa! İstək cismanidir, şəhvanidir, sevgi mənəvidir, ruhidir! Mən 

məşhur bir misranı redaktə edərək, belə deyərdim: “Sev ki, sevən ya 

bir olar, ya iki!” İllah da, ilk məhəbbət! İlk məhəbbətdə cismanilik 

yoxdur, bəşərilik var! Pərvanəlik və şamlıq var! Ün yetsə də, əl 

çatmazdır!  İslam Qəribli isə İsmi pünhana olan eşqini “Eşqim” 

(1975) şeirində belə təqdim edir: 

 

Torpaqdan boy atan körpə bir fidan, 

Saxta bir baxıĢdan donandı eĢqim. 

Mən onu içimdə pünhan saxladım, 

Qəlbimin qanına boyandı eşqim. 

 

Susuz, boz səhrada yağışa bənzər, 

Bahar, yay, həm payız, həm qıĢa bənzər, 

Kim deyər qanadzız bir quĢa bənzər, 

Qartaltək zirvəyə qonandı eĢqim. 

 

Nurdan libası var, alov donludur, 

BaĢında sevdası,  qilü-qallıdır, 

Utancaq olsa da ĢimĢək qolludur, 

Poladdı, əyilməz, sınandı eĢqim. 

 

Bir az ərköyündü, bir az küsəyən, 

Haqdı, məramından geri dönməyən, 

Ocaqdı içimdə, odu sönməyən, 

Özündən közərib yanandı eĢqim! 

 

Gözlərim duz gölü, həsrət dənizi, 

Bəxtim yetim körpə, qaçmıĢ bənizi, 

Taleyim dərd-ələm, batmıĢ əzizi  

Yaralı bir ürək, amandı eĢqim. 

 

Çox dara qısqanıb, düĢüb çətinə, 

Bilmirəm əzmi nə, ya hikməti nə? 

Səni xoşbəxt görsə, öz qismətinə, 

Əbədi gözünü yumandı eşqim. 

                         (Kursiv bizimdir-Q.B.)  

İlk məhəbbət idealdır, unudulmazdır və ancaq sevən adam 

sevgidən yaza bilər! Və İslamın məhəbbət poeziyası istedadlı sevgini 

tərənnüm edən istedadla yazılmış şeirlərdir... İslam Qəribli üçün 

“İsmi pünhan” ilk sevginin şair vicdanına sığınmış məhəbbət 

mələyidir! Lakin mələklər də günahsız olmur, tək qumrular 

məhəbbətlərində təkdir! Qumrular məhəbbətlərində safdır! İlk cütlük 

son cütlük olur! İlk məhəbbətin məkanı ürəkdir və bu məkanda da ilk 

cütlük, son cütlük olaraq qalır!.. 

İslam Qəriblinin şeirlərindən boylanan “İsmi pünhan”ın 

obrazı da belədir! Ürək məkanında əbədi bərqərar olduğundan onunla 

bağlı yaranan bütün hisslər, xatirələr poetikdir, təsirlidir, 

sirayətedicidir! Bu hisslər, duyğular fariseylikdən, riyakarlıqdan 

uzaqdır və bu hiss gözəllik, saflıq, təmizlik, ülviyyət aurası yaradır, 

səmimiyyət ruhu aşıb-daşır, ilk baxışda ötüb-keçmiş məhəbbət 

əbədiyaşar olur, bütün fəsillərdə həmişəyaşıl – saralmaz, solmaz 

sərvə çevrilir!.. “Kül altında yatan xatirələr qoralanır, yandırıb-yaxan, 

cızdax çıxaran közə çevrilir” və “pıçıldayır ki, bu əzabı ömrü boyu 

çək” və ömür boyu çəkilən əzab əvvəl-axır “dodaqlarda qaysaqlanan 

söz” düzümünə çevriləcəkdir:  

 

Neçə aydır bir cavab yox məktublarımdan,  

Batıb-gedən, itkin düĢən əzizlərimtək. 

XoĢmu, bədmi, bir xəbər yox, durum inanam, 

Bu sevdadan ya əl çəkəm, ya da usanam. 

Kül altında közə dönən arzularımsa, 

Pıçıldayır: - Bu əzabı ömrün boyu çək! 

 

Son pənahım, son ümidim əzablarımdır, 

Küskün-küskün boylanırsan xatirələrdən. 

Heç əksinə baxmağa da gəlməyir üzüm, 

Qaysaqlanıb dodağımda söz düzüm-düzüm. 

 

Belə olduğundan, bu hiss, bu yaşantı psixoloji mənada təkcə 

fərdin deyil (burada İslamın), bu hissi, duyğunu, əhvalı yaşayanların 

hamısına aid olur. Bir fərdin ilk məhəbbət duyğularının timsalında ilk 

məhəbbət oxları qara daşa dəyən, ilk məhəbbət qurbanlarının 

hamısının kədərli duyğularını ehtiva edir. Bu hisslər təkcə poetik 

ifadəsinə görə yox, məna və mahiyyətinə görə kəpənək qanadları 

qədər o qədər zərifdir ki, bu zərifliyin özünə belə toxunmağa 

qorxursan! Bu, qəlbin dərinliklərinə gömülmüş, intihar halında olan 

məhəbbətin şeirin sehri ilə təzədən dirilməsidir, zühurudur! İsa Məsih 

nəfəsi ölüləri diriltdiyi kimi, poeziya nəfəsi də İsmi pünhanı – bu 

bəlalı məhəbbət aşiqini dirildir – oxucunun qəlbində dirildir!! Bu 

eşqin müqəddəsliyi, möcüzəsi, sirri-sehri, cazibədarlığı da buradan 

zühur edir, şairin “arzularının arzularına çevrilir”, amma yenə də İsmi 

pünhan olaraq qalır: 

 

Mən səni o qədər səsləmiĢəm ki, 

Dağlar da öyrəĢib bu səsə indi.  

Bu eĢqi qəlbimdə gizli saxladım,  

Sirri açammıram heç kəsə indi. 

 

Gözündə, gözümdə oyandı səhər, 

Ġstəyim donunu Ģəfəqdən biçdi. 

DolaĢdı beynimdə tamarzı günlər, 

Gün günü səslədi, gün gəldi keçdi. 

 

Döndü xatirəyə sözün, söhbətin, 

O günlər qəlbimdə qor oldu, getdi. 

Söndü bu bəlalı ilk məhəbbətim, 

Gündüzlər gözümdə qaraldı getdi. 

 

Göründüyü kimi, bu şeirlərin bir çoxu yaşanılan, duyulan 

hisslərdən yoğrulub. Sevgi şeiri elədir ki, orada ancaq səmimiyyət və 

romantik gerçəklik gecələyir. Burada yalana, saxta duyğuya yer 

yoxdur! Əlbəttə, İslam Qəriblinin də sevgi şeirlərində ənənədən gələn 

motivlər az deyil, amma o çalışır ki, bir ürəyin sevgi həyəcanlarını 

şeir dilində duyduğu, bildiyi, gördüyü kimi  ifadə etsin. Bu şeirlər 

sevgi, məhəbbət etiraflarıdır! Yaxşı cəhət budur ki, onun sevgi şeiri 

şairin təkcə öz həmdəminə şəxsi, subyektiv münasibəti deyil, həm də 

dünyaya, onun gözəlliklərinə, bütün sevənlərə, sevilənlərə 

müraciətidir... 

Biz yuxarıda şairin – İslam Qəriblinin lirik “mən”indən, alter 

eqosundan, lirik xarakterindən danışmışdıq və bildirmişdik ki, hər bir 

şair kimi İslam Qəribli də özünü yazır, onun poeziyasının lirik 

qəhrəmanı o, özüdür. Əlbətə, belədir! Onun bu şeiri isə tamamilə 

avtobioqrafikdir, şairin özü-özünün lirik izahıdır, “mən kiməm?” 

sualına bədii üsulla cavabıdır. Və bir insan kimi də, bir şəxsiyyət 

vahidi kimi də, bir vətəndaş kimi də, bir sevda sahibi kimi də İslam 

Qəriblini bu şeirı – “Ürəyimə müraciət” (1981) qədər səciyyələndirən 

ikinci bir fakt tapmaq mümkün olmazdı: 

 

Ömrümün ağrısı, acısı səndə, 

Öz ocaq ömrümü qor elədim mən. 

Sənə  - sən yazığa, sən haqlı ikən, 

Özüm  bilə-bilə zor elədim mən. 

 

DaĢ üstə göyərtdin sən ümid dəni, 

Yaratdın bir arzu, istək gülĢəni, 

Ġnad qılıncıyla doğrayıb səni, 

Səni öz içimdə xar elədim mən. 

 

Dərdim dünyamızın dərdi, qüssəsi, 

Səndə də yaratmaq, qurmaq həvəsi, 

Əlimdə tərsliyin polad nizəsi, 

Göz açdın, gözünü kor elədim mən. 

 

Kor oldun, kor oldum, dünya gözümdən 

DüĢdü, düĢdüm ürək, mən də dözümdən, 

Bezəli dünyada özüm-özümdən, 

Dünyanı baĢına dar elədim mən. 

Bu nadan ağlımın dözdün cəbrinə, 

Döndün sən sinəmdə qərib qəbrinə, 

Səbr etdin illərlə, qurban səbrinə, 

Səni əzablara yar elədim mən. 

 

Səbr etdin, səbrinlə məni yaĢatdın, 

Büdrədim, yıxıldım, sən əl uzatdın, 

Nə yaxĢı ağlımı, ürək, ayıltdın, 

Səni gec də olsa var elədim mən! 

                                            

İslam Qəriblinin şeir yaradıcılığında mövzu yeknəsəkliyi, 

məhdudluğu ilə qarşılaşmırıq. Onların çoxu sevgidən, ana 

məhəbbətindən, təbiətin gözəlliklərindən, ailə-məişət qayğılarından 

söz açır. Təbii ki, Vətəndən – Cənub mövzusu, müstəqillik uğrunda 

gedən vətənpərvərlik duyğuları, Qarabağ mövzusu, doğma Cənub 

bölgəsinin gözəllikləri, ölkədə baş verən ictimai-siyasi hadisələr onun 

şeirlərinin əsas mövzu motivasiyasını təşkil edir. Amma daha çox 

öncə qeyd etdiyim “İsmi pünhan” ilk məhəbbət mövzusu və bu 

məhəbbətin yaratdığı nostalji yanğılı duyğulardan gələn mövzular 

ona daha yaxın, doğma və mərhəmdir. İslam Qəriblinin şeirlərində, 

əslində, ənənəvi mövzuların və şeir ölçülərinin rəngarəng çalarları 

var. 

Bəli, o, həsrətində olduğu Təbrizdən, gözəl kəndindən, o 

kəndin insanlarından, təbiətindən, canına sinən havasından, ata 

məhəbbətindən, nakam sevgidən, ictimai mühitdən, dostlarından 

yazır, yəni müasir yazarların hamısında olduğu kimi dediyimiz 

mövzulara müraciət edir. Amma təkcə bunlarla məhdudlaşmır. Belə 

bir həqiqəti sübut edir ki, şair, içindən nə keçirsə, hissi, duyğusu onu 

hara səsləyirsə, yazmaq olar, təki yaza biləsən. 

İslam Qəribli əksəriyyət şeirlərini hecada yazıb, əksəriyyətini 

də qoşmada, gəraylıda... Süjetli mənzumələri, əruzda yazdığı lirik 

şeirlər, qəzəllər də çəlbedicidir. İslam Qəribli, əlbəttə, bir 

ədəbiyyatşünas kimi şeirin poetikasını dərindən bilir və bu bilgidən 

poeziyasında bacarıqla istifadə edir, müxtəlif şeir formalarında, 

orjinal deyim və obrazlarla süslənən şeirlər yazır. Əsas da  odur ki, 

şeirdə fikirlə hiss bir-birini tamamlasın, fikrin ifadəsi poetik olsun və 

bu onun şeir yaradıcılığında var! Həmçinin onun şeirlərinin 

əksəriyyətində həzin bir coşqunluq, gizli – daxili bir ehtiras, 

təlqinedici bir şövq var! Özü də nostalji ladda... 

Bu şeirləri oxuyarkən, bildiyimiz bir həqiqəti bir daha 

təsdiqləməlı olduq. Bir daha məlum olur ki, indinin şeirlərini 

yazanların əksəriyyətində ruhi bir tənəzzül prosesi baş verir, ya da 

bizim nəsil ədəbiyyat adamları ruhən bu prosesə uyğunlaşa bilmirik! 

Elə bil, başqa bir mühitə - vakkuma düşmüşük.  

İslam Qəriblinin hissləri indi adamların keçirdiyi ruhi 

tənəzzüldə (bəlkə də sarsıntılarda, depressiyalarda) onlara nostalji 

hissilər bulağının suyundan içirməklə rahatlıq verə bilir... Bu 

şeirlərdə ləyaqətli hisslər, hadisələrə ləyaqətli münasibətlər ifadə 

edildiyindən insan ləyaqətinə xidmət edir və adam adam olmağı ilə 

qürur duyur... Bəli, elə hallar olur! Elə hallar olur ki, bilirik ki, xəyal 

həqiqət deyil, amma həqiqətdən gözəldir!.. 

İslam Qəribli on illər boyu üzə çıxarmadığı bu şeirləri ilə 

müasir boz axın şeirinin yaratdığı “mənəviyyatsızlıq” selinin 

qarşısına, bir növ, bənd çəkir! İndi məhəbbəti, sevgini, istəyi, əxlaqı 

şoumenlər şoubiznes bazarlarında qazanc mənbəyinə çeviriblər! 

Həyatları, hansı yolların sahibləri olduqları üzqarası olanlar ekran-

efirlərdən millətə “əxlaq” dərsləri verirlər, “əxlaq” nümunəsi 

göstərirlər və bu şeirə də, müsiqiyə də, vaksinsiz virus təki sürətlə 

sirayət edir! İndi insan şəxsiyyəti, namusu hərraca qoyulubdur! İndi 

ən dəhşətlisi budur ki, hətta dövlət məcbur olub “İnsan alveri ilə 

mübarizə” idarəsi açıbdır! Bunları yazmaq, bunların şahidi olmaqdan 

da acıdır, ağrılıdır, amma həqiqətdir!.. Həqiqəti görüb, ona göz 

yumanın özü öz vicdanının məhkumudur! Məni tutsunlar, dara 

çəksinlər, fərq etməz, təki vicdanım məni dara çəkməsin! (“Vicdan 

dedikləri bir həqiqətdir! Beşiyi, məzarı əbədiyyətdir!!” – Səməd 

Vurğun). 

İnsanın ən böyük faciəsi mənəviyyatca iflasa uğramasıdır.  

Var-dövlət sahibləri biznessiz bizneslərini iflasdan qorumağa ciddi-

cəhd edirlər, amma mənəviyyat, vicdan iflasını düşünənlər çox 

azdır!..  Amma bilmirlər ki, insanın ruhu düşgün olanda heç bir bank 

hesabı onu əvəz edə bilmir... İndi ən böyük deqredasiya, aşınma milli 

mənəviyyatda baş verir və sunami xofu onun yanında heç nədir!! Bu 

həll ediləsi ən başlıca problemlərdəndir və biz ədəbi-bədii, poetik-

estetik fikri bu yönə yönəltməliyik! 

İslam Qəriblinin yazdığı bu qəbildən olan şeirləri insanı 

mənəvi deqradasıyadan, mənəvi iflasdan qorumağa xidmət edir. Bu 

şeirlər -  İslam Qəriblinin nəzərdən keçirdiyimiz nostalji sevgi 

balladası – lirikası indiki total sevgisizlik zamanında, mənəviyyat və 

əxlaqın yoxaldığı zamanda, Dubayçılıq tendesiyasının getdikcə 

gücləndiyi zamanda əvəzsiz əxlaq və mənəviyyat, məhəbbət və sevgi 

dərsləridir... Və bizə indi, müasir mərhələdə unudulan, yoxalmaqda 

olan bu cürə, bu məzmunda, bu ovqatda, bu ruhda, bu ideyada bədii-

estetik istiqamət daha çox lazımdır, havasızlıqdan boğulan xəstəyə 

oksigen balışı lazım olan təki... Bu sevgisiz zamana qarşı poetik 

üsyandır... O, epiqonçuluqdan kənar sələflərinin ənənəvi rakursda 

yeni təqdimatıdır... Pak sevginin hüznü və kədəri hopub onun 

şeirlərinə... 

 

O müqəddəs, o ilahi günlər sinəmdə, 

Ġz qoyubdur, hənirtisi közə dönübdür. 

Səpələnib gülüĢlərin küçəyə, yola, 

Təbəssümün məni izlər gözə dönübdür. 

 

Əllərimdə əllərinin istisi qalıb, 

Yanağımda sənsizliyin yaĢı donubdur. 

Bu ayrılıq yorub məni, lap əldən salıb, 

Saçlarıma çığırların tozu qonubdur. 

 

Dodağımda neçə-neçə deyilməmiĢ söz, 

Ürəyimdə sənlə bağlı xatirə qaldı. 

Gözlərimdə toy həsrəti, tar, ud, kaman, saz – 

Bu arzumu çovğun vurdu, boran, qar aldı. 

Səhvlər mənim, düĢünmədum nə oyundu bu? 

Öz səhvimin girdabında tənha qalmıĢam. 

 Sübhə kimi gözlərimə getməyir yuxu, 

Sənsizliyin tonqalında büryan olmuĢsm. 

 

Lap, gəlin, bir az da dəqiqləşdirmə aparaq!.. İslam Qəriblinin 

kitabda gedən ilk şeirinin tarixi 13 aprel 1972-ci ildir! Özü boynuna 

almasa da (bəlkə də özü dediyi kimidir) mənə elə gəlir ki, o lap ilk 

gənclik illərindən şeir yazır, yəni cisminə od düşəndən bu odu şeirləri 

ilə alovlandırıb! Ola bilsin ki, sadəcə kağıza köçürməyibdir, amma 

içində bu odun közərtilərini uşaqlıqdan daşıyıb, 70-ci illərdə isə bu 

od-alov kağıza keçib!.. Hər halda mənə belə gəlir və bu şairliyin 

anatomiyasıdır, aksiyomadır: “Şairlər sonradan yaranmır, şairlər 

anadan şair doğulurlar!” “Sədəf su almadan əbru-nisandan gövhər 

verməz!” (Məhəmməd Füzuli). 

İslam Qəriblinin kitabdakı sonuncu şeirinin tarixi isə 02 may 

2012-ci ildir. Belə görünəndə, buradakı şeirlərin bizə sarı gələn yolu 

40 ilə bərabər olur! Onu da deyim ki, kitabdakı şeirlər adəti üzrə 

mövzularına görə təsnif-tərtib edilməyib, şeirlər xronoloji ardıcıllıqla, 

gün, ay, il, məkan qeyd edilməklə sıralanıbdır. Bu da imkan verir ki, 

bu 40 illik dövr barəsində oxucunun ardıcıllıqla təsəvvürü yaranır. 

Bunu ona görə belə vurğulayıram ki, gördüyünüz kimi, İslam 

Qəriblinin bu bir kitablıq şeirləri – Azərbaycan poeziyasının XX əsrin 

70-ci illərindən bu günümüzə qədər olan ovqatını, vəziyyətini, ab-

havasını, əsas mövzu və ideya-estetik istiqamətlərinin qismən olsa da, 

amma dürüst proqnozunu verməyə imkan yaradır! Keçdiyimiz yol 

budur!  

Bu sözləri, bu müşahidələri, təvazökarlıqdan uzaq olsa da, 

(bəzən bir çox gerçək olanlar təvazökarlığın güdazına gedir) az-çox 

poeziyadan başı çıxan, 45 ildən çox bu sahədə fəaliyyət göstərən – 

Səməd Vurğundan Musa Yaquba qədər nəhənglərdən yazan bir 

tənqidçi-ədəbiyyatşünas subyektiv zövqə, istəyə, istəmə uymadan 

söyləyir, yazır!! Kim necə başa düşürsə, özü bilən yaxşıdır, eləcə də 

yozsun! Mənimsə yozumum belədir! Özü də, bu ön sözü 5-6 səhifə 

də yazmaq olardı! Amma İslam Qəriblinin yaradıcı şəxsiyyəti, elmi-

bədii yaradıcılığı ürəyimi boşaltmağa imkan yaratdı... Təhlil və 

qiymətlərimdə bəzən əndazəni gözləmədim, amma konyuktura da 

eləmədim! Elə bildim ki, özüm özüm haqqında yazıram! Çünki 

burada əksini tapan hisslər, duyğular mənim üçün doğmadır, 

mərhəmdir, elə bilirəm öz hisslərimdir!.. 

Mən Sizləri, xüsusən, biz nəsil və orta nəsildən olan oxucuları 

bu şeirləri və müəllifini sevməyə yox, ən azı, oxuyub zövq almağa, 

nostalji hisslərə qərq olmağa, yeni nəsli isə öyrənməyə - sevməyi 

öyrənməyə çağırıram!.. Sevməyi bacarmaq çox böyük nemətdir! 

Sevən adamdan heç vədə heç kimə ziyan gəlməz!.. 

İslam Qəribli haqqında bir də ona görə belə ürəklə yazdım ki, 

o haqqı ola-ola şairlik iddiasına düşməyib. Başqa sözlə, o,  şairlik 

missiyasını qəbul etməyən, şair adına iddia etməyən müəllifdir, 

amma sözə tapınan, sözün qədrini bilən, sözə inanan müəllifdir! Bu, 

ən əsas şərtlərdəndir! 

Bütün bunları yekunlaşdırarkən, mən o iddiada deyiləm ki, 

İslam Qəriblinin poetik yaradıcılığı əlahiddədir! Əlahiddəliyi odur ki, 

o özüdür! Bir dəfə belə bir ifadə işlətmişdim: “Özün olmasan, 

özgürlüyün olmaz!”. Bütün özgürlüklərin də özünəməxsus qüsurları 

yox deyildir və mən demirəm ki, İslam Qəriblinin poetik yaradıcılığı 

qüsurlardan xalidir! Sadəcə mən onları görməməzliyə vurdum! 

Təkrar edirəm, çünki İslam Qəribli şairlik iddiasında deyil! Elə buna 

görə də, onun “tənqidçi məşşatəliyinə” ehtiyacı yoxdur və mən özüm 

də məşşatə tənqidçilərdən deyiləm! Mən yaxşını gördüm və yaxşını 

göstərdim! Pisə lənət!! 

 İslam Qəriblinin adı  indiyə qədər şairlər sırasında 

çəkilməyib, ona ehtiyacı da yoxdur. O, bu durna qatarında,  öz 

avazında uça-uça günümüzə gəlib çıxıb, inşallah bu avazla sabahlara 

da çatar! İslam Qəriblinin şeir yaradıcılığı barəsində müşahidələrimi, 

düşüncələrimi isə onun öz şeiri ilə bitirirəm. O, bu şeiri – “Xislətin 

nədirsə, şeirin də odur!” (1910) şeirini başqa qələm dostuna həsr etsə 

də, bütünlüklə mən bu şeiri onun öz yaradıcılığına, öz şəxsiyyətinə 

şamil elədim. Şeir belədir:  

Sənin kitabında Türk millətinin, 

Dostu, həmdəmini, yarını gördüm. 

Mən bu Ģeirlərdə yaz nəfəsini, 

Dağların əriməz qarını gördüm. 

 

Nisgilə, həsrətə tuĢ olan millət, 

Burda haray çəkir, eĢidəni yox. 

Evlər var qapısı nökər-naibli, 

Ocaq var unluqda unu, dəni yox. 

 

Sənin Ģeirlərin millətin üzü, 

Misra var Ģəhid tək burda can verir. 

ġairlər millətin baĢ əsgəridir, 

Qanından millətə Ģair qan verir. 

 

Kamına çatmayan aĢiq harayı, 

Dağların, güllərin ətri var burda. 

Tufanı, leysanı olsa da, nə qəm, 

Ulu yaradanın çətri var burda. 

 

Xislətin nədirsə, Ģeirin də odur, 

Xiffətlər, əzablar yormasın səni. 

Tanrıya sığınan Tanrı bəndəsi – 

Arzum – Tanrı özü qorusun səni! 

 

     Bizə bircə o qalır ki, səmimi-qəlbdən “Amin!” – deyək! 

 

        QURBAN  BAYRAMOV, 

                                         f.e.d., tənqidçi-ədəbiyyatĢünas 

                                                                                

                                               05 may - 05 iyun 1012-ci il 

   L    Ġ    R    Ġ    K    A 

 
 

 

 

      TANIMAQ  ĠSTƏSƏN..... 
 

 

Elə zənn etmə ki,  hissiz,  lal daşam, 

 

Mən dərdə ortağam, qəmə qardaşam, 

 

Sirrim öz içimdə,  sirrə sirdaşam, 

 

Tanı bu nişanla,  tanısan məni. 
 

                                        Oktyabr 1997-ci il 

NƏDƏN? 

 

Kimi gözləyirəm bayaqdan bəri, 

Həsrətlə yollara baxıram nədən? 

Dəhlizdə durmağa qərarım gəlmir, 

Təlisik küçəyə çıxıram nədən? 

 

Bəlkə, bu, sevgidir haqlayıb məni, 

Səpilir bağçama, bəlkə, eşq dəni? 

Əgər belədirsə bu al çəməni, 

Özüm öz əlimlə yaxıram nədən? 

 

Gözündə atəş var, nazında qürur, 

Saçı buxağında nə xoş qıvrılıb, 

Onu hər görəndə nitqim tutulur, 

Dilimi dişimə sıxıram nədən? 

 

Vaxtı çatmayınca meyvə saralmaz, 

Ürək qırılsa da,  ümid qırılmaz, 

Bəlkə bu gözəldən mənə yar olmaz, 

Su kimi yoluna axıram nədən? 

                  13 aprel 1972-ci  il 

MƏNĠ  HAQLI  SAN.. 

 

        Qrupumuzdakı qıvrımsaç gözələ 

 

Baxdım baxışında sual gizlənib, 

Fəqət mənasını mən duyammadım.  

Dedim köməyimə gözlərin  çatar, 

Əfsus, gözlərini oxuyammadım. 

 

Bu gün mat qalası bir halətin var, 

O gül dodaqlardan gülab tökülür. 

Saçını üzündən ürküdüb külək, 

Sanki ay üzündən bulud çəkilir. 

 

Hamıya şəkərsən, mənə çatanda, 

O bal sözlərinə zəhər qatırsan. 

Atırsan köksümə tənə oxları, 

Bəlkə, bu minvalla kama çatırsan? 

 

Deyirlər həyatın mənası eşqdir, 

Mən ki söyləmədim aşiqəm sənə! 

Qəlbimdən keçənlər özümə bəlli, 

Nədən yağı oldun söylə, sən mənə? 

 

Nədir gözlərində bu giley-güzar, 

Anlat günahımı, bəlkə haqlısan? 

Bizim aramızda hələ bir şey yox, 

Mən səndən incisəm, məni haqlı san! 

  14 aprel 1972-ci il 

MƏNĠM DOĞULDUĞUM KƏND 

 

Duman meşələrlə qolboyun olub, 

Üfüq zirvələrlə öpüşən yerdə 

Evlər yamaclardan asılı qalıb, 

Qopmurlar, görsələr tufan da, qar da. 

 

Quzeylər qar alta, günə tamarzı, 

Güneylər gül açmış sənnət bağıtək. 

Qıvrılıb açılan ilan cığırlar, 

Dolanır boynuna boyunbağıtək. 

 

Şəfəqdən örpəyi, günəş bənizli, 

Onun ayağını Alaşar* yuyar. 

Çəmənlər rəngbərəng, bulaqlar sözlü, 

Yaz, payız bu kəndi duman, çən döyər. 

 

Günəş qürub edib qaş qaralanda, 

Ulduzlar göylərdən kəndə enərlər. 

Şirin bir yuxuda kənd uyuyanda 

Sərkərdə dağlarla əsgər qayalar, 

Onun keşiyində möhkəm durarlar. 

  1973-cü ilin yayı 

___________ 

*Kəndimizin aşağısından ötüb keçən çayın adı 

QARTALA  XĠTAB 

 

Yayda Lerikdə - rayonumuzda yaylağa getmişdim. 

Oğlan qalasından yuxarıda, Babadağın üzərində 

hərdən qıy vuraraq qayğısız-qayğısız uçan bir qartal 

balası diqqətimi cəlb etdi 

 

Babadağın zirvəsində süzən Qartal! 

Bir dövrə vur başım üstə. 

Yavaş-yavaş en aşağı, 

Gəl, qon mənim köksüm üstə. 

Qan hərisi, bala Qartal! 

Nə qorx məndən, nə də çəkin, 

Nə yazığın gəlsin mənə. 

Caynağını salıb işə dəl köksümü, 

Qopar, qopar ürəyimi! 

Peşkəşimdir, bil, ürəyim Vətənimə - 

Vətənimin xoş gününə, növrağına! 

Görürsənmi, bala Qartal, 

Qarşıdakı ağ çalmalı o dağı sən? 

Savalandır onun adı. 

O, xalqımın qüdrət səsi, 

Təbiətin möcüzəsi. 

Bax, ordadır Səhl Subbat hiyləsiylə 

Tora düşəm mərd Babəkin 

Bəzz qalası! 

Götür, Qartal, qaldır qanlı ürəyimi,  

Süz o taya – Savalana inamla sən. 

Qisas dolu, həsrət dolu ürəyimdən 

Qan ələnsin sərhəd boyu torpaqlara, 

Qan çilənsin çəpərlərə, 

Paslı, polad məftillərə. 

Ürəyimdən axan qanın  

Hər zərrəsi “Vətən, Vətən”,- hayqıraraq 

Yandıracaq çəpərləri, 

Dağıdacaq sərhədləri! 

Sən süzdükcə bilirəm ki, 

Bağrı yanıq ana torpaq damcı-damcı axan qanı 

Doğma, itkin balasıtək əzizləyib 

Ağuşuna sıxacaqdır. 

Həmən qandan hara düşsə 

Xan çinartək göyərəcək, dil açacaq, 

Soracaq ki: - Xətayinin yaratdığı dövlət hanı? 

Gülüstanda, Türkmənçayda bəkarəti əldən gedən 

Vətən hanı? 

Baş bədəndən ayrı düşüb, 

Hansı qanun məmləkətin sinəsindən 

Araz boyda şırım açıb? 

Hansı haqdır ayrı salıb qaşı gözdən, 

Dağı düzdən? 

Ürək qanım hara düşsə 

Çox çeçməz ki, o yerlərdən 

Alov dilli, polad qollu yüz mərd çıxar, 

Həmin mərdlər bu halımdan ləzzət alan 

Yadellinin kəlləsinə ildırımtək çaxar, çaxar! 

Ürək peşkəş, can hədiyyə - 

Cəsədimi qaldır yerdən. 

Yavaş-yavaş, aram-aram apar məni, 

Düz sərhədin ortasına –  

Məftillərin üzərinə burax məni. 

Yarım o tay, yarım bu tay olsun mənim, 

Yarım Cənub, yarım Şimal olsun mənim. 

Daş körpülər, polad relslər 

Birləşdirə bilmir mənim Vətənimi, 

Qoy cəsədim birləşdirsin o tayımla bu tayımı, 

Cənubumla Şimalımı! 

 Bakı,  20 sentyabr 1973-cü il 

RÜBAĠLƏR 

 

- 1 -        

O ötən günlərim bir iztirabdır, 

Saçıma ələnən qırovdur, qardır, 

O qədər intizar çəkmişəm ki, mən, 

Ürəyim həsrətdən qabar-qabardır. 

   

- 2 - 

Ömrümdən gün satdım ucuz, həm baha, 

Qənim də kəsildim kədərə, aha, 

Gülüm, sən ki mənim ürəyimdəsən, 

Başqa birisini neynirəm daha?! 

 

- 3 – 

Ey ürək, sakit ol, titrəmə, əsmə, 

Darılma, sıxılma, səbrimi kəsmə, 

Ah-vaydan nə fayda, hicrana döz, döz, 

Vüsal gələcəkdir, əbəs tələsmə! 

 

- 4 –  

Gələcək sənindir, yolundan dönmə, 

Qartal ol, zirvədən aşağı enmə, 

Məşəl ol, zülmətin bağrını sən yar, 

Şölələn, alovlan, heç zaman sönmə! 

 

- 5 – 

Məhəbbət sahili görünməz ada, 

Kimlər baş əyməmiş bu böyük ada? 

Gözlərin gözümdə, qəlbin qəlbimdə, 

Sən mənsən, mən isə sənəm dünyada. 

    Bakı,  18 sentyabr 1973-cü il 

NƏ LAZIMDIR MƏNƏ? 

 

Mən ki məhbusi-qəməm, zindan nə lazımdır mənə*, 

Düşüncəm əngin səma, ümman nə lazımdır mənə? 

 

Dərd yeyib, qəm əmməkdən, hicran oduna yanmaqdan, 

Dönmüşəm biçarəyə, dərman  nə  lazımdır  mənə? 

 

Dedilər dövrdədir faciənin əsli, inan, 

Dövran ki, dil bağladı, dövran nə lazımdır mənə? 

 

Nə qədər göz deşəcək, Ya Rəbb, sərhəd məftilləri, 

Vətənim paran-parça, canan nə lazımdır mənə? 

 

Hazıram uğrunda mən can verməyə, qan tökməyə, 

Mən onun qurbanıyam, fərman nə lazımdır mənə? 

                      Bakı , 20 sentyabr 1973-cü il 

_______________ 

*İlk misra atamın tez-tez oxuduğu və müəllifini 

xatırlamadığı bir qəzəldəndir – İ. Q. 

YAVAġ-YAVAġ 

 

                 “İsmi pünhan” üçün 

 

Bir cüt göz boylanır şüşüə dalından, 

Sökülür qəlbimdə dan yavaş-yavaş. 

Sanki günəş doğur, dağlılr duman, 

Silinir qəlbimdən çən yavaş-yavaş. 

 

Pəncərə önündə o gülümsər qız, 

Şahanə duruşla dayanıb yalqız, 

Od düşür qəlbimə, səssiz-səmirsiz, 

Gözlər pıçıldayır: - Yan yavaş-yavaş. 

 

Baxışlar mənalı, gözlər bir ümman, 

Hecə də qənirsiz olarmış insan, 

Bir fikir dolaşır beynimdə bu an, 

Öpəm o gözlərdən mən yavaş-yavaş. 

 Yevlax rayonu, Varvara kəndi, 

   20 oktyabr 1973-cü il  

AĞLAMA, GÖZƏLĠM ..! 

 

  “İsmi pünhan”a 

 

Ağlama,  gözəlim, gözümün nuru! 

Porşəlib köksündə qəlbin şişməsin. 

Ağladın, mən bildim, qoy halımızı  

Nə doğma hiss etsin, nə yad bilməsin! 

 

Ağlama,  gözəlim, yetər, halına 

Dözməyə hünərim, səbrim, tabım yox. 

Bizi nəzər kəsdi, ya gözə gəldik, 

Nədən bəd gözlərə sancılmadı ox?! 

 

Sevinci kimsəylə bölmək çox asan, 

Biz  dərdi kimsəylə bölə bilmərik. 

Fələkmi qarğıdı, qismətmi əydi, 

Bəlkə,  bəxti qara, taleyi kəmik?! 

 

Ağlama,  gözəlim, sil gözün yaşın, 

Şirtək boğuluram dar bir qəfəsdə. 

Yazan yazımızı nədən tərs yazıb? 

Ağlasan ağlarsan qəbrimin üstə.  

 Yevlax rayonu, Varvara kəndi, 

 29 oktyabr 1973-cü il 

 BU GÜN.... 

 

“İsmi pünhan”a 

 

Bu gün arsız-arsız gülürəm, gülüm, 

Təkcə sən halisən halımdan mənim! 

Mən özüm-özümə divan tuturam, 

Fərqim yox qan içən zalımdan mənim! 

 

Könlümün aynası daşa tuş gəlib, 

Buzlayan sinəmdə qar, tufan yatır. 

Qəlbimi yandırır buz soyuqluğu, 

Orda səssiz haray, lal üsyan yatır. 

 

Təzəcə göz açan bənövşə arzum, 

Uğradı nagahan bəlayə nədən? 

Bu gün tuti dilim sözümə baxmır, 

Ruhsuz  müqəvvayam, cansız bur bədən! 

 

Eləyəm, eləyəm bir himə bəndəm, 

Dinsəm gözlərimdə çeşmələr çağlar. 

Arsız gülüşlərim qəmin dastanı, 

Qərib də, Kərəm də halıma ağlar. 

 

Təkcə sən ağlama, şax tut özünü, 

Ağlasan başıma qiyamət qopar. 

Adildi, kərimdi, böyükdü Allah, 

Rəbbinə tapınan səadət tapar. 

 Yevlax payonu, Varvara kəndi,  

            30 oktyabr 1973-cü il 

DALĞA -  SƏN,  SAHĠL -  MƏN... 

 

Oktyabrın 22-də günəş doğmamış Yevlax rayonunun 

Varvara kəndinin yanından axıb keçən Kür çayının 

sahilinə çıxdım. Tək olsam da, “İsmi  pünhan”ın 

xəyalı mənimlə idi 

 
Ayın batmasına hələ bir az var, 

Kürün yaxasıyla duman sürünür. 

Otların üstündə sübhün göz yaşı, 

Dord yanım, elə bil, zərlə bürünüb. 

Dayanıb sahilin qırağında tək, 

Seyrinə dalmışam yaşıl çəmənin. 

Hələ yuxudadır torağaylar da, 

Xəyalın yanımda, daha nə qəmim. 

Başımın üstündə buludsuz səma, 

Gözümün önünündə ağ sinəli Kür. 

Günəş Yer üzünü salama gəlir, 

Kürün sularına nur ələnir, nur. 

Çəmən əlvanlığı, Kür parlaqlığı, 

Qaynayıb-qarışıb bir olub burda. 

Ruha sığal çəkir su şırıltısı, 

Özgə bir cəlal var göy ləpələrdə. 

Sular dalğalanır, körpə  ləpələr, 

Qısılıb yan-yana pıçıldaşırlar. 

Sonra da nazlı bir qız ədasıyla, 

Sahilə göz vurub pıqqıldaşırlar. 

 

 **** 

Sahil sevən oğlan, dalğa naz edir, 

Sahil qollarını açır, çağırır. 

Çağırır, çağırır, dalğa tələsmir, 

Sahilsə həsrətdən qovrulub-yanır 

Səhrada su gəzən bir insan kimi. 

Dalğa yavaş-yavaş, naz edə-edə 

Üzür sahilə! 

Şaqraq bir gülüşılə, həm də qəflətən, 

Atılır sahilin isti qoynuna. 

Həsrətdən dodağı çatlayan sahil 

Bu nazlı dalğanı qucmaq istəyir. 

Dalğasa qıvrılır bir ilan kimi, 

Sürüşür, sahilin boşalır qolu. 

Bir ovuc su qalır qumun üstündə, 

Bir ovuc gülüş, bir qətrə sevinc. 

Sahil səma ilə mübarizədə, 

Qorumaq istəyir bir ovuc suyu. 

 

       **** 

Mənə elə gəlir, elə gəlir ki, 

İnsan da belədir, yanır, qovrulur, 

Bir udum gülüşçün, xoş bir ümidçün. 

Mən sahil, sən isə dalğa kimisən, 

Mən dözür, sən isə hey naz satırsan. 

Dalğa insaflıdır, küsür, barışır, 

Sən isə biryolluq küsüb gedirsən. 

Bir içim sevinc ver, bir qətrə ümid, 

Həkk edim mən onu bəbəklərimə. 

Sən ümid ver mənə, bir ovuc ümid, 

O ümid ömrümə bir ümman olsun. 

Bağlayım bir dəstə gül çələngitək, 

Asım yatağımın baş tərəfindən. 

Qoy həmin çələngdən yuxularıma 

Gülüş çilənsin, 

Ümidsiz günümə ümid ələnsin! 

 

 **** 

Kür – dünya, 

Sahil – mən, 

Dalğa – sən, 

Sən naz et, yanım, 

Gözümün önündən uzağa getmə. 

Vəfada sahiləm, eşqdə dalğa ol, 

Könlümün evindən irağa getmə! 

                   Bakı ,  13 dekabr 1973-cü il 

 BĠR GÜN ĠDĠ... 

 

Varvarada 1973-cü ilin payızında, axşamüstü  “İsmi 

pünhan”la yoldaşlarımızın gözündən yayınaraq 

Kürün sahilinə enmişdik 

 

Bir gün idi... 

Kür qırağı... Səma yerə, 

Yer səmaya yaxın idi. 

Təbəssümün mən azmışa bir bələdçi, 

Biləklərin əllərimdə, 

Ürəyin də ürəyimdın ürəyimə yaxın idi.  

Nar ağacı...  

Budağında yanağıntək nar qızarır, 

Bir qayanın gölgəsinə sığınmışdıq... 

Qarşı dağın zirvəsində üfüq yanır, 

Hava sərin, səma təmiz! 

Gözlərinə oxşayırdı 

Orda-burda çözələnən ulduzlar da. 

Yad gözlərdən uzaqlaşıb,  

İkiliyin təkliyində birləşmişdik,  

Qibtəçiydi onda bizə yalqızlar da. 

Onda sular quzu kimi, 

Dəli Kür də həzin idi, 

Oxuyurdu elə bil ki, bir az əvvəl oxuduğun 

Bir mahnının son bəndini, 

Dirijoru nazın idi. 

Yanağının hərarəti əllərimdə, 

Xəfif-xəfif əsən külək 

Üz gözünə dağıdanda saçlarını 

Çiyinlərin qalxıb-endi, 

Yanağında sevinc yaşı gilələndi, 

Bu görüşə sular şahid, Ay gözətçi. 

Nə sən dindin, nə mən dindim, 

Dinən ürək, dinləyən də ürək idi. 

Təbiətin qoynundaydıq, 

Saf eşqimiz aydan arı, sudan duru, 

Körpə idi, kövrək idi, 

Ümid dolu  arzular da yel qanadlı 

Koroğlunun Qıratıtək yüyrək idi.. 

Günlər keçir.. 

Küsüşürük, barışırıq, 

Aramızda söz də olur. 

Bir bəd fikir ürəyimi boğazlayıb 

Nəfəsimi təngidəndə, 

Mən o günü düşünürəm.. 

Düşündükcə mən o günün istisinə qızınıram, 

Səni, səni, yenə səni qazanıram!.. 

   Bakı, 24 may 1974-ci il 

AZƏRBAYCAN  GÖZƏLĠ 

 

Təbriz radiosunun adını bilmədiyim solistinə 

 
Nə adını bilirəm, nə sənin ünvanını, 

Haqqında söz eşidib üzünü görməmişəm. 

Bilmirəm hansı ildə, harada doğulmusan, 

Boy-buxunun necədir, sənin yaşın neçədir? 

Fəqət elə bilirəm, elə düşünürəm ki, 

Biz lap yaxın, doğmayıq, çoxdanın tanışıyıq! 

Qəlbimdə düyünlənən, sırsıra buzlar kimi  

Gah əriyib, gah donan arzuları birbəbir 

Sənin səsində gördüm, 

Üzünü görməsəm də, Şimal həsrətli bacım, 

Səni efirdə gördüm. 

Dinləyəndə səsini həsrətində olduğum, 

Baxışında bir əsrin odu-alovu yatmış, 

Kirpiyindən neçə min gizli sual asılmış 

Doğma bacımı gördüm! 

Bənövşə ki qar altdan çıxar bahara möhtac, 

Bir qənirsiz gözəlin nazik barmaqlarına, 

İpək telinə möhtac, mən də o səsə möhtac.. 

Yox, dinləmir, uduram,  

Uduram o səsi mən 

Qaranlıq kameradan işıqlı yerə çıxmış 

əsrlik məhbus kimi. 

Soyuduram bir anlaıq həsrətdən cadar olmuş 

Sevdalı ürəyimi. 

Bir təsəlli tapıram o doğma, həzin səsdən, 

Üzünü görməsəm də, nə yaxşı ki, ay bacı, 

Radio dalğaları var, səsini eşidirəm, 

Sənə ad da qoyuram: 

Təbrizin Bağmeşə məhləsində doğulan, 

Gözlərində intiqam, azadlıq andı yatmış 

Bir kargərin ümidi – 

Azərbaycan gözəli! 

     10 avqust 1974-cü il 

SƏHVLƏR  MƏNĠM... 

 

                “ İsmi pünhan” üçün  

 

O müqəddəs, o ilahi günlər sinəmdə, 

İz qoyubdur, hənirtisi közə dönübdür. 

Səpələnib gülüşlərin küçəyə, yola, 

Təbəssümün məni izlər gözə dönübdür. 

 

Əllərimdə əllərinin istisi qalıb, 

Yanağımda sənsizliyin yaşı donubdur. 

Bu ayrılıq yorub məni, lap əldən salıb, 

Saçlarıma çığırların tozu qonubdur. 

 

Dodağımda neçə-neçə deyilməmiş söz, 

Ürəyimdə sənlə bağlı xatirə qaldı. 

Gözlərimdə toy həsrəti, tar, ud, kaman, saz – 

Bu arzumu çovğun vurdu, boran, qar aldı. 

 

Səhvlər mənim, düşünmədum nə oyundu bu? 

Öz səhvimin girdabında tənha qalmışam. 

 Sübhə kimi gözlərimə getməyir yuxu, 

Sənsizliyin tonqalında büryan olmuşsm. 

    29 oktyabr 1974-cü il  

PAYIZ GÜNÜ...  

  

Payız günü...  Arzuların  işıqları gur, 

Günəş batmış, Ay göylərdə  at oynadırdı. 

Bir sevgidən yer üzünə səpilirdi nur, 

Bədən ayrı, iki ürək bir döyünürdü. 

 

Ay gözətçi, dağ sərkərdə, qayalar əsgər, 

Bütün aləm bu sevgiyə keşik çəkirdi.  

Xısın-xısın pıçıldaşan qırçin ləpələr, 

Sahil boyu dərdsiz-qəmsiz qaçır, səkirdi. 

 

Körpə idi, kövrək idi, addımlar yeni, 

Daşlı sahil iki gəncə gülüstan idi. 

Arzuların sayı vardı ulduzlar sanı, 

Oğlan ötkəm, qız ürəyi nigaran idi. 

 

Deyilənlər deyilmişdi, deyilməlilər, 

Köz-köz olmuş dodaqlardan axıb gəlirdi. 

Dolaşmışdı bir birinə gur tellər, əllər, 

Bu səhnədən sehrkar Ay ilham alırdı. 

 

..Fəqət bu gün günəş üzlü bu gözəl qızın, 

Gizlətsə də, gözlərində ələm var idi. 

Anasının hədəsindən qanadı sınmış,  

Dili gödək, ürəyi də pürqübar idi. 

 

Oğlan dedi: - Söylə gülüm, nədəndir, nədir 

Nigaransan, o gül üzün  bu gün gülməyir? 

Nədən belə çalxanırsan qəm dənizində 

Dərdin nədir, dərdin niyə dilə gəlməyir? 

 

Nə söyləsin, nə desin ki... Qumral gözlünün 

Göz yaşları yanağından selləndi getdi. 

Sonra zorla: - Bəxti qara bu kəm taleyim,  

Məni mənsiz sərvət adlı idbara satdı. 

 

Amma sənsiz üzüm gülməz, eynim açılmaz, 

Qurtar məni bu bəladan, qurbanın olum! 

Qoyma, qıyma sənsiz mənim puç ola ömrüm, 

Məni səndən ayırmağa bir yol var: - Ölüm!  

 

Dedi oğlan: - Bir canım var yolunda qurban, 

Hesab etmə ya əfələm, ya da ki, vecsiz 

Kimsə bizi ayırammaz Allahdan başqa. 

Gülüm, bizi ayırmağa ölüm də gücsüz. 

  Bakı, dekabr 1974-cü il 

EġQĠM 

 

Torpaqdan boy atan körpə bir fidan, 

Saxta bir baxışdan donandı eşqim. 

Mən onu içimdə pünhan saxladım, 

Qəlbimin qanına boyandı eşqim. 

 

Susuz, boz səhrada yağışa bənzər, 

Bahar, yay, həm payız, həm qışa bənzər, 

Kim deyər qanadzız bir quşa bənzər, 

Qartaltək zirvəyə qonandı eşqim. 

 

Nurdan libası var, alov donludur, 

Başında sevdası,  qilü qallıdır, 

Utancaq olsa da şimşək qolludur, 

Poladdı, əyilməz, sınandı eşqim. 

 

Bir az ərköyündü, bir az küsəyən, 

Haqdı, məramından geri dönməyən, 

Ocaqdı içimdə, odu sönməyən, 

Özündən közərib yanandı eşqim! 

 

Gözlərim duz gölü, həsrət dənizi, 

Bəxtim yetim körpə, qaçmış bənizi, 

Taleyim dərd-ələm, batmış əzizi  

Yaralı bir ürək, amandı eşqim. 

 

Çox dara qısqanıb, düşüb çətinə, 

Bilmirəm əzmi nə, ya hikməti nə? 

Səni xoşbəxt görsə, öz qismətinə, 

Əbədi gözünü yumandı eşqim. 

                              Fevral  1975-ci il 

BU YERDƏ 

 

Dan yerindən şəfəq kimi axıb gəl, 

Şimşəyə dön, buludlardan çaxıb gəl, 

Zirvələrin əllərini sıxıb gəl, 

En torpağın sinəsinə bu yerdə. 

 

Bu yerlərdə təpə yalçın, yamac al, 

Dərələrdə cəngi dolu söz, sual, 

Ərənləri qayalardan xəbər al, 

Tuş olarsan nərəsinə bu yerdə. 

 

Bu torpaqda mərdə minnət qoyulmaz, 

Oğulları dağ vüqarlı, əyilməz, 

Haqqı görən gözlər burda oyulmaz, 

Gəzmə, qardaş, sinə-sinə bu yerdə. 

 

Bu yurd yeri... Yurda düşən bir daş ol, 

Sirr yayan yox,  sirdaşlara sirdaş ol, 

Dostluq etsən dostdan artıq – qardaş ol, 

Əhd-peyman çətin sına bu yerdə 

                   Mart 1976-cı il, Mulalan kəndi 

DÜġÜNCƏLƏR 

 

Gecə yarıdan keçir.. 

İki-üç radələri, yuxum gəlmir yatmağa, 

Ah, Ay da uzaqlaşır, Ay da gedir yatmağa. 

Ürəyimdə təlatüm, beynimdə min-nin sual... 

Azərbaycan bir ana –  

Övladları səpilib dünyanın dörd səmtinə, 

Sinəsi dağlı ana, qolları bağlı ana -  

Yad dildə danışmaqdan dili pıltək oğluna, 

Yada ocaq qalayıb  

öz doğma ocağına su əndərən oğluna, 

 “yatma, dur, oyan” deyir, 

Damarından axan qan “dad” deyir, “aman”deyir, 

Deyir, nə yaman deyir!! 

..Düşüncələr əlində qalmışam əsir-yesir, 

Xəyalımın evində canlı bir insan kimi 

Düzülüblər sıraya mürgülü qərinələr... 

Nələr düşür yadıma!? 

Midiya atlıları, Girdman qalaları, 

Dost deyə inandığı Səhl Subat əliylə 

Yada təslim edilən Bəzzin sahibi Babək, 

Əzmi, cəsarətiylə dünyanı heyran qoyan 

Söz,  qılınc qəhrəmanı Şah babam, şah Xətayim! 

Bəşərin fikir dağı, sərhədsiz təfəkkürü, 

Ulu, cavan Nizamim, 

İsməti, cəsarəti, kişi dəyanətiylə 

Kişiləri mat qoyan qeyrətli Tomiris nənəm.... 

Nələr düşmür yadıma?! 

Mənə elə gəldi ki, mənim şöhrətli, adlı, 

Yer üzünün yaşıdı, fəqət başı bəlalı 

Millətimin keçmişi yığışıb bir meydana.. 

Dədəm Qorqud əlində qopuz girir meydana. 

İgidlərin şəninə yenə də boy boylayır, 

Yenə də söz söyləyir. 

Qara zurnada “Yallı” dinir, nə yaman dinir, 

“Yallı”nın sədasına bir millət yallı gedir, 

Ağsaqqallar öndədir! 

Bir yanda dindi “Cəngi”, 

Güləşən kim, yıxan kim, 

Yıxılıb öyrənən kim!? 

Heyhat, qırıldı burda, bax burda xəyalımın 

Arzulardan düzülmüş incə səfi, sırası, 

Yenə də qulağıma gəldi kədər, qəm səsi. 

Göründü gözlərimə  Təbrizdə, Ərdəbildə, 

Xoy, Mərənddə, Zəncanda dili yasaq edilən  

Milyon-milyon qardaşım... 

Göründü gözlərinə varlığı oğurlanan, mənliyi 

tapdalanan milyon-milyon insanın 

Qəribə mənzərəsi! 

Bir də, bir də, bir də ki 

Şeyxin* odlu nəfəsi, 

Mirzə Cəlil gülüşü,  

Sabirin qəhqəhəsi!.. 

 Mart-may 1976-cı il 

____________ 

*Seyx Məhəmməd Xiyabani nəzərdə tutulur 

SƏN ARZUMUN ARZULARISAN 

 

              “İsmi pünhan” üçün 

 

Səhər mehi, əsən külək, min-min xatirə, 

Alış ürək, yan ey könül, yanmaq dəmidir. 

Bəlkə tale qismətimi çəkə, gətirə, 

İnsan üçün ən böyük dərd hicran qəmidir. 

 

Rahat, isti mənzildəyəm, xəyalım ümman, 

Əl-ayaqdan uzaq olan bir yurd kimiyəm. 

Sənin əksin başım üstə, qəlbimdə tufan, 

Ətrafını duman almış bir kor yolçuyam. 

 

Nə yazıq ki, əlim sənə çatmayır, gülüm,   

İçin-için sızlamaqdan  lap yorulmuşam. 

Neçə dəfə öz-özümə məhkəmə qurdum, 

Elə bilmə səndən sonra sənsiz olmuşam. 

 

Ciyərimin qanı ilə yazdıqlarıma, 

Əldən düşdüm, bircə cavab almadım səndən. 

Unutmusan, bəlkə, məni, günahlar mənim, 

Neyləydim  ki, fələk səni ayırdı məndən? 

 

Ulu Tanrı, bəlkə, məni eşidə bir gün, 

Dünya böyük, bu dünyada nə yaxşı varsan. 

Unutmasan, əgər sənin yadında varsa, 

Mənim sözüm: “Sən arzumun arzularısan!” 

Puşkin(indiki Biləsuvar) rayonu,  

Əmənkənd kəndi, 1976-ci ilin qışı   

MƏNƏ ELƏ GƏLDĠ.. 

 

Üç ildən sonra xəyalım məni Yevlağın Varvara 

kəndinə apardı... 

 

Yenə də Kür boyu duman sürünür, 

Ləpələr qaramtıl rəngə bürünür, 

Sularda müqəddəs matəm görünür, 

Kürün kür qoynunda sonası ölmüş. 

 

Çüt, qoşa çığırlar itib, amandı, 

Bu nə intizardı, nə uzun andı, 

Sənsiz sən ünvanlı yerlərin indi, 

Çiçəyi soluxmuş, nanəsi ölmüş. 

 

Vədəsiz min sual beynimi dəldi, 

Sənin  izin olan hər şey gözəldi, 

Aman, xallı kəklik hardan dikəldi? 

Cığası pozulmuş, xınası solmuş, 

 

Xatirə dumanı seyrək, gah qatı, 

Nə yaman unutdum günü, saatı, 

Qopdu dodağımdan cinas bayatı, 

Rədifi büdrəmiş, cinası ölmüş! 

          5-6 may 1976-cı il 

BU ELDƏ 

 

Yamaclar yamyaşıl, çəmənlər xalı, 

Qaynayan çeşmələr hallı, havalı, 

Gəldim bir də aşam çiskinli yalı, 

Qol-boyun dolanım yazla bu eldə. 

 

Səsimə səs versin dağda şəlalə, 

Başımın üstündə ay olsun halə, 

Mənim qismətimdi döşdəki lalə, 

Ovunnam bir şirin sözlə bu eldə. 

 

Nola keçən günlər geriyə dönə, 

Ürəyim od tuta, sinəm göynəyə, 

O torpaq ətirli gözəllər mənə, 

Sataşa işvəylə, nazla bu eldə. 

 

Bu kövrək ürəyim bir kaman simi, 

Bilməm gəlişimdən el sevindimi? 

Bu görüş ömrümə qənimət kimi, 

Üyuyum söhbətlə, sazla bu eldə. 

                          30 iyun 1976-cı il 

MƏN SƏNĠ O QƏDƏR... 

 

  “İsmi pünhan” üçün 

 

Mən səni o qədər səsləmişəm ki, 

Dalğalar öyrəşib bu səsə indi. 

Bu eşqi qəlbimdə gizli saxladım, 

Sirri açammıram heç kəsə indi. 

 

Gözündə, gözümdə oyandı səhər, 

İstəyim donunu şəfəqdən biçdi. 

Dolaşdı beynimdə tamarzı günlər, 

Gün günü səslədi, gün gəldi keçdi. 

 

Döndü xatirəyə sözün, söhbətin, 

O günlər qəlbimdə qor oldu, getdi. 

Söndü bu bəlalı ilk məhəbbətim, 

Gündüzlər gözümdə qaraldı getdi. 

                        Bakı,   1976-cı ilin yayı 

 KÖNLÜMÜ 

 

Sınaqdan çıxarmadan inandığım birinə 

 

Bir zaman nur idin, bir zaman od sən – 

İndi quru nəfəs, quru bir adsan, 

Doğmalıq içində duydum ki, yadsan, 

Boğdurdun qüssəyə, yaşa könlümü. 

 

Düşündün, daşındın, xəyala daldın, 

Ömrümə elə bil möhnət, zavaldın, 

Neçə yol sınadın, neçə yol saldın, 

Həm bərkə, həm də ki, boşa könlümü. 

 

Örtdü gözlərini çisək, çən, duman, 

Yedi ürəyini şübhəylə guman, 

Mən səndən insanlıq umduğum zaman, 

Aldatdın, hey verdin huşa könlümü.  

 

Yolun hayanasa, addımla, yeri, 

Səni döndərməsin tufan da geri, 

Yox bu məhəbbətdə son guman yeri, 

Dönrərdin dəmirə, daşa könlümü. 

                                       29 iyul 1976-cı il 

BAġINA DOLANIM 

 

Dağ görmədim Ləngərana* oxşasın, 

Gəldim məni səhər mehi oxşasın, 

Təşnə qəlbim bir azaçıq toxtasın, 

Qaya, təpə, yal, başına dolanım. 

 

Zirvələrin qaşı yaman gərilib, 

Bu yal-yamac ilmə-ilmə hörülüb, 

Xalılarmı yan-yanaşı sərilib? 

Gədik, keçid, yol, başına dolanım. 

 

Bu dağlarda gecə sərin, ay halə, 

Hər çiçəyi əldə tutub piyalə, 

Dağlar qızı, mavi gözlü şəlalə,  

Bir cəngi çal, çal, başına dolanım! 

 

Ey ağ bulud, yaz zirvəyə sətrini, 

Əsirgəmə, dağım, məndən ətrini, 

Gün günorta, palıd, yaşıl çətrini, 

Başım üstə sal, başına dolanım! 

  13 iyul  1976-cı il 

_____________ 

* Ləngəran -  kəndimizdən yuxarıda  meşəli bir dağ 

silsiləsi. Alaşar çayı mənbəyini bu dağın ətəklərndən 

götürür 

DAĞLARDA  DÜġÜNCƏLƏR 

 

Yenə də şeh donub burda gül üstə, 

Zirvələr buluddan çətirlənibdi. 

Çeşmələr köklənib sarı sim üstə, 

Yamaclar qız kimi ətirlənibdi. 

 

Çiçəklər rəngbərəng, otlar min adda, 

Burda hər yaylağın bəlli adı var. 

Düşür ürəyimə yanğı da, od da, 

Güneydə gül ətri, quzeylərdə qar. 

 

Bulaq buz parçası, sular bal kimi, 

Kəkotu ətrindən baş gicəllənir. 

Dərələr haraylı, qayalar məğrur, 

Burda kəklik səkir, qartal tellənir. 

 

Sevgidən yaranıb bu dağlar, güman, 

Sular naz-qəmzəylə baş alıb gedir. 

Burda Qız yurdundan
*
 ucalıq uman 

Buludlar yükünü boşaldıb gedir. 

 

Yer göyə, göy yerə yaxın, zirvələr 

Sanki buludlarla öpüşməkdədir. 

Ürək dənizimdə üzən kəlmələr 

Fikir cıdırımda ötüşməkdədir. 

 

Qalanın qoynunda
*
 izlər dolaşıq, 

Sanıram sonuncu cığır mənimdir. 

Səhərin sazağı kəsir əhdimi, 

Burda çisək mənim, çən öz çənimdir. 

 

Ayağım altında duman sürünür, 

Qalxdığım zirvədən enmək çətindi. 

Zirvədən naz ilə göz vurur Günəş, 

O mənə, mən ona həyanam indi. 

 

..Dolanır bir fikir bu an başımda, 

Məndən bir nişanə burda qalaydı. 

Bir gədik qoynunda, yamac döşündə, 

Bir daşın altında yerim olaydı. 

                             12 oktyabr 1976-cı il 

____________ 

*Qız yurdu – Talış dağlarının 2496 metr 

hündürlüyündə olan  zirvəsi 

*Qala - Talış dağlarında, Lerik rayonu ərazisində 

dəniz səviyyəsindən 2400 metr yüksəklikdə yerləşən 

qədim “Oğlan qala”sı nəzərdə tutulur 

 BELƏ TANIMIġAM... 

 

 Müəllimim Xüyrulla Məmmədova* 

  

Dumana, çovğuna, qara da düşdün, 

Döydü zirvələrdə qar, boran səni. 

Hamını düşündün, görmədim ancaq, 

Taleyin haqqında düşünən səni. 

 

Nə qədər böyükmüş səndəki ürək, 

Sən elə arxasan, millətə gərək, 

Yanmısan odlara sinə gərərək, 

Belə tanışışam, belə mən səni! 

 

Bir gözündə sevgi, bir gözündə kin, 

Vaxt olub olmusan dünyadan küskün, 

Sənin arzuların rəngbərəng, çin-çin, 

Səni mərd doğmuşdur mərd anan sənin. 

                     1976-cı  ilin payızı 

___________ 

*Ali məktəbdə mənə dərs demiş(1971-1975), sonralar 

dostluq və həmkarlıq etdiyim ustadım mərhum 

Xeyrulla Məmmədov(1935-2005). Elmdə az-çox 

qazandığım uğurlara görə o müqəddəs, pak və məğrur 

kişinin ruhu qarşısında həmişə baş əyir və özümü ona 

borclu hesab edirəm  

MƏN  KĠMƏM ? 

 

Deyok, Fraot, Kiaksardır əcdadım mənim, 

Heredot da, Strabon da məndən az deyib. 

Torpağıma mən səpmişəm əqidə dəni, 

Dağım, dərəm əqidəmdən yaşıl don geyib. 

 

Varlığım od, nəfəsim od, ürəyim ümman, 

Hər sərt yeldən can qoruyub əsə bilmərəm. 

Mənim dərya xəyalımdan söz-söhbət uman, 

Vuran əli, verən əli kəsə bilmərəm. 

 

Mən Babəkəm, Cavanşirəm, yanardağ, odam, 

Ürəyimcə tarix hələ olunmayıb qət. 

Bu torpaqda igidlərə söz qoşan Dədəm, 

Drezdendən, Vatikandan tapılıb fəqət. 

 

Zərrə-zərrə, qıyma-qıyma doğrayıb məni, 

Bu dünyanın dörd səmtinə səpələyiblər. 

Xırman-xırman döyülmüşəm, mənimtək dəni, 

Əsrlərin xəlbirində çox ələyiblər. 

 

Vaxt olub ki, dilimi də alıb əlimdən, 

“Avesta”nın “Qat”larından od qalayıblar. 

Dönməmişəm öz yolumdan, öz əməlimdən, 

Məni “dinsiz” damğasıyla damğalayıblar. 

 

Yaram üstə qərinələr səpsə də qurum, 

Nizaminin gözləriylə baxdım dünyaya. 

Qalxdı mənim dünya boyda ruhum, qürurum, 

Xətayinin qüruruyla Günəşə, Aya. 

 

Məndən sorma nə çəkmişəm, səngərlərə bax, 

Sinəm üstə meydan qurub at oynatdılar. 



 66 

Nəsimini diri-diri soymadılar, yox! 

Mürgüləyən nifrətimə bir daş atdılar. 

 

Qərib oldum, Kərəm oldum dildə, dodaqda, 

Məsləkimin yollarında alışdım, yandım. 

Gah Koroğlu, Nəbi oldum o dağ, bu dağda, 

Səttarxanı vuran əlim, varlığım sandım! 

 

Vaxt oldu ki, yaydı Günəş qüdsiyyətimi, 

Qaçdı duman, qaçdı çisək başımın üstən. 

Bu günümü, sabahımı, öz mənliyimi, 

Öz əlimlə, öz qanımla qazanmışam mən! 

    Mart-may 1977-ci il 

  ĠÇĠMDƏ 

  

 “İsmi pünhan” üçün 

 

Mən yönü bahara dayanan qışam, 

Soyuğum, sazağım, qarım içimdə. 

Sinəmdə bir eşqin harayı, hayı, 

Dözmüşəm öz ahım, zarım içimdə. 

 

Bəxtimdə gurhagur ildırım çaxır, 

Üstümə qəm seli hayqırıb axır, 

Ruhumu bir nəğmə yandırıb-yaxır, 

Kamanım, həm neyim, tarım içimdə. 

 

Yanmışam gün nədi, ay, ya il nədi, 

Sinəm naxış-naxış, ilmə-ilmədi, 

Nə əkdim, nə biçdim, kimsə bilmədi, 

Əkdiyim, biçdiyim, barım içimdə. 

 

Beləymiş qismətim, neynəmək: - Görək  

Mən nə qazanmışam ömrümə gərək, 

Sən mənim sinəmdə döyünən ürək, 

Dövlətim, qazancım, varım içimdə. 

                            28 oktyabr 1977-ci il 

BƏS ETMƏZ 

 

Bu duruşun mənası nə, bu baxış, 

Ürəyimə qor atmağa bəs etməz. 

İnnən belə nə min əhsən, nə qarğış, 

Nifrətimi yatırmağa bəs etməz. 

 

Mən uzalı əl deyiləm ovcuma, 

Qəpik-quruş tullayasan ovunam. 

Minnətzadə, minnət qoyma boynuma, 

Zənn etmə ki,  tora düşən ovunam. 

 

Ha sıx məni, ha söy məni, ha sındır, 

İtirdiyin qazancından çox olar. 

Yıxılana balta çalmaq asandır, 

Yıxılanın dostu, yarı yox olar. 

 

Arxasızın ağız yırtan zoru yox, 

Arxalının arxası zor,  bu məlum. 

Arxasızın hər addımı izlənər, 

Arxalının əməlləri naməlum. 

  1977-ci ilin payızı 

 QALASIYAM MƏN 

 

Zirvələr sərkərdə, gədiklər qoşun, 

Dizinə baş qoydum burda boz daşın, 

Yurdum, şöhrətinlə kükrəyib-coşub 

Bir “Dəli Koroğlu” çalasıyam mən. 

 

Torpaq gül ətirli, sular baldı, bal, 

Göydə buludların salıb qalmaqal, 

Hər kaha, hər qala min sirli sual- 

Sorub cavabını alasıyam mən. 

 

Dərələr hay-küylü, meşələr qalın, 

Gəzim sübh şehində qoy ayaqyalın, 

Burda çil qayanın, bir sivri yalın, 

Qoynundan cığır da salasıyam mən. 

 

Baxtımda ulduzlar sayrışanda da, 

Sevincim ələmlə barışanda da, 

Ölüb torpağına qarışanda da, 

Yurdum, keşiyində qalasıyam mən. 

                      10 oktyabr 1977-ci il  

DEMƏ KĠ... 

 
Özündən müştəbeh, onu-bunu ləkələyib bəd əməllərlə 

məşğul olan, lakin məharətlə maskalanmağı bacaran bir 

bədxaha 

 

Bədxah, məğrur ürəkləri qanatma, 

Həqiqətə bilə-bilə daş atma, 

Haqq səsimi batırmağa can atma, 

Əqidəmdən, inadımdan dönmərəm. 

 

Kişisənsə, düzlüyümə sinə gər, 

Görək kimdi bu meydanda igid, ər, 

Eşqim günəş, nurunda el qızınar, 

Od-alovam, şölələnnəm, sönmərəm! 

 

Hiylə tor qur, yaxşını çək dara, 

Bic-biz qımış, tellərini yan dara, 

Gələcəksən bil əlimdən sən zara, 

Min desən də mən nəhəngəm, mən nərəm! 

 

Necə nərsən? Yox mənliyin, məsləkin, 

El içində yox hörmətin, yox çəkin, 

Ay bədəməl, əməlindən bir çəkin, 

Mən tutduğum zirvələrdən enmərəm. 

 

Qınından çıx, eli dolan, gör onda, 

Səndən deyir hər yerindən duran da, 

Qaraxəbər, bir nabələd görəndə, 

Öyünürsən, mən almazam, mən zərəm. 

 

Necə zərsən, de, mənliyin qapqara, 

Salma nahaq sən özünü çox zora, 

Heç tərlan da baş əyərmi kor sara? 

Mən elinəm, el mənimdi, mən ərəm! 

    22-23 sentyabr 1977-ci il,  Əmənkənd kəndi 

SƏRHƏD ÖNÜNDƏ DÜġÜNCƏLƏR 

  

Yenə qəlbim dalğalanır bir ümman kimi 

Ürəyimdə fırtına var nə vaxtdan bəri. 

Yamaclarda nərgiz, mixək, lalə, kəkotu, 

Zirvələrdə külək əsir dəli, sərsəri. 

 

Bu gədikdən o bərəyə yüz əlli addım, 

Nə keçilməz bir sədd olub bu dağ dərəsi? 

Gözlərimin giləsinə sancılır tellər, 

Qulağımda Köroğlunun dəli nərəsi. 

 

Burda mənim gülüşlərim qəhqəhəli qəm, 

O tay, bu tay – yal-yamaclar əlvan görünür. 

Həsrət odu cəhənnəmin istisi kimi, 

Ayağımın altındasa duman sürünür. 

 

Bir qayanın sinəsinə söykənib durdum, 

Belə məhzun duruşuma dözmədi qaya. 

Od püskürdü sinəsindən, coşdu buz bulaq, 

Qəzəbimi çatdırdı o, axar bir çaya. 

 

Eh, sərhədsiz göylərə də baxdım doyunca, 

Səmalardan ümidimə nur da çiləndi. 

Ürəyimi didim-didim diddi min sual, 

Yanağımın selovunda yaş gilələndi. 

 

Yamacların sərt döşündə gəzdi əllərim, 

Xoş, ümidli sabahlarçün çələng də hördüm. 

Buludların çevrəsindən boylandı günəş, 

Mən günəşin saflığında Təbrizi gördüm! 

                     27 oktyabr 1977-ci il 

ĠRAN ĠNQĠLABINA 

 

Gündə bir ağı xəbər –  

Çatır qulağımıza dad səsi, fəryad səsi, 

Təbrizdə, Ərdəbildə, Tehranda, İsfahanda 

Silahlı toqquşmalar düşündürür hər kəsi.. 

Qıran kim, qırılan kim?! 

İndi bütün İrana bir hiss, bir amal hakim. 

Bu gün İran ağzını açmış əjdaha kimi, 

Qızmış bir filə dönmüş, fırtınalı dənizə, 

Bu gün oğul gərəkdir mahir bir qəvvas kimi 

Coşqun dənizdə üzə! 

Kiminkidir qələbə: - Şah qalib gələr, ya xalq? 

Düşündürür bu sual minləri, milyonları. 

ABŞ-da, BMT-də işlər tamam baş-ayaq, 

Xalqınsa ürəyində sarsılmaz arzuları.. 

Hüveyda belə getdi, Şərif İmami belə, 

Yüzlərlə Səncabilər yatırlar ağzıbirdə. 

Min-min fidan balalar istintaqsız, şahidsiz  

Can verir daş qəfəsdə, yataqsız quru yerdə! 

Ancaq bunun xeyri nə?! 

Dəyişirmi bununla ağzında dili bağlı 

Sinəsi dağlı xalqın – 

İran zəhmətkeşinin bu kölə vəziyyəti. 

Qəzet səhifələrindən, radiodan, ekrandan 

Oxuyuruq, bilirik nələr baş verir bu gün 

Sədinin, Firdovsinin, Xəyyamın ruhu gəzən 

İran məmləkətində! 

Ağızlardan süzülür neçə səs, neçə ahəng, 

İran döyüş meydanı, əqidələr rəngbərəng! 

Dolur qəlbimə şübhə bir-birini rədd edən 

“Mən dostam” “sən də düşmən” ,- deyə 

Durub qan-qan söyləyən dəstələri görəndə, 

Qərib məzarı kimi qəlbim yanır sinəmdə. 

Mövqelər, çəkişmələr sarsıdır inamımı, 

Gəlir gözüm önünə Səttarxan, Xiyabani 

On iki Azər günü... 

..Ey həməsrim, ayıq ol,  

Hay ver harayıma sən! 

İbrət götürsün cahan tarixin dərslərindən. 

Biz insanıq, dünyanın dərdi bizim dərdimiz, 

Dərdə ortaq olmasaq, onda yaşamırıq biz! 

Dünya vətəndir bizə, insanlar qardaşımız, 

İranda xalq qazansa sevuncindən dil açar 

Torpağımız, daşımız! 

Ey həməsrim, qardaşım, 

Bu gün İran xalqının səsi haqqın səsidir, 

Bu səs zülmün buzunu çapıb əridəsidir. 

Bu səsə səs verməsək,  

Bu körpə inqilaba indi arxa durmasaq, 

Ayaq tutub yeriməz, sürünər dizin-dizin, 

Düşər Çili gününə. 

Fürsət əldən verisə, boylanarıq dalınca, 

Boylanarıq hədər biz! 

Qalacaq aralıqda köhnə yara, 

Kədəp, biz!... 

 2 dekabr 1978-ci il 

 QORXURAM KĠ, ĠNAMIM ÖLƏ... 

 

Nə az, nə çox... Son görüşdən düz dörd il keçir, 

Dörd yüz dəfə döyüb çovğun, döyüb qar məni. 

Peşman-peşman gəzinmişəm yollar boyunca, 

Göz tikmişəm yollarına gözüm doyunca. 

Gözləmişəm sən gələsən, bəlkə, naqafil, 

Gülüm, mən ki, tanımışam düz ilqar səni. 

 

Neçə aydır bir cavab yox məktublarımdan,  

Batıb-gedən, itkin düşən əzizlərimtək. 

Xoşmu, bədmi, bir xəbər yox, durum inanam, 

Bu sevdadan ya əl çəkəm, ya da usanam. 

Kül altında közə dönən arzularımsa, 

Pıçıldayır: - Bu əzabı ömrün boyu çək! 

 

Son pənahım, son ümidim əzablarımdır, 

Küskün-küskün boylanırsan xatirələrdən. 

Heç əksinə baxmağa da gəlməyir üzüm, 

Qaysaqlanıb dodağımda söz düzüm-düzüm. 

 

Necə sınıb qəlbin məndən, haqlısanmı sən? 

Min yol salıb çək-çevirə bu sual məni. 

Şübhələrim az  qalır ki, bağrımı dələ, 

Qorxum odur, bir gün mənim inamım ölə! 

                            1979-cu ilin baharı 

EY ÜMĠDĠM... 

 

 Atamın əziz xatirəsinə 

 

Ey ümidim, ey arxam, dar məqamda pənahım, 

Qəmlərə ortaq oğlun yanır əzab içində. 

Harayıma, hayıma sənin kimi yetən yox, 

Boğur hıçqırıq məni, səsim batıb içimdə. 

 

Anamız qara torpaq alıb səni qoynuna, 

Yetimlik yükü altda, ata, boyun burmuşam. 

Yetmiş altı gün əvvəl qol salmışdım boynuna, 

Bu günsə baş daşına üz söykəyib durmuşam. 

 

Yerin görünür, atam, evdə, həyətdə, bağda, 

Taytuşların gəlməyir bizə xeyli zamandır. 

Anam, of, yazıq anam, dözməz bu dərdə dağ da, 

Bizə təsəlli verən indi bizdən umandır. 

 

Tayfamızın dirəyi, günü, ayı, qibləsi 

Oğullar atasına ata demir yanımda. 

Ey bu yurdun düzlüyü, Məkkəsi, Mədinəsi, 

Qəlbdə yetimlik dərdi, tufan oynar canımda. 

 

Qəm, ələmlər içində, möhnət məngənəsində, 

Sıxılır, odlanıram tüstüm çıxır təpəmdən. 

Ruhuna söylənilən rəhmətlər son ümidim, 

Nə yaxşı bu dünyada yaxşı ad qalıb səndən! 

                  15 may 1980-ci il 

KÖNLÜM 

 

 Əzizim oyan yeri, 

 Dur sallan, oyan, yeri,  

 Yüz il sel gəlib yusa, 

 Oymaz dərd oyan yeri. 

 

And içib demişdim sevməyəcəyəm, 

Mənə öz andımı pozdurdu könlüm. 

Mən qorxaq, o ötkəm, aldı, apardı, 

Yenə eşq dağında azdırdı könlüm. 

 

Yenə sevgi odu doldu qəlbimə, 

Gördüm göylər naxış, yer ilmə-ilmə, 

Mənə həyan oldu, öz əllərimlə, 

Qorxunun qəbrini qazdırdı könlüm. 

 

Qoymadı vədəsiz saralıb-solum, 

Qıymadı qırıla qanadım, qolum, 

Qoymadı qüssəyə, qəmə qul olum, 

Hər şeyi tərsinə yozdurdu könlüm. 

 

Çıxmışdım dayaza, çəkdi dərinə, 

Çox şeyə qol qoydu mənim yerimə, 

Adım qaçaq düşmüş eşq dəftərinə, 

Adımı təzədən yazdırdı könlüm. 

             Noyabr, 1980-ci il  il 

LƏNGƏRANIM,  LƏNGƏRAN
*
 

 

Alçabərə
*
 yaşmaq tutub buluddan, 

Balanıştəy
*
 kəmər taxıb göy otdan, 

Çox atlını yerə saldın sən atdan, 

Ləngəranım, Ləngəran! 

 

Mayın sonu, gədiklərin sevinir, 

Lalələrin sübh şehində yuyunur, 

Piltəkəran
* 
çalmsını soyunur, 

Ləngəranım, Ləngəran! 

 

Küləyinə, sazağına qardaşam, 

Sirrin məndə, çox sirrinə sirdaşam, 

Ətəyində mamır basmış bir daşam, 

Ləngəranəm, Ləngəran! 

 

Elə baxma, kökdən düşən tarınam, 

Qucağından pərvazlandım, barınam, 

Güc ver mənə, bu dünyadan yarınam, 

Ləngəranəm, Ləngəran! 

 

Sən elimin and yerisən, vüqarı, 

Toxdamadı ürəyimin qübarı, 

Keçdi ömrüm səndən ayrı, yaş yarı, 

Ləngəranəm, Ləngəran!  

                       Mulalan, 1980-cı il 

_____________ 
*Ləngəran- Lerik rayonunda, kəndimizi yaylaqlardan ayıran 

meşəli dağ sislsiləsi. Alaşar şayı mənbəyini həmin silsilədən 

götürür. 

*Alçabərə -Ləngəran silsiləsində bərə 

*BalanıĢtəy- Ləngəranən ətəyində yer adı, geniş tala. Əsli 

talışcadandır. Mənası Bala oturan yer deməkdir 

*Piltəkəran – Ləngəranın ətəyində, Alaşar çayının sahilində 

qədim kənd yeri. 

ġAYIFLIDA, BĠR OCAQDA... 

 

                     Cəmil müəllim üçün 

 

Şayıflıda*, bir ocaqda qonaq olduğum, 

Bircə günün məhəbbəti dastana sığmaz. 

Bir əvəzsiz ülfət gördüm mən o ocaqda, 

Xatirəsi ömrüm boyu yadımdan çıxmaz. 

 

Bu ocağın istəyi nur, mayası işıq, 

Bir qış günü, göydən yerə nur tökülürdü. 

Bu yurddakı fəzilətə, hikmətə bax ki, 

Həyət-baca insan kimi üzə gülürdü. 

 

Bu ailənin ağbirçəyi Rəfiqə xanım*, 

Çıxdı mənim pişvazıma doğma anamtək. 

Kəmalənin* gözlərində minnətsiz sevinc, 

Elçin*, Sənan* durmuşdular ər oğlu ərtək. 

 

Düzülmüşdü süfrəmizə hər cürə nemət, 

Nemətlərin ən əlası məhəbbət idi. 

Mən bu evi evim bildim, qismətim, var ol, 

Bu ocağa mehman olmaq səadət idi. 

 

...Dağ qoynunda dağ vüqarlı , Cəmil müəllim, 

Yaradanın özü sizə daim yar olsun. 

Bu ocaqda ütülənmiş sözə meydan yox, 

Qoy bu yurda xor baxanın gözü kor olsun.  

  17 yanvar 1981-ci il 

_____________ 
*Şayıflı – Zəngilan rayonunda dağlar qoynunda gözəl bir kənd 

*Cəmil müəllim həmin kənddə Azərbaycan dili və ədəbiyyat 

müəllimi, Rəfiqə xanım isə biologiya müəllimidir. Kəmalə, Elçin 

və Sənan onların övladlarıdır 

   QARDAġIM  

 

 Şair Söhrab Tahirə ithaf olunur 

 

Yollar tufanlı dəniz, çıxaq yollara qoşa, 

Yollarda qalmaqal var, yollar kürdü, qardaşım! 

Yıxılarsam sən yapış, yapış mənim qolumdan, 

“Azadlığın carçısı, farsı, kürdü” qardaşım! 

 

Gedək Təbrizə sarı, gedək üzü günəşə, 

Baş əyək Savalanda boz qayaya, sərt daşa, 

Hansı gündə gərəkdir, söylə, qardaş qardaşa, 

Yordu intizar məni, yaman yordu, qardaşım! 

 

Mat qalmayaq dünyanın gərdişinə, oynuna, 

Mənliyimi dananlar minnət qoyur boynuma, 

İnamını şərid et, qoy dolayım boynuma, 

Şübhə əfi ilandı, ümid zordu, qardaşım! 

 

Niyə yad oğlu yadlar bizi uzaqdan söyə, 

Niyə bədbəxt azadlıq döyə, gözünü döyə? 

Çəkildi yuxularım, qardaş, çəkildi göyə, 

Gözlərimə yuxutək dolan qordu, qardaşım! 

                        1981-ci ilin yazı 

OD VER MƏNƏ...  

 

                Mən aşiq keçdi məndən, 

  Ox atdın, keçdi məndən, 

  Mərdlərə körpü oldum, 

  Namərdlər keçdi məndən. 

 

Od ver mənə alışmağa, od ver İlahi, 

Kül altında qaysaqlanmış közüm alışsın. 

Dodaqlarım çat-çat olsun, alnımda qürur, 

Vaxtsız ölsəm, torpaq altda gorum alışsın. 

 

Güc ver mənə güc, İlahi, dərədən-düzdən, 

Ağır-ağır yol eləyim özümə sarı. 

Sən dözümü məlhəm elə yaralarıma, 

Yaş ötmədə, ürək xəstə, ömürsə yarı. 

 

Nəfəsini ver hər səhər doğan günəşə, 

Mən günəşin tellərindən qoy nur əmim, nur. 

Qövsi-quzeh görünəndə göyün üzündə, 

Qopsun yenə ürəyimdə dəli vurhavur. 

 

Dərd ver mənə dərd, İlahi, dərdim səninsə, 

Dəyişmərəm mən bu dərdi yüz-yüz sevincə. 

Əzabların etsin mənim sinəmi şan-şan, 

İncit məni incit, Allah, keyfin gəlincə. 

 

İncit, təki yetkinləşim, kamil olum mən, 

Həqiqətə aparan yol hardandır bilim. 

Ömrüm böyu iki şeydən ayırma məni: 

Biri anam Azərbaycan, biri də dilim! 

                              12 may 1981-ci il, Mulalan 

 ARAZIN QIRAĞINDA DÜġÜNCƏLƏR 

 

Qürbət yerdə boğulan tənha qəriblər kimi, 

Nəşəli günlərdə də yanaqlarım nəm oldu. 

Qaysaqlanmış yaramın gözü qopmasın deyə, 

Gözümün biri güldü, birindəsə qəm oldu. 

 

Ürəyimdə təlatüm baxdım Araza, baxdım, 

Küskün-küskün boylandı günəş dağlar dalından. 

Mən torpağa sancılan alov dilli bir oxdum, 

Torpaq, bu yanmış torpaq hali oldu halımdan. 

 

Bir ana, yanındasa dəcəl, vərho körpəsi, 

Gözlərində bir maraq gəlib keçdi yanımdan. 

Niyə belə yaranıb, niyə yaranışından 

Darıxmaqdan bağrı qan Xudafərin körpüsü? 

 

Çıraq-çıraq gözünü nədən qırpır göy sular, 

Suların da köksündə, bəlkə,  bir matəmmi var? 

Ya da mənim halıma yas tutub onlar ağalar? 

Ya da... “Ya da”lar məni yorub əldən salınca, 

Bir daş olub düşəydim Arazın qırağına. 

Döyəydi axşam-sıhər məni dəli dalğalar. 

Anam, qəlbi dağ anam ağ saçını yolunca, 

Bənzər ömür çırağım bir korun çırağına. 

                              31 may 1981-ci il, Mincivan qəsəbəsi 

QIRP GÖZÜNÜ... 

 

Qırp gözünü, qırp gözünü, ey Dan ulduzu, 

Taleyimə doğan günü harayla, gəlsin! 

Mənim qəlbim bir həsrətlə mələyən quzu, 

İstəklərim hay-həşirlə, harayla gəlsin. 

 

Sinəm şan-şan, qulaq səsdə, ürək intizar, 

Mən yollara göz dikmişəm nə vaxtdan bəri. 

Əsib mənim ömrümdə də bir acı rüzgar, 

Əlimdədir taleyimin cütlənmiş zəri. 

 

Əlimdədir... Ancaq ömür bir nərdtaxtası 

Deyil onu oynayasan, ya Rəbbim deyə. 

Taleyimin qəfil qışı, qarı, şaxtası, 

Kəsib məni, illər məni çətin ki, əyə. 

 

Mən illərin sınağından çıxmışam yola, 

Keçdiyim yol döngə, yoxuş, qaya yığnağı. 

Mənim əzmim bir alınmaz dağ, səngər, qala, 

Bəlli deyil çoxlarına sinəmin dağı. 

 

Bəlli deyil! Çətin odum səngiyə, sönə, 

Bu döyüşdə, bu vuruşda qazanam gərək. 

Bəd ayaqda arxa, sirdaş, havadar mənə - 

Saf alnını ürəyimə söykəyən mələk! 

                        14 oktyabr 1981-ci il 

QƏMLĠ ÇAĞLARIMDA 

ÜZÜMƏ BAXMA.. 
 

                        Ömür-gün yoldaşıma 

 

Sinəm yaza çıxmış payız əkini, 

Şaxtadan, qırovdan tala-taladır. 

Arabir qəmlənsəm qəlbini sıxma, 

Sinəm bir alınmaz səngər, qaladır. 

Qəmli çağlarımda gözümə baxma, 

Soruşma, soruşma qəlbimdəkini. 

 

Dil susar, dil deməz orda nələr var, 

Qorxuram ürəyin qorxuya düşə. 

Hüşəndin yenə də gözlərin dolar, 

Mənim də ürəyim bir sınıq şüşə 

Ovular, tökülər sinəsi şan-şan 

Sınıq bir qalanın daşları kimi. 

 

Baxma, görəcəksən Kərəm yol çaşıb 

Orda Xudafərin qan ağlayır, qan. 

Arazın suları yaman qarışıb 

Tomrisin dağılmış saçları kimi. 

 

İkiyə bölünmüş el dərdi dərdim, 

Qəlbimin acısı, ağrısı Vətən. 

Təbrizdə, Bakıda qarnı piylənən, 

Vətən deyə-deyə vətənsizləşən, 

Vətənsiz əclaflar Vətən içində, 

“Vətən” yaradırlar millət qanından. 

Hərənin ailəsi, bağı, həyəti 

Tutduğu vəzifə, maşını  Vətən. 

Qəlbi nəfsi kimi çürük, iylənən 

Danırlar milləti, andı, ülfəti. 

Belə “xadimlərdən” nə gözləyəsən? 

Hər şeyi danarlar bir su içimdə. 

 

Orda yol gözləyən, yola göz dikən, 

Qoşa həsrətlilər verib baş-başa. 

Namərd zəmanədən küsən Koroğlu, 

Qeyzindən az qala dona, daşlaşa. 

Durub boyun büküb qolları bağlı, 

Tülkü hiyləsiylə tələyə düşən 

Babək - ər oğlu ər! 

Babam Xətayi, 

Tutmuşdu şöhrəti Günəşi, Ayı! 

Bir Hadi harayı yatır sinəmdə, 

Nadan hikkəsindən gözləri dolmuş. 

Qəmli çağlarımda qaynar sinəm  də, 

Bir çəmən, gülləri solmuş, sovulmuş! 

 

Bax belə vaxtlarda gözümə baxma, 

Gözümdə qəm seli “Kərəmi” çalar. 

Mən ki hər əzabı böldüm səninlə, 

Baş qoy sinəm üstə, dəlbimi dinlə. 

Ancaq bircə şərtlə: - Gözünü sıxma, 

Sıxsan dünyam batar, qiyamət olar! 

                  18-19 fevral 1882-ci il 

ARAZIN SAHĠLĠNDƏ 

 

Boynubükük, lal-mükəddər durmuşdu dağalar, 

Üfüqlər də boyanmışdı gümüşü rəngə. 

Sıxıb göylər gözlərini sanki qan ağlar, 

Al günəş də buludlarla girmişdi cəngə. 

 

Xudafərin qolu bağlaı igid ər kimi, 

Araz boyda bir ağrıya gərmişdi sinə. 

Bu vadiyə həsrət yağmış soyuq qar kimi, 

Bu yerlərin dağı-daşı çətin isinə. 

 

Zədələnən, ovuq-ovuq tağlar elə bil, 

Xəcil olmuş ərənlərdi sinəsi şan-şan. 

Dözürdülər bu ağrıya yüz əlli beş il, 

Dözəmməzdi bi nisgilə Pamir, Tyanşan. 

 

Kürəyimi qarsıyırdı söykəndiyim daş, 

Səma tutqun, Araz boyu qartal süzürdü. 

O tay, bu tay yamacların sinəsi xal-xal, 

Təpələr də qocalartək qurmuşdu bardaş. 

 

Nə çəpəri, nə qanunu almaz eyninə, 

Çör-çöp yığıb yuva qurur bir cüt sağsağan. 

İntizardan əyilirdi o yan, bu yana, 

Sərhəd üstə icazəsiz bitən dağdağan. 

 

Bir yaz günü, ürəyimdə Təbriz həsrəti, 

Günəş batmır, ləngiyirdi axşam da  bir az. 

O tay, bu tay selovlardan axan suları, 

Ana kimi ağuşuna sıxırdı Araz. 

                         May  1982-ci il 

KÖKSÜMDƏ ÜMĠD... 

 

Üfüq qızarıb, gün dayanıb zirvə qaşında, 

Könlümdə tufan, öz halıma baxdım utandım. 

Təbriz muradı, Ərk görüşü, qovğa başımdan, 

Əksilmədi, əksilməyəcək odlara yandım. 

 

Qarşımda Araz, qəm qoxuyan ayna suların, 

Arzum qədəri dalğası var, sahilə çatmaz. 

Mən səsləyirəm, gözləyirəm nurlu səhəri, 

Gəlmir, gələ bilməzmi? Gələr, gün daha batmaz. 

 

Batmaz, gələcək, gəlməlidir, bəs bu nə halət? 

Qaldı gözümün nuru donub boz qayalarda. 

Getdim, ana torpaq, ürəyim qaldı əmanət, 

Qaldı, göyərər, boy atacaq yaz qayalarda. 

 

Qəlbim göyərər! Vaxt dolanar mən də ki, bir gün, 

Silləm ürəyimdən acını, qüssə-qübarı. 

Yurdum, sənə qurban, sənə heyran, sənə vurğun 

Köksümdə ümid, üz tuturam sahilə sarı. 

            Mincivan, 11 oktyabr 1882-ci il 

GÖZƏL 

 

“İsmi pünhan” üçün 

 

Sənsiz ciyər qanım doldu gözümə, 

Gözümün yaşını silmədim, gözəl! 

Bir yol olmadı ki, çin ola yuxum, 

Həyatdan kamımı almadım, gözəl! 

 

Mən naşı, o fəndgir, yurdsuz quş oldum, 

Uçdun, kabab oldum, yada tuş oldum, 

Qanadı qırılmış qaranquş oldum 

Bu sayaq yaşaya bilmədim, gözəl! 

 

Bəxtimin meydanı nədən dar oldu,  

Meydanda min tələ  niyə quruldu? 

Səsim öz içimdə batdı,  qırıldı, 

Dərdimi kimsəylə bölmədim, gözəl!  

 

Uçuruma qısnanıb dirəndim dağa, 

Dağ da dözəmməzdi mən dözən dağa, 

Canımı canına dedim sadağa, 

Bəs nədən yaşadım, ölmədim, gözəl!? 
 

Aldandım, kiçildim, qəddim əyildi, 

Suçüm nə? Suallar beynimi dəldi! 

Qonşuya güldümmü başıma gəldi? 

Mən ki bir kimsəyə gülmədim, gözəl! 

    1982-ci il 

 

 

 

 

 



 88 

YUVASINI DAĞITDIĞIM... 

 

Yuvasını dağıtdığım bir qaranquşun, 

Hay-həşiri neçə ildir çıxmır yadımdan. 

Zülm əlindən bağrıyanıq o yazıq quşun, 

Müsübəti asılmışdı qanadlarından. 

 

Qanadını sallamışdı, uçub getməyə, 

O yazığın ürəyində təpər yox idi. 

Oz dərdini öz dilində dil-dil ötməyə, 

Quşcuğazda bir cəsarət, hünər yox idi. 

 

Küskün-küskün boylanırdı çəpər üstündən, 

İnci kimi bərq vururdu gözlərində yaş. 

Xəta etdim, ev dağıtdım, cəhlim üzündən, 

Mən dərdlərə ortaq oldum, o, qəmə yoldaş. 

 

Onun halı dünyamızın baş-ayaq işi, 

Qənim olub gücsüzlərə güclü əzəldən. 

O quşun da taleyinə mən atdım daşı, 

Atdım o daş bir dərs oldu, dərk etdim ki, mən:  

-Bağırsaq da aydan arı, sudan duruyuq, 

Yarımçıqdır nifrətimiz, məhəbbətimiz. 

“Yıxılana dirək olaq!” – deyən də bizik, 

Ucalana tələ qurub aşıran da biz! 

                1982-ci il 

BU GECƏ AĞRILARIN... 

 

“Kommunist” qəzetində oxudum ki, Yaxın Şərqdə, o 

cümlədən Livanda vəziyyəti normal hala salmaq üçün 

Mərakeşin Fəs şəhərində Mərakeş kralı II Həsənin 

sədrliyi ilə Ərəb ölkələri dövlət və hökumət 

başçılarının 12-ci müşavirəsinin ikinci mərhələsi 

başlanmışdır. Həmin gün(yəni sentyabrın 6-da) Şaron 

Saydada Təl-əvivin “muzdlu nökəri, üzdəniraq” 

Livanın cənubunu müdafiə ordusunun komandanı 

Həccacla görüşmüşdür. Həccac ona İsrail tərəfindən 

işğal olunmuş rayonlarda öz dəstələrinin polis 

funksiyalarını yerinə yetirdiklərini və Fələstin Azadlıq 

Təşkilatına və milli vətənpərvər qüvvələrə rəğbət 

bəsləyən şəxslərin axtarılması və həbs edilməsi üçün 

“xüsusi” əməliyyatlar aparılması haqqında məruzə 

təqdim etmişdir. 

“Kommunist”  qəzeti, 8 sentyabr 1982-ci il 

 

Bu gecə ağrıların, əzabların əlindən, 

Getdim yuxuya, getdim! 

Bağrıyanıq, qəlbiqan, 

Bir ananın qarnından, bir atanın belindən 

Gələnlər əsir-yesir, Günəş boylanan zaman, 

Gördüm ki, addım-addım yaxınlaşırlar mənə, 

Boyunda qəm zənciri, çiyində möhnət yükü. 

Çatıldı göyün bağrı, dağlar dağıldı sanki 

Kim salmışdı onları, aman Allah, bu günə?! 

 

Bu nə qorxunc həqiqət, bu nə müdhiş mənzərə, 

Yaş əvəzi gördüm ki, kirpiklərdən qan damır. 

Bəşər, yazıqlar sənə! 

Yoxmu bu dərdə çarə? 

Analar boynubükük, analar fağır-fağır, 

Fağırlıq yaraşmayan ana baxışlarıyla 

Gördüm heyrət içində boylanırlar dünyaya! 

Gördüm Beyrut civarı, əli ürəyi üstə, 

Mən yaşda, mən suyumda, sağ əlində avtomat 

Can verir bur döyüşçü, düşərək böyrü üstə. 

Şaronsa ayağını yerə vurur, bu saat 

Sanki diz çökəcəkdir ona Livan, Fələstin, 

Elı bil əlindədir taleyi bir millətin! 

Dəlsə də qulağını etiraz, hiddət səsi, 

Qarşısındadı Həccac, əlində məruzəsi! 

 

Qarşısındadı Həccac! Fəsdə Ərəb dünyası 

Arayıb-axtarmaqda, bir qərar yox son, qəti. 

Kemp-Devitddə qarışan bu işlərin mayası 

Kimə nələr vəd edir, bəllidir aqibəti. 

 

Zülmüylə, cəfasıyla tarixdə adı qalan 

Həccac olmaq istəyir bəlkə indiki Həccac? 

Bədnam “ağalarından” sərvət uman, çin alan, 

Dönüklərin məlumdur qəlbi daşdır, gözü ac. 

 

Həmməzhəbi, həmdini, qardaşı qan içində, 

Özü quyryq bulayır ustadı Sadat kimi. 

Arxadır İsrailə görür ABŞ-da, Cin də, 

Bədbəxt bu vurhavura baxır səadət kimi. 

 

Ona deyən yoxmudur, əməlindən bir çəkin, 

Bilmirmi başı üstən əsəcək acı külək? 

O şeytan övladının, o nütfəsi napakın, 

Keçəcək boğazına özü hördüyü ilmək! 

  12 sentyabr 1882-ci il 

CAVAB 

 
“İnstitutu fərqlənmə ilə bitirsən də ümidlərimizi 

doğrultmadın. İmzalar içində imzan görünmür”, -yazan 

tələbə dostuma 

 

Jurnal, kitab səhifəsinə adım düşməyib, 

Adsız-sansız yaşayıram ömrümü, qardaş! 

Lal suların axarına bənzəyir ömrüm, 

Dan yerinin rəngi kimi ağarmaqda baş. 

 

İstəmədim minnət görüb qalxam, enəm də, 

Alqış gördüm, qarğış gördüm alovlanmadım. 

Pünhan qaldı neçə arzu, istək sinəmdə, 

Gölgə gəzib daldalarda daldalanmadım. 

 

İllər keçdi, yaşım üstə yaş gələ-gələ, 

Gördüm şöhrət, gördüm sərvət baxır uzaqdan. 

Neçə imkan rədd elədim mən bilə-bilə, 

Günahkaram imkanların qarşısında mən. 

 

Sinəm şan-şan, dil-dodağım qaysaq bağladı, 

Dilimizi sevdirdim öz şagirdlərimə. 

Gözlərimlə Sabir gülüdü, Səhənd ağladı,* 

Neçə ömür qoşdum, qardaş, mən öz ömrümə. 

 

Səkkiz ildə ayaqladım pambıq da, od da, 

Yaşamadım rütbə, titul, mükafat üçün. 

İmzalarım Bakı, Kiyev, Leninqradda,* 

Həsəd çəkir çoxu mənə bax, bu ad üçün. 

24 oktyabr 1982-ci il 

______________ 
*Böyük Azərbaycan şairləri M. Ə. Sabir və B. Q. Səhəndə 

işarədir 

*Bakı, Kiyev və Leninqradda oxuyan şagirdlərim nəzərdə tutulur 

ĠNSANIN 

 

Döğuldu, böyüdü, artdı, ucaldı, 

Başı buludlara dəydi insanın. 

Alınmaz qalaydı, insan əməli 

Əydi qamətini, əydi insanın. 

 

Arzusu nur, işıq, dadı bal dadı, 

Ucadı, alçaqdı insanın adı, 

Nə mələk, nə şeytan?! İnsan övladı, 

Soydu dərisini, soydu insanın! 

 

Gözdə həsrət gördü çatıldı qaşı, 

Bahara döndərdi payızı, qışı, 

Zülmətdi, zülm etdi, zülmətin daşı, 

Dəydi təpəsinə, dəydi insanın! 

 

O günəş, o torpaq, o yağış, o sis, 

Qəlbində üz-üzə iki arzu – hiss, 

Ağıla güc gələli o vəhşi – iblis, 

Oydu vicdanını, oydu insanın! 

 

Zəkası qüdrətdi, eşqi ümmandı, 

O həm yaranandı, həm yaradandı, 

Neytron, proton...., alışdı, yandı, 

Qoydu yana-yana, qoydu insanı! 

    1982-ci il 

ABIRSIZA ÜZ GÖSTƏRSƏN.. 

 

Abırsıza üz göstərsən üzülməz, 

Üz verdinmi mələk kimi nazlanar. 

Şərəfsizi  “mən, mən”, - deyən görəndə, 

İsmətlilər gözdən qaçar, gizlənər. 

 

Mərdi qovub namərd edər edər o xəbis, 

Əldə nizə, göz tökməyə tələsər. 

Fürsət versən, hökmü əgər işləsə, 

Evlər yıxar, canlar alar, baş kəsər. 

 

Yalan – doğru: yerlər düşər dəyişik, 

Şübhələnər öz-özündən həqiqət. 

Abırsızı abırlıdan baş tutmaq, 

Rəzalətdi, rəzalətdi, rəzalət! 

           1982-ci il 

ÜRƏYĠMƏ  MÜRACĠƏT 

 

Ömrümün ağrısı, acısı səndə, 

Öz ocaq ömrümü qor elədim mən. 

Sənə,  sən yazığa, sən haqlı ikən, 

Özüm  bilə-bilə zor elədim mən. 

 

Daş üstə göyərtdin sən ümid dəni, 

Yaratdın bir arzu, istək gülşəni, 

İnad qılıncıyla doğrayıb səni, 

Səni öz içimdə xar elədim mən. 

 

Dərdim dünyamızın dərdi, qüssəsi, 

Səndə də yaratmaq, qurmaq həvəsi, 

Əlimdə tərsliyin polad nizəsi, 

Göz açdın, gözünü kor elədim mən. 

 

Kor oldun, kor oldum, dünya gözümdən 

Düşdü, düşdüm, ürək, mən də dözümdən, 

Bezəli dünyada özüm-özümdən, 

Dünyanı başına dar elədim mən. 

 

Bu nadan ağlımın dözdün cəbrinə, 

Döndün sən sinəmdə qərib qəbrinə, 

Səbr etdin illərlə, qurban səbrinə, 

Səni əzablara yar elədim mən. 

 

Səbr etdin, səbrinlə məni yaşatdın, 

Büdrədim, yıxıldım, sən əl uzatdın, 

Nə yaxşı ağlımı, ürək, ayıltdın, 

Səni gec də olsa var elədim mən! 

                                    9 mart 1983-cü il  

XƏYANƏTDĠ, XƏYANƏT 

 

                  Vəzifə başına keçmiş bir dostuma 

 

Vəzifədə sona kimi saf olmaq, 

Dəyanətdi, dəyanətdi, dəyanət. 

Haqqı dansan qənim olar haqq sənə, 

Haqqı danmaq cinayətdi, cinayət. 

 

Hədələnsən nə qorxu çək, nə döyük, 

Qorxu qəlbə ağrı olar, çiyinə yük, 

Arxalıya arxa durmaq ən böyük, 

Qəbahətdi, qəbahətdi, qəbahət. 

 

Qismətinə qoy yazılsın “döyülmək”, 

Kişiliyin rəmzi deyil əyilmək, 

Bir nadanın hikkəsinə baş əymək, 

Cəhalətdi, cəhalətdi, cəhalət. 

 

Yıxıl, əzil, qardaş, amma sürünmə, 

Sən ovsarlı dəvə kimi görünmə, 

Rüşvət, minnət əbasına bürünmə, 

Üzgörənlik xəyanətdi, xəyanət. 

 

Sükunətə daş atan ol, daş atan, 

Saflıq, düzlük andın olsun başacan, 

Ərənləri tarix boyu yaşadan, 

Andlarına sədaqətdi, sədaqqət! 

                          Mart, 1983-cü il 

ƏLĠNCƏDƏN ƏRKƏ QƏDƏR... 

 

Əlincədən Ərkə qədər uzanan yolun 

Sağı, solu gül xırmanı. Torpağım, anam –  

Ey gözəllər yığnağında ən gözəl sonam, 

Yaz doluna, qış qarına qurbanın olum! 

 

Ağsaqqalım, ağbirçəyim, sinəsi dağlım, 

Sərt tarixin sərt yazısı göz qabağında. 

Bic siyasət meydanında uduzub oğlun, 

Döz, döz, anam, bu möhnətin döz qabağında! 

 

Bölünmüsən, bu tarixin cəbri, ya qəsdi, 

Qəbul etdik biz bu qəsdi olacaq kimi. 

Dözdün ana, dözdük ana, vüsal həsrəti 

Qalansa da hər ürəkdə gur ocaq kimi. 

 

Sevinc, kədər! 

Qoşa çığır bət-bənizində, 

Bu tarixdi, bu yazıdı, hökmü zamandı. 

Gəncə, Bakı nur içində, nur dənizində, 

Təbrizdəki hava hələ çəndi, dumandı. 

 

Bir torpaqsan, hər bir təpən yad gözündə dağ, 

Nə gizlədim, hələ səndə ilan, çayan var. 

Bu ikilik bəs etməyib, Bakı, Qarabağ.... 

Hələ səni neçə yerə parçalayan var. 

  11 noyabr 1983-cü il 

ÜRƏYĠMĠN AĞRISI ĠLƏ SÖHBƏT 

 

Mehribanım, biz əhd etdik, vədəxilaflıq, 

Yaxşı deyi, qoyma ömrüm ah-vaya dönə. 

Həyat dəniz, sən tor atan, mənsə bir balıq, 

Əvvəl-axır səninkiyəm, qulaq as mənə. 

Yenə sənlə çənə-boğaz döyməyək, qardaş, 

Görmürsənmi diş qıcıdır mənə “yağlıar”, 

Görmürsənmi görülməmiş nə qədər iş var? 

Ömrüm qılınc, heç getməmiş onun ovxarı 

Qurdun, qardaş, qurdun mənim sinəmdə bardaş. 

Tələsməkdə nə görmüsən, bir düşün, barı 

İndi-indi duyuram ki, nə imiş həyat? 

İndi-indi axı sənə rahatlıq gəlir. 

Yorulmadın? Sən də dincəl, sən də yıxıl yat. 

Görürsən ki, səyyar fikrim dünyanı gəzir, 

Görürsən ki yuxularım ərşə çəkilib 

Xudafərin körpüsü də qalıb müntəzir. 

 

Ömrüm-günüm, körpələrim dözümsüz olur, 

Sənin kimi bar qardaşdan xəbər tutanda. 

Deməsəm də, qəlblərinə şübhələr dolur, 

Get, qardaşım, qayıdarsan vaxtı çatanda. 

 

Bilirsən ki, zərrə qədər qorxum yox səndən, 

Bir yadına gəlsin bizim son qərarımız. 

Qəlbin yoxmu, varsa daşmı? Əl çək yaxamdan, 

Belə getsə, qardaşlıqda dəyər aramız! 

                             1984-cü ilin payızı 

KĠMƏ ATDIM, KĠM GÖTÜRƏ.. 

 
“Saman altdan su yeritmə..” şeirinin müəllifi 

Məhəbbət İbadova 

 

“Saman altdan su yeritmə, kişisən!”- 

Kimə atdım, kim götürə, bilinmir. 

Nakişinin düşün, dərk et, kişi sən –  

Adı adlar cərgəsindən silinmir. 

 

Mənə qardaş, sənə yoldaş... Tanrıya 

Təpik atır qismətindən razılar. 

Niyə mərdi bir çəkən yox araya, 

Ayağının altı niyə qazılar?! 

 

Başbilən çox, başlar olub qarışıq, 

Yaltaq tərif ayaq tutub yeriyir. 

Nadanlar var yüz məclisə “yaraşıq”, 

Aqillər var öz içində əriyir. 

 

Əməl dəndir, at torpağa, itirməz, 

Üzə çıxar sınağından illərin. 

Görən niyə barmaqları qurumaz, 

Günahsıza günüh yazan əllərin? 

 

Arxalıya arxa duran arxalı 

Düşünmürmü cəhli kimə dərs olur? 

Çox “mən”ləri gördük başı qovğalı, 

İllər seçir, zaman yaman tərs olur. 

 

İncəlsə də üzülməzdi həqiqət, 

Hamı, hər kəs əkdiyini biçəcək. 

Kim dönükmüş, kimdə varmış sədaqət –  

Sərt tarixin sərt qanunu seçəcək. 
  Sentyabr 1985-ci il 

NƏ QƏDƏR KĠ... 

 

 Dostum Həmzə Vəliməmmədova 

 

Nakişilər saman altdan su yeridəndə, 

Kişilərin çiyin çəkib dözməyi dəhşət. 

Aqillərin hövsələsi, səbri ucundan, 

Nadanların süd gölündə üzməyi dəhşət! 

 

Ona matam əməliylə sözü tərs olan, 

İblisləri bilə-bilə çıxartdıq başa. 

Biz arxalı haqsızlara arxa olandan, 

Həqiqətin “qızıl oxu” tuşlandı daşa. 

 

Həqiqətin pak ağzını qıfıllayanda, 

Saxla, olmaz! – deməkdənsə biz köks ötürdük. 

“Haq-haq” deyib haqq gəzənin işi əyəndə, 

Qorxduq, qaçdıq, “bu dərslər”dən dərs də götürdük. 

 

Vicdanımız haray çəkib birçək yolanda, 

Çox yatırtdıq, çox aldatdıq öz-özümüzü. 

Daldalarda “mən-mən” dedik, yeri gələndə, 

Deyəmmədik kişi kimi düz sözümüzü. 

 

Biz illərlə haqq uğrunda canından keçən 

Zülmətləri yaranlardan törənənlərik. 

Biz kafirə öz evində dar kəfən biçən, 

Qanımızla kainata can verənlərik. 

 

Bəs nədir bu, qəlbimizə bu qorxu hardan? 

Utancağıq, utanmazlar sırtıq “qonaq”tək – 

Utanmırlar nə Allahdan, nə yaddan, yardan 

Öyünürlər bar yetirmiş ballı pətəktək. 

..Nə qədər ki, qınımıza çəkilmişik biz, 

Abırsızlar abırımıza məhəl də qoymaz. 

Hahaq haqqın qarşısında çökməyincə diz, 

Zəli olub sorar haqqı, qanından doymaz. 

 

“Məndən ötdü, mənə nə var!” – bu amal, bu hiss 

Bizdə ki var, qeyrət bizdən uzağa qaçar. 

Mərhəmətsiz, gönü qalın, ürəyi xəbis, 

Gözümüzün qabağında qol-qanad açar.  

 

Ərləşməsək, birləşməsək beş barmaq kimi, 

Dağ çəkməsək qəlbi sönük liberallara, 

İlişməsək “boğazlara” biz qarmaq kimi 

Həqiqətin ağ üzünə çəkilər qara! 

                           1985-ci il  

QĠSMƏT OLA.. 

 

 Əmim İgid üçün 

 

Ərdəbildən danışanda gözləri nəmli, 

Astaradan söz düşəndə kövrələn əmim. 

Gah tutulan, gah açılan çöhrəsi qəmli, 

Tüstülənib öz odunda qovrulan əmim. 

 

Kirpiyinə qonan qəmin tarixi qədim, 

Qırx beş ildi yuxularda Piləçaydasan. 

Eldən ayrı ağardı saç, əyildi qəddin, 

Qırx beş ildi yollardasan qışda, yayda sən. 

 

Ağbulaqda dayın qalıb, Nəmində xalan, 

Sarxanlıda Xanım nənəm “canım vay” deyib. 

Ayrılığın buz gölündə titrəyən atam, 

Taleyinə şikəstə, qəm, qırıq ney deyib.. 

 

Yazıq atam boylanardı sərhəd dalından, 

Harayına hay verərdi qərib durnalar. 

Danışardı taleyinin qilü qalından, 

Sevinərdi Savalanda xallananda qar. 

 

Nə dözümlü məxluq imiş, İlahi, insan, 

Ürəyində neçə arzu doğuldu, öldü. 

Gözlərində niskil köçdü atam dünyadan, 

Son nəfəsdə son sözü də Ərdəbil oldu. 

 

...Qismət ola, doğma yurdun açıla yolu, 

Sərhədləri məhvərindən uçuran ola! 

Gülə ellər, bağrıyanıq qardaşın oğlu, 

Xan babamın məzarından muştuluq ala! 

          1985-ci il 

YENƏ MƏNĠ DĠNLƏYĠN... 

 

1975-1979-cu illərdə Əmənkənd məktəbində dərs 

dediyim şagirdlərimə  

 

Əridim gilə-gilə, ürəyimin odunu, 

Gözümün ziyasını sizə bəxş etdim ki, siz 

Sabaha addımlayan məğrur gənclər içində 

Kişi kimi, ər kimi dayana biləsiniz. 

Gördüm marağınızı, duydum məramınızı, 

Ilk sözüm, ilk öyüdüm, vətən oldu, el oldu, 

Bəzz, Savalan, Ərdəbil, Təbriz, Çənlibel oldu. 

Tarixin qatlarına baş vurduğca ucaldıq, 

Tarix bizə dərs oldu, biz tarixdən güc aldıq, 

Oda, göyə and içdik, ulduzlardan bac aldıq. 

Nizamidən danışdım, gözünüzdə bir sevinc, 

“Babək  öldü!”-  deyəndə çöhrənizdə 

qəm gördüm. 

Tarixin sərt yazısı başımıza bir qaxınc, 

Təbriz, Culfa, Astara... , gözünüzü nəm gördüm! 

Calandı neçə ömür ömrümə ömrünüzlə, 

Üz qoydunuz dünənə, məni də özünüzlə 

Apardınız, mən sizə oldum, bələdçi oldum... 

Sinif otaqlarına sığışmadı fikriniz, 

O kiçik qəlbinizlə bu böyük dünyamızın 

Dərdini çıkirdiniz. 

Gülüstan əhdnaməsi, Türkmənçayda millətin 

Pozulan bəkarəti, 

Məşrutə inqilabı, Azadistan dövləti, 

12 Azər günü... 

Suallar düzülərdi bir-birinin ardına. 

Azərbaycan andınız, sevginiz ana torpaq, 

Vurğun böyüyürdünüz doğma odlar yurduna. 

Əliniz çənənizdə, kiplənərdi dodaqlar, 

Yol çəkərdi gözünüz, 

İlahi xəyal kimi qalıbdı xatirimdə  

baxışınız, sözünüz. 

Yox, sizə dərs demədim, 

Siz mənə dərs oldunuz, 

Mənim ərköyünlərim, hecə də tərs oldunuz! 

..Günlər-aylar ötüşdü, uçub getdiz quş kimi, 

Dünən şagird idiniz, bu gün nəzərlərimdə 

Ağıllı taytuş kimi. 

Yenə məni dinləyin, yenə sizə sözüm var: 

Qəlbizdə qurmaq eşqi, alnınızda bir vüqar, 

Bağrıyanıq ölkənin vətəndaşı olmağa, 

Vətən daşı olmağa, 

Haqqa daş atanları beşiyində boğmağa, 

Birləşsin əlləriniz, gülsün əməlləriniz. 

Amalınız yolunda odlanın, şölələnin, 

Yanın gur çıraq kimi, 

Qoy azadlıq eşqiniz vətənin göylərinə 

Sancılsın bayraq kimi! 

  Mart 1985-ci il 

 SÖRAB  TAHĠR 

 

Əqidəm, məramımdan alınmaz qala qurdum, 

Pöhrə verdim neçə yol, şaxta vurdu qurudum, 

Üzünü görmədiyim Ərki yuxuda gördüm, 

Ümid yuxularımı xeyrə yoz, Söhrab Tahir. 

 

Eşqimiz, amalımız daşda, qayada bitdi, 

Bizim döyüş əzmimiz nə tükəndi, nə bitdi, 

İşvəkar gözəl kimi gəldi, göründü, getdi, 

Satdı azadlıq bizə, satdı naz, Söhrab Tahir. 

 

Tarixi qədim ölkəm, hər qayanın, hər daşın, 

Vaxtsız viranə qalan hər bağçanın, hər bağın, 

Şəhidlərin qanıyla suvarılan torpağın, 

Qissəsini kim yazar, yarat, yaz, Söhrab Tahir. 

 

Ölümə əyilmədik, uyduq imam felinə, 

Gör millətin taleyi keçdi kimin əlinə? 

Yenə həsrət könlümüz sipər hicran vəlinə, 

Daha dözmə bu dərdə, dərdi çöz, Söhrab Tahir. 

 

Mən demirəm qolumuz sustalıb gücdən düşə, 

Mən deyirəm ətalət bizdən uzağa düşə, 

Bizim sabah eşqimiz qoy düşsün dilə-dişə, 

Ətalətə qəbir qaz, dərin qaz, Söhrab Tahir. 

                                14 mart 1986-cı il 

 

 

 

 

 

 

 



 105 

QURBAN OLUM 

 

Şair Söhrab Tahirin altımış illiyinə 

 

Fikrində, xəyalında Astara, Təbriz, Nəmin, 

Gözlərin yordu yolu, yola düşmədi gəmin, 

Gördüm dözümdə dağsan, dağlar dağıldı, sənin 

Dağılmayan sinənin daşına qurban olum. 

 

Ömrün eldən aralı keçdi, yandın, göynədin, 

Uduzduğun qisməti taleyinlə ödədin, 

Kirpiyindən süzülən qəmin tarixi qədim, 

O bərq vuran gözünün yaşına qurban olum. 

 

De, vardınmı fərqinə baharın, ya da qışın, 

Soxuldu can evinə əzablar qoşun-qoşun, 

Yaşmı, talemi, bəxtmi – nədən ağardı başın? 

Baharına, yayına, qışına qurban olum. 

 

Azadlıq gendə gəzir, biz qovanıq, o qaçan, 

Silinər lüğətlərdən sərhəd sözü bəs haçan? 

Bakı – Təbriz yolunda ilk şütüyən, ilk uçan, 

Təyyarəyə, qatara, maşına qurban olum. 

 

Qırx il amalı, andı, fikri Savalan olan, 

Xalqın birlik eşqindən qüvvət alan, güc alan, 

Ey vətən torpağında çinar kimi ucalan 

Sənin bu altımışlaşan yaşına qurban olum. 

           1986-cı ilin baharı 

TƏBRĠZ 

 

Söhbətinin əvvəli də, sonu da “Təbriz” olan qardaş və 

bacılarımızın dilindən 

 

Aydın sabahlara göz dikə-dikə, 

Gözümüzün kökü saraldı, Təbriz! 

Biz çıxdıq yollara son döyüş deyə, 

Aldı yolumuzu qar aldı, Təbriz! 

 

Xoy, Mərənd həsrətli yaşıl tənəkdik, 

Bilənlər bilir ki, biz nələr çəkdik, 

Sərhəd zabitinə boğaz da çəkdik, 

Dünya başımıza daraldı, Təbriz! 

 

Sən xırman, istibdad sinəndə vəldi, 

Bədheybət mıxları köksünü dəldi, 

İllər bir-birindən bəduğur gəldi, 

Ümid bağları da qırıldı, Təbriz! 

 

İslam inqilabı istiqbal kimi, 

Güc verdi qəlblərə xoş xəyal kimi, 

Azadlıq gur ocaq, bəxt, iqbal kimi 

Çatıldı, çox da tez qaraldı, Təbriz! 

 

Nə zülmət yox oldu, nə də ki hədlər, 

Dillərdə hallandı məsləklər, adlar, 

İmamın verdiyi ümidlər, vədlər, 

Doldu gözümüzə qor oldu, Təbriz! 

   1986-cı il  

NƏ SƏN ƏBƏDĠSƏN DÜNYADA, NƏ MƏN 

 

 Gecə-gündüz kölgəmi qılınclayan bir nadana 

 

 Kimsəyə gənəşmə, ver qərarını, 

 Nə mən sadəlövhəm, nə də sən naşı. 

 Söylə axar suya yuxularını, 

 Yozdurma, tərs yazar münəccimbaşın. 

 

Yuxuna girmişəm, rəm atıb rəmmal, 

Yaman işə düşüb “yuxuyozanlar”. 

Mən öz əqidəmçün daşyonan, hambal, 

Sənin əlin altda “qəbirqazanlar”. 

 

Qazdırdın qəbrimi mən hələ sağkən, 

Tabuta qoyuldum fikrində min yol. 

Mən sənin gözünə sancılan tikan, 

Sən isə nə bilim: - Nə sağsan, nə sol! 

 

Başına yığışan “əməlidüzlər”, 

Eşidən qulaqdır, görən göz sənə. 

Qapılar dalında “gözlə”lər, “döz”lər, 

Sıxıb sındırmağa müdhiş məngənə. 

 

Meşin qapıların önündə bəzən 

Aylarla “bitsək” də içəri girmək  

Bizə nəsib olmur. Qəlbimi əzən 

Bax budur, de nədir bu tor, bu ilmək? 

 

Eyni bir ölkənin vətəndaşıyıq, 

Qanun bir, hüquq bir, nədir bu sədlər? 

Axı biz insanıq, qan qardaşıyıq, 

De, kimə gərəkdir hədələr, hədlər? 

Mən gördüm yalana basıldı doğru, 

Sevincdən şeytanın qanı qaynadı. 

Girdi evimizin içinə oğru, 

Ona “çıx” deməyə cəsarət hanı? 

 

Cəsarət! Bu sözdə nə dərin məna! 

Kaş sözdən əmələ dönə cəsatət! 

Bir naxır adını batıran “dana” – 

Sənin “göz-qulağın” sənə cəsarət.  

 

“Cəsurluq” öyrənib taytuşlarından, 

Niyə həqiqətdən uzaq gəzirsən? 

Yayın istisindən, qışın qarından 

Gün doğsa, Günəşdən şübhələnirsın. 

 

Elə zənn edirsən qəlbinə şeytan 

Nə vaxt, harda girib bunu bilən yox!? 

Sənin mənliyində şübhədən meydan 

Quran bu iblisin qisasından qorx! 

 

..Nə danım, kölgəndə meydan sulayan 

Napaklar artırlar göbələk kimi. 

İnan, bu gün sənə quyruq bulayan, 

Sabah qapar səni ac köpək kimi! 

 

Ömrün pisliklərlə getməsin zaya, 

Nə sən əbədisən dünyada, nə mən. 

Sənsiz də, mənsiz də gözəldi dünya, 

Haqqa gəl, haqq tanı, haqqa tapın sən! 

                         23-24 avqust 1986-cı il 

TALE BƏZƏN... 

 

Tale bəzən qulaq asmır ürək deyənə, 

Qismət məni hüzuruna göndərib sənin. 

Sənin kimi ürəyi daş, iş bilməyənə, 

Arzum budur, heç düşməsin işi kimsənin. 

 

Yayxınmısan kresloya, çay qabağında, 

Bir demirsən ərzin, dərdin, xahişin nədir? 

Bu hikkənə, bu ədana göynəməsəm də, 

Nadanlığın məni yaman, yaman göynədir. 

 

Kimdir sənin havadarın, bu mənə bəlli, 

Bir yetimə havadaram dünyada mən də. 

Oturduğun lal kürsüdən tut iki əlli, 

Təmizlikdən basıb-bağla yeri gələndə. 

 

Nə qədər ki bu bu məqamda qərar tutmusan, 

Qorxma, qanı batacaqdır kəsdiyin başın. 

Həyat şahmat, sən şahmatçı, fəndgir, udmusan, 

Ev-eşiyin, malın-mülkün, altında maşın. 

 

Sən “Niva”lı, mən piyada, fironluq elə, 

Hər iclasda yerin məlum fəxri kürsüdə. 

Fürsət düşdü, basıb-bağla belədən belə, 

Bizim kimi qorxaq olub fəxri kürsü də. 

 

Möhkəm qoru qazandığın bu “adı, sanı”, 

Fürsət səndə, çoxu sənə alçalacaqdır. 

Mən haqlıykən mənim üçün bağlanan qapı, 

Sən haqsızkən sənin üçün açılacaqdır. 

 

Mən kim, sən kim? 

Yadına sal, zaçot, imtahan, 

Hörmət etdi kimə görə çoxları sənə. 

Mən “beş” alıb imtahandan çıxdığım zaman, 

Minnət dolu baxışların zilləndi mənə. 

 

Bir “kafi”yçün neçə dəfə öldün, dirildin, 

Xəcil oldun qarşısında yoldaşın, yarın. 

Mənim sinəm coşub-daşdı, səninsə cibin, 

Əsiriydim mən kitabın, sənsə barların. 

 

Eyni ildə qəbul olduq ali məktəbə, 

Diplom aldıq mən dörd ilə, sən səkkiz ilə. 

Rütbə, mənsəb mənim üçün Olimp zirvəsi, 

Yüksəlirsın ucalara sən pillə-pillə. 

 

Atan rəis, özün müdir, üç yerdə evin, 

Sənin kimi xoşbəxt, ağbəxt doğulmur hamı. 

Arxalısan, arxalılar sənə arxayın, 

Hələ sənin əlindədir Cəmşidin camı. 

 

Görən yoxmu bu nə hoqqa? Var, bəs xeyri nə? 

Yollarına sığal çəkir “mənə nə var”lar. 

Eldən gələn bəla gözəl, elin xeyrinə 

Nə edibdir sənin kimi ürəyidarlar? 

 

Söz-söhbətim uzun çəkdi, deyəsən, bir az, 

İndi qımış, arxamsa da min söz deyərsən. 

Sən kankansan, quyuları dərin, dərin qaz, 

O qazdığın quyuya da yıxılacaqsan. 

 

Bu gün varsan, necə olar sənin sabahın? 

İnanıram, puç olcaq adın, sanın da. 

Başın üstə dalğalanan o al bayrağın, 

Al şəfəqi boğar səni haqq divanında! 

                        1987-ci il 

KĠMĠ QINAYM... 

 

                 “İsmi pünhan”a 

 

Niyə məlul-məlul durub susursan, 

Qəlbində qövr edən o qəmə qurban. 

Sıxsan gözlərini dünyam dağılar, 

Sıxma, gözündəki o nəmə qurban. 

 

Sən tale qarğışı, mən başsız külək, 

Yanırıq quruyla yaş arasında. 

Məndə can qalmadı, səndə də ürək, 

Bitmişik göz ilə qaş arasında. 

 

Mən yollar yorğunu, sən məcnun söyüd, 

Kölgən yada düşdü, mənə çatmadı. 

Məni ağlar qoydu nəsihət, öyüd, 

Ağzım zəhər daddı, bala batmadı. 

 

Mənim can evimdə qiyamət, həşir, 

Sənin qəlbindəki nə bilim nədir? 

Gözlərim duz gölü, sallaq qollarım, 

Qurumuş, don vurmuş yetim meynədir. 

 

Səni qucmalıydım bu qollar ilə, 

Qismətim olmadı, kimdi günahkar? 

Qəlbimdə bu yara sağalmamışkən, 

Qar düşdü, qar üstə qalaqlandı qar. 

 

Qar düşdü... Görüşüdük, bu qəfil görüş, 

Taleyin hökmümü, ya bir sınaqdır? 

Qəzavü qədərmi? Qəza neynəsin, 

Başıma nə gəlsə haqdan da haqdır! 

 



 112 

Sənin inamını mən daşa çaldım, 

Niyə daşa dönmür sinəmdə ürək? 

Səni tərk edəli nə qazandım, nə? 

“Bəxtim” yeyin oldu, köhlənim yüyrək. 

 

Yüyürdüm, mənzilə çatmağa gücüm 

Çatmadı... Dərk etdim aqibətimin 

Sonu ağlar qalar gözlərin kimi. 

Boylandım ardınca məhəbbətimin, 

Boylandım, əlimdən indi nə gələr?! 

Kimdən gileylənim, kimi qınayım, 

Mənə kim bağışlar mənim səhvimi? 

Özüm öz əlimlə yıxdım evimi. 

                    1987-ci ilin qışı 

BU GÖZƏL 

 

Aman Allah, gözlərdəki sehrə bax, 

Hansı gülün qönçəsidi bu gözəl? 

Bu nə baxış, bu nə gülüş, bu nə naz? 

İlk baharın nəfəsidi bu gözəl. 

 

Gözlərindən dünya gülər, boylanar, 

Söz deyərsən, söhbətindən yayınar, 

İşvəsindən daş əriyər, su yanar, 

Kəkliklərin qəmzəsidi bu gözəl. 

 

Gördüm onu can evimdə əsdi yel, 

Bu nə qamət, bu nə gərdən, bu nə tel? 

Var olasan belə mahal, belə el, 

Hansı elin sonasıdı bu gözəl? 

 

Bir mələkdi, bərkiməmiş qanadı, 

Mən ah çəkdim, nadan məni qınadı, 

Mən yazığa kimsə kimsə olmadı, 

Görən kimin kimsəsidi bu gözəl? 

 

Yaxasına inci, mərcan düzülsün, 

Ömrü bütün nəşələrə bürünsün, 

Taleyində ay bərq vursun, gün gülsün, 

Bülbüllərin nəğməsidi bu gözəl. 

  30 mart 1987-ci il 

MƏHƏBBƏT 

 

“Məhəbbət nədir?” soruşan bir gözələ 

 

Qismətindən yarıdınsa dünyada,  

Ömrün boyu gül, gülüşdü məhəbbət. 

Taleyinə doğan günü qoru sən, 

Ələ düşməz bir naxışdı məhəbbət. 

 

Xəbisliyi ürəklərdə boğandı, 

Şəfəq kimi üfüqlərdən doğandı, 

Təşnə qəlbə saf su kimi yağandı, 

Sərin mehdi, ağ yağışdı məhəbbət. 

 

Ömür qısa, arzu ümman, imkan dar, 

Onsuz mənim saçlarıma yağdı qar, 

Xislətində doqquz iqlim rəngi var, 

Yazdı, yaydı, rayız, qışdı məhəbbət. 

 

Ömür sürdüm qəlb pərişan, gözüm tox, 

Məhəbbətə nə qadağa, nə az-çox? 

Onun nə vaxt gəldiyini bilən yox, 

Qəfil tutan bir qarğışdı məhəbbət. 

                      Aprel 1987-ci il 

DÜNYANI DÜġÜNÜRƏM 

 

   Əhəd Muxtar, bu dünyanın işi qalmaqal, 

   Əhəd Muxtar, bu dünyanın işi oyundu. 

   Dərk etmədik biz dünyanı, dünya bir sual, 

   İnsan oğlu şeytan – mələk, qurddu – qoyundu. 

 

Asta-asta, ağır-ağır qalxıb yerimdən, 

Yol gəlirəm neçə ildir özümə sarı. 

Ümid dolu  bu dağlanmış dağ ürəyimdən, 

Silinərmi görən bir gün Təbriz qübarı? 

 

Sual dolu bir aləməm, cavabı müşkül, 

Neçə vaxtdır sorğulara cavab gəzirəm. 

Doğulduğum bu torpağın rəngi qızıl gül, 

Vətənim pir, mən o pirə canlı nəzirəm. 

 

Sübh şehində ayaqyalın yuyunan zaman, 

Ağrılarım, acılarım azalır bir az. 

Savalanın ağ başından ürkəndə duman, 

Göydən Qəmər gülümsündü, satdı mənə naz. 

 

Tutqun Ayın simasına baxdım, dünyada, 

Özüm kmi neçə qəlbipərişan gördüm. 

Dünyamızın çox yerində yenə qan, qada, 

Silahları ulduzlartək sayrışan gördüm. 

 

Ana gördüm gözündə yaş, dilində qübar, 

Ay üzünə bəxti kimi çadra calıblar. 

Qoca Şərqdə - Fələstində dilsiz uşaqlar, 

Atalıykən cəhl üzündən yetim qalıblar. 

 

İnsan oğlu düşünmürmü nə etdiyini? 

Görən niyə bir-birinə yağıdır insan? 

İllər boyu min zəhmətlə yaratdığını, 

Bircə anda vəhşi kimi dağıdır insan. 

 

Xoş xəbərdən ürəyimiz gülür, açılır, 

İdrakımız sahilləri naməlum ümman. 

Bəs nədəndir Yer üzünə ölüm saçılır, 

Oda dönüb ərzimizi dalayır insan? 

 

Qəlb əvəzi daş gəzdirdik biz sinəmizdə, 

Çox bağırdıq aydan arı, sudan duruyuq. 

İki hissin cövhəri var xislətimizdə, 

İnsan da biz, mələk də biz, iblis də bizik. 

 

Biz yox  ikən dünya vardı, nəçiyik, nəyik? 

Biz gedənik, öz yerində qalandı dünya? 

Ey həməsrim, bir ayıq ol, gör nə gündəyik,  

Görmürsənmi əlimizlə talandı dünya? 

 

Dünya vətən, bütün xalqlar qardaşdır bizə, 

Sənin, mənim...  Kimə lazım bu bəhsəbəslər? 

İbrət götür lal sulardan, bax göy dənizə, 

Ləpələr də bir-birini imdada səslər! 

   1987-ci il 

BU GÜN 

 

Suyu sozalanmış arx qırağında, 

Dodağı çatlamış çinaram bu gün. 

Sərhddi pozulub fikir dünyamın, 

Özüm öz dünyamdan kənaram bu gün. 

 

Səbəb nə, bais kim bu qalmaqala? 

Ağıl əndazədən çıxır az qala, 

“Millətin qeyrəti alınmaz qala”- 

Bu fikri az qala danıram bu gün. 

 

Bəşər, bu nə hoqqa, bu nə rəzalət? 

Nə deyək bu oyuna, cəhl, cəhalət?! 

Mənə sığal çəkir tülkü siyasət, 

Bu bic siyasətdən donuram bu gün. 

 

On gün, bur ay olar səksəkə, təlaş, 

Yoxsa günaşırı söyül, söy, dalaş, 

Biryolluq ya barış, ya da ki savaş, 

Özüm öz odumda yanıram bu gün! 

                             1988-ci ilin payızı 

DAĞ BELĠNDƏ TƏNHA MƏZAR.. 

 

 Qərib məzar önündə düşüncələr 

 

Dağ belində boynu bükük tənha bir məzar, 

Qargilə kollarının əhatəsində 

Mürgü döyür, nə ünvanı, nə yaşı bəlli. 

Mamır basmış baş daşında bir giley-güzar, 

Ötüb küçən yolçuların ayaq səsindən, 

Səksəndikcə umur rəhmət, tapır təsəlli. 

 

Hardan gəlib düşüb bura, kimdir sahibi, 

Milləti nə, məsləki nə, əqidəsi nə? 

Bəlkə gəlib bu torpağa bir qonaq kimi, 

Dost ellərin elçisiymiş, bəlkə, tərsinə? 

 

Bəlli deyil bir kimsəyə eli, obası, 

Sümüyünü dar məzarda yad torpaq sıxır. 

Laylasını hansı dildə çalıb anası, 

Burda ona hansı dildə rəhmət oxunur? 

 

Bəlkə, mürid, bəlkə, mürşid, bəlkə, qəsbkar, 

Ədalətin carçısıymış bu qərib, bəlkə? 

Hər nəçisə, tənha qəbri döyür külək, qar, 

Məzarlıqdan çıxıb məzar dərd çəkə-çəkə. 

 

..Ağır-ağır düşündükcə qəlbim ağrıdı, 

Könlümdə qəm, yanağımdan yaş gilələndi. 

Yad torpaqda yaşamaqdan ölmək ağırdı, 

Öz yurdumda düşüb qalan bir daş olum kaş.. 

                                                     1988-ci il 

TORPAĞIMIZA GÖZ DĠKƏN  NANKORLARA 

 

Səsim haqqın səsidir, günəş qüdrəti vardır 

Mənim azadlıqsevər xalqımın nəfəsində. 

Ürəyi dağlı mənəm, sinəm qabar-qabardır, 

Cidanı gizlədən yox indi un kisəsində. 

 

Mən elə millətəm ki, dünya vətəndur mənə, 

Rəngi, dini ayrılar mənim qardaşlarımdır. 

Düşün, dərk et, cavab ver, söylə nə düşüb sənə 

Bar-bar bağırırsan ki, Qarabağ diyarımdır? 

 

Qarbağda mən sənə yaşamağa yer verdim, 

Bu tarix qarşısında ən böyük qəbahətim. 

Sən isə ürəyimə vurdun, min yara vurdun, 

Səni məhv eləyəcək axırda cəhalətin. 

 

Tarixə qara yaxma, tarix oyuncaq deyil, 

Silkələ vicdanını, zamanı saman yazma. 

Nifrəti, küdurəti ürəyindən sil, süpür, 

Yazıqsan, sabahına indidən qəbir qazma. 

                                              1988- ci il 

ƏN UZUN YOL.. 

 

                   Bir fədainin dilindən 

 

Əsrlərin acısı, ağrısı biləyimdə 

Paslı zəncirə dönüb sümüyümü kəsmədə. 

Üç inqilab, üç ölüm.. Qismətə, baxta bax ki, 

Yenə səmum yelləri başım üstə əsmədə. 

 

Neyləmişəm Tanrıya, qəbahətim nədir, nə? 

Muradımca gülməmiş vurub gözümü tökdü. 

Qurana əl basaraq, and içib əhd eləyən 

Qaradaş qardaşlarım məni içimdən sökdü. 

 

Dünən “can” deyənlərim bu gün mənə “çor” deyə, 

Qətlimə fərman yazan əllərə bayraq verir. 

Mənim “vəfadarlarım” mənə kəfən biçənin, 

Zilinə dəm tutaraq, bəminə ayaq verir. 

 

İnandım, inamımım inadına vurdu od, 

Kül etdi inamımı onda şah, indi həzrət. 

Qırıldı igidlərim, kimlər çıxdı ağ günə, 

Qaldı mələk qızlarım gərdək üzünə həsrət. 

 

Qanı suyla yuyarlar, Şəttül-ərəb çayında, 

Başbilənlər qızışıb qanı qanla yudular. 

Namazı, dəstəmazı, Quranı bir olanlar, 

Yalquzağa dönərək aləmi kor qoydular. 

 

“Müqəddəs cahaddı bu!”. Kar ol Yaradan, kor ol! 

Gözümdə yaş qurudu, səsim içimdə batdı. 

Təbrizə bomba düşdü, Ərdəbildə Şeyx Səfi 

Türbəsindən ucalan nalələr ərşə yetdi. 

Mən şahı qovdum, ancaq qovmadım ki, başıma, 

Onun gətirdiyindən bəla yüz qat çox gələ. 

Dilimçün, varlığımçün can verdim, qan axıtdım, 

Demədim ki, elimdə qopsun təzə vəlvələ. 

 

Mən dedim balalarım yığışsın ocağına, 

Demədim qayıdanlar təqibə hədəf olsun. 

Otuz il, qırx il oğul dərdi çəkən analar, 

Beş gün oğullu olub, sonra saçını yolsun. 

 

Dünyada ən uzun yol Bakı – Təbriz arası, 

Bəxt atım şıllaq atdı, bəxtim baş-ayaq oldu. 

Düyün düşdü kələflər, dadı qaçdı ağzımın, 

Köhnə küp, köhnə cəhrə, köhnə də boyaq oldu. 

 

Qanadı bərkiməmiş oğullarım, qızlarım, 

Dünyanın dörd səmtində yenə səpəli qaldı. 

İkiliyim bir olsun... Mənim bu uca arzum, 

Ürəyimdə doğuldu, ürəyimdə qocaldı. 

                                             1988-ci il  

 YAġAMIġAM 

 

Düşünmə ağ üzdə mən bir xala bənd olmuşam, 

Ya da odlanıb-yanıb, ərşə bülənd olmuşam, 

Arzum qaçar, qaçara mən bir kəmənd olmuşam, 

Zəmanəylə əlləşib zor ömrü yaşamışam. 

 

Sevda dəryalarına düşüb qəvvas olandan, 

Neçə yol bəndə düşdüm, yara aldım sinəmdən, 

Mənim ikili yurdum min yerə bölünəndən, 

Gəmi, gəmiçi ömrü, dor ömrü yaşamışam. 

 

Varammadım fərqinə başıma düşən daşın, 

Görəndə qatilidir, atam, qardaş qardaşın, 

Kirpiyimdən üzümə yağan bu ağ yağışın, 

Ocağını çatmağa qor ömrü yaşamışam. 

 

Dünyamızın dərdləri min adda, min biçimdə, 

Dərd sevincin içində, sevinc qəmin içində, 

Bir qərinə yaşımda mən özüm öz içimdə, 

Quzeydə günə həsrət qar ömrü yaşamışam. 

 

Dəli çaylar qıjıldar, sellər oynar qanımda, 

Neçə batmış istəyin yarası var canımda, 

Nifrəti, məhəbbəti yarımçıqlar yanında, 

Qisməti qürbət olan gor ömrü yaşamışam. 

 

Qəlbidaşlar duymadı ürəyimin eşqi nə? 

“Gəl-gəl”i minnət bildim, əyilmədim heç kimə, 

Dan yerindən boylanan nurlu sabah eşqinə, 

Pələnglə pəncələşən ər ömrü yaşamışam. 

                               15 mart 1988-ci il 

OVSARI ULAĞA BAĞLANMIġ DƏVƏ 

 

 Məni kəndimizə dəyişmək üçün məktəbin 

direktorundan  razılıq istəyən Lerik rayon Maarif 

Şöbəsinin müdiri Yunus Əliyevə məktub 

 

Baxışları ələmli, kirpiyindən qəm yağır, 

Qəlbi nifrət dənizi, yol gedir ağır-ağır. 

Ayaqları dolaşır bir-birinə az qala, 

Qabaqda uzunqulaq naz satır bala-bala. 

Sahib namərd, zaman bəd, dinsə dilin kəsərlər, 

Baş qaldırsa, xıxırdıb baş-gözünü əzərlər. 

Karvan içrə o təkdir, ulağın tay-tuşu çox, 

Ovsarını qırmağa gücü var, imkanı yox. 

Qısılıbdı abırına, baş aşağı, dil qısa, 

Ehtiyatla yol gedir ürəyi əsə-əsə. 

Dağdan, daşdan, səhradan, isti qumdan utanır, 

Tale dönük, bəxt qara, zəhmətinə o yanır. 

Yanır ki, naşı sarban üzgörənlik üzündən, 

Onu möhtac edibdi gör kimə, ey Yaradan! 

                          24 avqust 1989-cu il 

BĠZ DƏ DÜġÜNƏK... 

 

Azərbaycandan SSRİ Ali Sovetinə seçilən  “quzu” 

deputatlara seçicilərinin açıq məktubu 

 

Ürəyi dar, beyni qısır, gözləri qıpıq 

Elçilərin söz deməyə dili var olmaz. 

İşləri nə?! Ləbbeyk, dözüm, şapaşap, çəpik, 

Bədbəxtlərin əl çalmaqdan əli yorulmaz. 

 

Boz səhraya gülşən desə başçı, baş əyər, 

Bilrəkdən günahkarı günahsız bilər. 

Millətinə top tuşlansa gözünü döyər, 

Öz evinə, öz ömrünə rahatlıq dilər. 

 

Onlar üçün mandat, nişan yaşamaq yolu, 

Məsləkləri quzeydə gün, güneydə qardır. 

Hər qərara qol qoyurlar gözü yumulu, 

Dindirirsən dili kəkəc, qulağı kardır. 

 

Yoxluğumuz daha görklü varlığımızdan, 

Qarışıbdı bir-birinə məzhəblər, dinlər. 

Biz onlara səs vermişdik ürəyimizdən, 

Həqiqəti hər məqamda qorusun onlar. 

 

Sözümüzü söyləməyə gücləri yoxsa, 

Allah bizi hifz eləsin bundan betərdən. 

Günahkar kim? Nə ad verək ayrı düşübsə, 

Su arxından, dən dənlikdən, dəyirman pərdən? 

 

Beynimizdə yuva quran qorxu üzündən, 

Yediyimiz çörək zəqqum, suyumuz haram. 

Qəlbimizə şübhə hakim, süstlüyümüzdən, 

Suverenlik qazanırıq biz qram-qram. 

Qazanırıq. Məqam gəzir söyən, döyən də, 

Yuxulardan oyanmağa, bəsdir, tələsək! 

Dili uzun, gödəni tox haqsız önündə, 

Haqqın səsi boğulursa, biz kimdən küsək? 

 

Döyüş gedir, “quzu” susur, səssiz-səmirsiz, 

“Quzu” dözür, başımıza nə gələr görək? 

Millətlərin yürüş yeri parlamentimiz, 

Bu yürüşdə tablaşmağa ər oğul gərək! 

                         16-18 may 1990-cı il 

 BƏZƏYĠN OLSUN 

 

                  Bir qıza təbrik əvəzi nəsihət 

 

Eniş nə, yoxuş nə, yaxşı, yaman nə? 

Vaxt gələr, gün gələr bilərsən nədir. 

Tale sərt sınağa çəkməsin səni, 

Sənin xoşbəxt çağın hələ öndədir. 

 

Gülüstan içində zərif çiçəksən, 

Səni solduracaq küləkdən qorun! 

Bəşər övladını tanımaq çətin, 

Səni mərd qoruyar, “mələkdən” qorun! 

 

Qismət hayandadı, istək hayanda, 

Bilməcə dünyadı, oyunları çox. 

Bir ucuz şöhrətdən, ürək qırmaqdan, 

Birdə ki, zahiri parıltıdan qorx. 

 

Sənə çinar ömrü arzulayıram, 

Ürəyin tərtəmiz, arzun çin olsun. 

Gözəlsən, gözəllik Allah vergisi, 

Ağlın, etibarın bəzəyin olsun!  

                        8 mart 1991-ci il 

NƏ EDĠM KĠ... 

 

                        Bir gözəl üçün 

 

Məni qınayanların qəlbi yox, nə edim ki, 

Eşqin dalğalı dəniz, ipə-sapa yatmayır. 

 

Həyatmı, taleymi bu? Hara qaçıb gedim ki, 

Ruhumun səmasında bir ay doğub batmayır. 

 

İpə-sapa yatmayan şıltaq arzularının, 

Bənizi parlaq ayın bənizinə bənzəyir. 

 

Arzusu, istəyi nə? Bu gülyanaq, bal dodaq, 

Nurdan xəlq olunubdur, zülmət ona baş əyir. 

 

İncik düşsə də məndən, inciyənə oxşamır, 

Nədəndir ki,  bu afət  mənə belə naz satır? 

 

Cəfa çəkib dözürəm, öz başımdır, öz əlim, 

Onun bu hərəkəti, Vallah, mənə çatmayır. 

  Bakı,  14 may 1991-ci il 

 MƏNDƏN XƏYANƏT GÖZLƏMƏ... 

   

 Tüstüm burum-burum, od dilim-dilim, 

 Dilim topuq çalır, titrəyir əlim, 

 Sənin ad günündə neynəmək, gülüm, 

 Səni istəyənə yer tapılmadı. 

 

Dünya yalan dünya, yaxşı var, bəd var, 

Hər işə əndazə, hər sözə hədd var, 

Bizim aramızda keçilməz sədd var, 

O səddi keçməyə cəsarətim yox! 

 

Mən qürub günəşi, sən səhər çağı, 

Məlhəm yox, sağalmaz sinəmin dağı, 

Sən sevda əsiri, mən qəm dustağı, 

Ayrı günahım yox, qəbahətim yox! 

 

Qəlbimdə mələklə şeytan savaşı, 

Dilbilməz ahusan, həyatda naşı, 

Sən bəlkə ömrümə tale qarğışı, 

Yox, yox! Taleyimdən şikayətim yox! 

 

Mən hissimə qalib, qəlbimdə nəfsi 

Öldürdüm, bu sevda haqqın öz səsi, 

Qurulsa əgər bir haqq məhkəməsi, 

Mənim zərrə qədər cinayətim yox! 

 

Versən də ruhuma gücü, qüvvəti, 

Mən öz əqidəmdə dönməzəm, qəti, 

Sən mənim yanımda dost əmanəti, 

Olmaz əmanətə xəyanətim, yox! 

  Bakı,  16 may 1991-ci il 

GÖRÜġ 

 

 “İsmi pünhan”a 

 

Səsindəki titrəyişin mənası məlum, 

Gözlərindən nə oxuyum, bilə bilmədim. 

Bu hal nə hal? Gözündə yaş, sustaldı qolum, 

Gözüm doldu, gözlərimi silə bilmədim. 

 

Yanağımda donan qəmi ayrılıq əkdi, 

O qış günü, o son görüş... Beynim dağılır. 

Tale bizi yaman yerdə sınağa çəkdi, 

Qaysaqlanmış yaralarım yenə dağ olur. 

 

- Saçlarına payız şehi nədən tez düşüb?- 

Sordum, dedin: - Başındakı qardan xəbər al! 

- Nədən sənin alnın belə vaxtsız qırışıb?- 

Sordun, dedim: - Get vəfasız yardan xəbər al! 

 

Susdun, qumral gözlərində dənərləndi yaş, 

Günah mənim, günahımı üzə vurmadın. 

Xəcalətdən daş olaydım bu anda ey kaş: 

İşə bax ki, məni yenə sən sındırmadın. 

 

Danışdıqca kabab oldu dodaq da, dil də, 

Qismət bizə göz ağartı, oyun oynadı. 

Soruşmadın səndən sonra on altı ildə, 

Nələr çəkdim, neçə kərə sinəm göynədi!? 

 

...Qəvvas idim, bərkiməmiş qolum, qanadım, 

Göz açdıqca bu kor tale gözümü oydu. 

Mənim bir az köntöylüyüm, sənin inadın- 

Məni əzab, səni həsrət içində qoydu! 

                                  5 iyun 1991-ci il 

BĠLMĠRƏM 

 

Bu bağın tər güllərini, 

Heynim ki, üzə bilmirəm. 

Dərya dərin, halım müşkül, 

Yorğunam, üzə bilmirəm. 

 

Könlüm üstə kölgə salıb, 

Nədən belə fikrə dalıb, 

İnci, mərcan, zümrüd alıb, 

Telinə düzə bilmirəm. 

 

Nəfəsi bahar qoxulu, 

Mən sərsəməm, o yuxulu, 

Gecə qara, yol qorxulu, 

Getməsəm dözə bilmirəm. 

 

Torpaq münbit, o saf toxum, 

Ona qurban varım, yoxum, 

Gündüz fikrim, gecə yuxum, 

Yuxumu yoza bilmirəm. 

 

O, sərin meh, mən yaylığam, 

O, şirin su, mən balığam, 

Qədəminə qurbanlığam, 

Gələrmi bizə, bilmirəm?! 

                                 5 iyul 1991-ci il 

DÖNÜBDÜ 

 

Bu nə gün, güzəran, bu nə zəmanə? 

Qüssədən qəlbimin odu sönübdür. 

Aldanan, alçalan millətin ahı, 

Ərşi qarsıyacaq oda dönübdür. 

 

Millətin gözündən yetimlik yağır, 

Düşür başımıza daş ağır-ağır, 

Başıçılar baş açmır, neyləsin fağır, 

Doğmalar yad olub, yada dönübdür. 

 

Məmləkət çapılır belədən belə, 

Qananlar dinmir ki, düşərlər dilə, 

Necə dözəcəyik bu oda, selə? 

Buğda çörəyimiz cada dönübdür. 

                       Dekabr 1992-ci il  

RUHUM KĠMĠ QƏLBĠ TƏMĠZ.. 

 

Ruhum kimi qəlbi təmiz, 

Əlindədir aqibətim. 

Nədən belə pərişansan, 

Axı nədir qəbahətim? 

 

Səsindəki giley nədir, 

Sən Əslimi, mən Kərəməm? 

Nur içində əşrəfisən, 

Sənin kimi kimdi sənəm? 

 

İllər nə tez gəlib keçdi, 

Zirvədə qar, güneydə gül.. 

Xəstə düşüb hikmətə bax – 

Eşq əlindən şeyda bülbül. 

 

Çəmən çiçək, hər çiçəyin, 

Nuru sənin gözündədir. 

Ən qiymətli, şirin arzu, 

Yəqin şirin sözündədir. 

 

Nur içində nur kimisən, 

Qənirsizsən Günəş kimi. 

Tale bizi yoxlamada, 

Biz taleyin kaman simi! 

               Bakı, 30 dekabr 1995-ci il 

DĠLĠN “GET, GET!” DEYĠR... 

 

Bizim görüşümüz adi təsadüf, 

Görüşdük, ayrılmaq necə də çətin! 

Dilin “get, get!” deyir, ürəyin “gəl, gəl”, 

“Sevirəm” deməyə yox cəsarətin. 

 

Topla inadını, ürək deyəni, 

Dilindən eşidim, dilinə qurban. 

Bu yanar ürəyim, varım, dövlətim, 

Qumral gözlərinə, telinə qurban. 

 

Səsində titrəyiş, qəlbində güman, 

Şübhələr içində qovrulma, gülüm! 

Kimsə poza bilməz tale yazanı, 

Nə bez, nə sevgidən yorulma, gülüm! 

 

Qamətin qənirsiz, səsin möcüzə, 

Lalələr rəng alıb yanaqlarından. 

Qaldır kirpiyini gülsün dan üzü, 

Öpüm bal qoxuyan dodaqlarından. 

 

Yapış əllərimdən, mən sənə dayaq, 

Unudaq dünyada qəmi, qüssəni. 

Nə sən gileyli ol bəxtindən, nə mən, 

Mənə tuş eləyib Allahım səni. 

 

Demə ki, yaş ötüb, illər dolanıb, 

Düşüb saçımıza dən, sənə qurban! 

Sən dünyam, varlığım, sevdalı könlüm – 

Sən boyda, sən adda vətənə qurban! 

                        30 dekabr 1995-ci il 

 

 



 134 

 BĠR MĠLLƏT KĠ... 

 

Bir millət ki milyon yarım qaçqını, 

Bu millətin pələngi nə, şiri nə? 

Bu xalq hələ çəpik çalmaq öyrənir, 

Kafir söyür ocağına, pirinə. 

 

Bir başbilən, yüz baş bölən tələbə, 

Baxan kimdi təkliflərə, tələbə, 

Təfsirimiz: - Bu atəşkəs qələbə - 

İlişmişik dəyirmanın pərinə. 

 

Günlərimiz qara-qorxunc yuxudu, 

Sehrbazlar yaman əfsun oxudu, 

Başımıza “yalan toru” toxundu, 

Xalq inandı, inanmasaq xeyri nə? 

 

Torpaq getdi... Qurtararıq,- dedilər, 

Bu milləti diri-diri yedilər, 

Bu çətin yol cəhənnəmə gedilər, 

Cəhənnəm də işlər şərin xeyrinə. 

 

Biz yem üçün tora düşən quş olduq, 

Aldansaq da, alçalsaq da xoş olduq, 

Ümid adlı əzablara tuş olduq, 

Şərbət verdik, zəhər aldıq yerinə. 

 

Haqq yeyildi, istəməyə utandıq, 

Ucuz tərif, saxta alqış: usandıq, 

Bu gün-sabah qurtularıq, inandıq, 

Qurtulmuruq, paz çalınıb dərinə! 

                     Bakı, mart 1997-ci il  

OLMUR 

Qanun şaha möhtac, hakimlər vara, 

İsa nəfəslilər çəkilir dara, 

Bu dünya qəribə bir karvansara, 

Gələnin gedəndən xəbəri olmur. 

 

Şeytan xislətlilər mələk donunda, 

Oyunçu kənarda, naşı oyunda, 

Pəzəvəng bir aşıq ağa toyunda, 

Ha çalır, çağırır, nəməri olmur. 

 

Dolaşıq bilməcə, sehirli oyun, 

Siğə qardaş olub qurd ilə qoyun, 

Millət cəhalətlə gəzir qol-boyun, 

Alimin cahilə səməri olmur. 

 

Şıdırğı sağlıqlar, yalançı tərif, 

Nə dinləyən hərif, nə deyən hərif, 

Adam var qəlbində qəhər göyərir, 

Dərdini deməyə təpəri olmur. 

                                1999-cu ilin qışı 

OLMAZ 

 

Bəxtin sənə yar olmasa, 

Dərd tapılar, dərman olmaz. 

Tale səndən üz döndərsə, 

Sabahına güman olmaz. 

 

Qar üstünə ələnər qar, 

Ahın dağları yandırar, 

Qızıl gülə dolaşsa xar, 

Yara yaxşı zaman olmaz. 

 

Hal əhli qədrin bilməsə, 

Qan tökən gözün silməsə, 

Dünya tərsinə fırlansa, 

Kor çeşmələr ümman olmaz. 

 

Arzu uzun, ömür qısa, 

İnsan quldu bir xoş səsə, 

Tüstün göyə qalxmaz olsa, 

Bulud keçər, duman olmaz. 

 

Dünya səhnə, biz bir pərdə, 

Dünya bizi salıb dərdə, 

Qədirbilməz kimsələrdə, 

Kərəm olmaz, aman olmaz. 

 

Tale birini qarğasa,  

Düyünü də dönər yasa, 

Bəxtikəm şikara çıxsa, 

Yay tapılsa, kaman olmaz. 

                          13 dekabr 2005-ci il 

 

 



 137 

ELƏMƏ 
 

Ey müsəlman balası, dur bu qədər qan eləmə, 

Rəhmə gəl, sevdiyini bunca pərişan eləmə. 

 

Sənə kim haqq verib bir bu qədər zülm edəsən, 

Nə özün qan içən ol, nə məni yaman eləmə. 

 

Səni sevmək də günah, sevməmək ondan da günah, 

Eşqimi dara çəkib göz yaşım ümman eləmə. 

 

Taqətim yoxdu sənin cövrünə tab eyləməyə, 

Məni həsrətlə yorub, özgəyə dərman eləmə. 

 

Qara zülfün yaraşır gör necə də ay üzünə, 

Üzündən ay utanar, saçlarını yan eləmə. 

 

Mən kimi eşqə düşüb həsrətin çəkən çox olar, 

Şahı gəda eləyib, gəl gədanı xan eləmə. 

 

Sadəlövhsən, sadədilsən, sənə tor qurmaq asan, 

Dostunu yad bilib, yadı mehriban eləmə. 

 

Qəribin məsləkitək eşqdə sabitqədəm ol, 

Görsən ki, əhdədönükdür, onda aman eləmə. 

                                   15  yanvar 2006-cı il  

GƏLĠR 

 

Ey könül, şad ol mənim cismimdəki canım gəlir, 

Can alan, qəm dağıdan zülfi-pərişanım gəlir. 

 

Qaşları sərkərdədir, əldə tutub üryan qılınc, 

Pərilər taxtındakı nazəndə sultanım gəlir. 

 

Mən onun heyranı oldum, malımı qurban dedim, 

Üzü ay, sinəsi mərmər dəli ceyranım gəlir. 

 

Mən onun bimarıyam, bir kimsə bulmaz çarəmi, 

Dərdimin dərmanı onda, əldə fərmanım gəlir. 

 

Nə qalmış qəlbimdə tabım, çoxalıbdı intizarım, 

Sabir ol, ey xəstə könlüm, dərdə dərmanım gəlir. 

 

Bu Qəribin aləmdə yari-vəfadarı  bir odur, 

Şükür olsun Rəbbim sənə, yari-mehribanım gəlir. 

                                  18  yanvar 2006-cı il 

GƏLMƏDĠ 

 

Gözlədim gözlər yoruldu, işvəli yarım gəlmədi, 

Səbr evim yaman daraldı, nazlı yarım gəlmədi. 

 

Nə imiş, görən nə oldu, yorulub yoldamı qaldı, 

Sinəmdə nəfəs daraldı, səbrü qərarım gəlmədi. 

 

O mənim canımda canım, o mənim bir mehribanım, 

O mənim damarda qanım, dildə aramım gəlmədi. 

 

Elə hey “can-can” deyərdi, canı min cana dəyərdi, 

Məni heyrətdə qoyardı, güllü baharım gəlmədi. 

 

O mənim eşqim, həvəsim, bircə “can” kəlməsi bəsim, 

O mənim çağlayan səsim, kamanım, tarım gəlmədi. 

 

Bəxtimin şamımı söndü? Gözümə qara su endi, 

Ulduzlar da göydə yandı, varlığım, varım gəlmədi. 

 

Qurtarmır o məni dardan, incik düşüb bəlkə yardan, 

Bəlkə dönmüş etibardan, düz etibarım gəlmədi. 

 

Qəribin qulağı səsdə, qəmi etmiş məni xəstə, 

Qoymuş məni dar qəfəsdə, qəmə qəmxarım gəlmədi. 

                                              23 yanvar 2006-cı il 

  XĠSLƏTĠN HƏDĠRSƏ, ġEĠRĠN DƏ ODUR 

 

“Kirpiyimdən qəm süzülür” kitabının müəllifi   

Aybəniz xanım Qafarlıya 

 

Sənin kitabında Türk millətinin, 

Dostu, həmdəmini, yarını gördüm. 

Mən bu şeirlərdə yaz nəfəsini, 

Dağların əriməz qarını gördüm. 

 

Nisgilə, həsrətə tuş olan millət, 

Burda haray çəkir, eşidəni yox. 

Evlər var qapısı nökər-naibli, 

Ocaq var unluqda unu, dəni yox. 

 

Sənin şeirlərin millətin üzü, 

Misra var şəhid tək burda can verir. 

Şairlər millətin baş əsgəridir, 

Qanından millətə şair qan verir. 

 

Kamına çatmayan aşiq harayı, 

Dağların, güllərin ətri var burda. 

Tufanı, leysanı olsa da, nə qəm, 

Ulu yaradanın çətri var burda. 

 

Xislətin nədirsə, şeirin də odur, 

Xiffətlər, əzablar yormasın səni. 

Tanrıya sığınan Tanrı bəndəsi – 

Arzum – Tanrı özü qorusun səni! 

                            14 may 2010-cu il 

 DÜNYA 

 Fələyin oxları keçməz sinəndən, 

 Köksün zəmi yeri, sinə göynədən, 

 Sən bir dəyirmansan, biz üyünən dən, 

 Niyə qəlbin dönmüş de daşa, dünya? 

 

 Yaxşı da səndədi, yaman da səndə, 

 Xaliqin min sirri yatır sinəndə, 

 Bəşər bəndə düşüb, ya sənmi bəndə? 

 Nədən yaranmısan tamaşa, dünya? 

 

 Yerin əhvalından göy havalanır, 

 Ay küsüb Günəşdən ayrı dolanır, 

 Nədən kirpiyindən sənin qan damır, 

 Səbəb nə bu qədər talaşa, dünya? 

 

 İnsan özü şeytan, bəd iblis adı, 

 Mələk pislik gördü, sındı qanadı, 

 Xilqətin gözəli – Adəm övladı, 

 Bəlkə tuş gəlibdi qarğışa, dünya? 

 

 Əynində donun var oddan, alovdan, 

 Başın ayılmayır ələmdən, lovdan, 

 Bir iddən çiyriyib ətdən, plovdan, 

 Bir iddən tamarzı ağ aşa, dünya! 

 

 Sən bir ələkçisən, insansa ələk, 

 Səni hansı zaman qarğıyıb fələk? 

 Birinin əynində çit tuman-köynək, 

 Birini bələdin qumaşa, dünya! 

 

 Nədir mizanında bu eyib, qüsur? 

 Biri fərəh əmir, biri dərd qusur, 

 Nədən qəlbi toxla ürəyi qısır, 

 Verib sinən üstə baş-başa, dünya? 

   28 iyun 2010-cu il 

 KƏRƏM EYLƏ 

 

 Novruz Nəcəfoğluya 

  

 El dərdindən dilin yara, 

 Arxasan arxasızlara, 

 Yaxşıları yamanlara, 

 Satma, qardaş, kərəm eylə! 

 

 Ruhun, beynin daim oyaq, 

 Sən bir mehrab, sən bir mayak, 

 Məramından kənar ayaq, 

 Basma, qardaş, kərəm eylə!  

 

 Qəlbin qurmaq həvəsində, 

 Dağ qüruru var səsində, 

 Şirsən, tülkü kölgəsində, 

 Yatma, qardaş, kərəm eylə! 

 

 Ürəyində yox səksəkə, 

 Saf ayna götürməz ləkə, 

 Halalına haram tikə, 

 Qatma, qardaş, kərəm eylə! 

 

 Göz yumdun cahan varına, 

 Yaxşılar, Allah, yarına, 

 Bu dünyanın çamuruna, 

 Batma, qardaş, kərəm eylə! 

 

 Yaxı oğul, yaxşı ata, 

 Sən arxasan bu elata, 

 Fil yükünü şilxor ata, 

 Çatma, qardaş, kərəm eylə! 

  28 iyul 2010-cu il 

 FATMA 

 

N.  Nəcəfoğlunun  “Atamı oğulsuzmu görübsüz?” 

 hekayəsinin qəhrəmanı  nakam Fatma üçün mərsiyə 

 

Gəldim, yoxluğunla necə barışım, 

Nədən belə oldu, desənə, Fatma?! 

Qəbrinə pasiban yasəmənlərin, 

Niyə gözü doldu, desənə, Fatma?! 

 

Dünyamı yalandır, ya bizmi yalan? 

Dünya can verəndir, dünya can alan... 

Sənə kim qarğıdı, əcəl piyalən, 

Nə vaxt, necə doldu, desənə, Fatma?! 

 

Şirəyə dolmamış şandın, pətəkdin, 

Gözəllər içində sən bir mələkdin, 

Hələ açılmamış bir tər çiçəkdin, 

Nədən rəngin soldu, desənə, Fatma?! 

 

Sənsiz bağçaların rəng-rufu qaçmış, 

Baxdım, qızılgüllər boynunu əymiş, 

Özünə bənzəyən güllər yox olmuş, 

Onları kim yoldu, desənə, Fatma?! 

 

Daha bu yerlərdə bülbüllər ötməz, 

Daha bu yerlərin laləsi bitməz, 

Qarşıda bir yol var, ayağım getməz – 

Bu yol hansı yoldu, desənə, Fatma?! 

                                    29 dekabr 2010-cu il 

 ĠNCĠMƏRƏM 

 

Ürək səksəkədə, qulağım səsdə, 

Yanıb qovruluram bu dar qəfəsdə, 

İnsaf yox, mürvət yox – yollarım üstə, 

Giley daşlarını tök,  incimərəm. 

 

Kim dözər mənimtək zülmə, sitəmə, 

Mən dərdə yoldaşam, qardaşam qəmə, 

Əlində saxlama, çarpaz sinəmə, 

Hicran oxlarını səp, incimərəm. 

 

Könlüm bir südəmər, anasız çağa, 

Hər gün bu çağaya qoy bir qadağa, 

Barı sozalanmış bu yetim bağa, 

Həsrət  güllərini ək, incimərəm. 

 

Deyirdin:  - Bu dostluq ömrün növrağı,  

Bəs nədən dostuna olmusan yağı?! 

Heç kəs çəkə bilməz mən çəkən dağı, 

Dağı dağ üstündən çək,  incimərəm. 

                              15 fevral 2012-ci il 

 YOLUNA MĠN KÖTÜK HƏRLƏYƏN GÖRDÜM 

 

Novruz Nəcəfoğlu üçün ad günü hədiyyəsi 

 

Yoluna  min kötük  hərləyən gördüm, 

Sınmadın, namərddən öc alan kişi! 

Babam Xətayitək həmişə cavan, 

Dədəm Qorqud kimi qocalan kişi! 

 

Şan-şöhrət gözündə oyun-oyuncaq, 

Qəlbində kişilik sönməyən ocaq, 

Pisin, bədxahlığın əlindən qaçaq – 

Yaxşı əməlləri borc alan kişi! 

 

Namərd süfrəsində çörək yeyilməz, 

Mərd rəhmət qazanar, cəddi söyülməz, 

Hər “kişiyəm” deyən kişi sayılmaz, 

Kişilər əlindən tac alan kişi! 

 

Bir uca zirvəsən sən mənliyinlə, 

Millətə dayaqsan mətinliyinlə, 

“Mən, mən” deyənləri öz mərdliyinlə, 

Sarsıdıb dünyadan bac alan kişi! 

 

Allaha, dövlətə sayğı içində, 

Çox az müdrik görüm mən sən biçimdə, 

Ərən meydanında, ərlər içində, 

Bizim dağlar kimi ucalan kişi! 

  Bakı şəhəri, 02 may 2012-ci il 

MÜNDƏRĠCAT                                səh. 
 

QURBAN BAYRAMOV:      Mələklər  də   günahsız 

Ġran inqilabına----------------------------------------------------72-73 

Qorxuram ki, inamım ölə---------------------------------------74  

Ey ümidim...-------------------------------------------------------75 

Könlüm-------------------------------------------------------------76   

Ləngəranım, Ləngəran------------------------------------------77  

Qırp gözünü--------------------------------------------------------82 

Yuvasını dağıtdığım---------------------------------------------- 88  

Əlincədən Ərkə qədər--------------------------------------------96   

Kimə atdım, kim götürə..--------------------------------------- 98  

Nə qədər ki..------------------------------------------------------- 99-100   

Qismət ola--------------------------------------------------------- 101  

Yenə məni dinləyin---------------------------------------------- 102-103 

Sörab Tahir------------------------------------------------------- 104 

Qurban olum------------------------------------------------------105 

Təbriz---------------------------------------------------------------106 

Nə sən əbədisən dünyada, nə mən---------------------------- 107-108 

Tale bəzən--------------------------------------------------------- 109-110 

Bu gözəl-----------------------------------------------------------  113 

Məhəbbət---------------------------------------------------------- 114 

Dünyanı düĢünürəm---------------------------------------------115-116 

Bu bəndlər kitabın üz qabığına, Ģəkildən sonra 

getməlidir. 

 

...Sevda dəryalarına düşüb qəvvas olandan, 

Neçə yol bəndə düşdüm, yara aldım sinəmdən, 

Mənim ikili yurdum min yerə bölünəndən, 

Gəmi, gəmiçi ömrü, dor ömrü yaşamışam. 

 

...Dünyamızın dərdləri min adda, min biçimdə, 

Dərd sevincin içində, sevinc qəmin içində, 

Bir qərinə yaşımda mən özüm öz içimdə, 

Quzeydə günə həsrət qar ömrü yaşamışam. 

 

Dəli çaylar qıjıldar, sellər oynar qanımda, 

Neçə batmış istəyin yarası var canımda, 

Nifrəti, məhəbbəti yarımçıqlar yanında, 

Qisməti qürbət olan gor ömrü yaşamışam. 

 

Qəlbidaşlar duymadı ürəyimin eşqi nə? 

“Gəl-gəl”i minnət bildim, əyilmədim heç kimə, 

Dan yerindən boylanan nurlu sabah eşqinə, 

Pələnglə pəncələşən ər ömrü yaşamışam. 

 

 

 

 

 

 

 

 


